УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ

ЭДИЙН ЗАСГИЙН БАЙНГЫН ХОРООНЫ 4 ДҮГЭЭР САРЫН

23-НЫ ӨДРИЙН ХУРАЛДААНЫ ТЭМДЭГЛЭЛИЙН ТОВЬЁГ

	№
	Хэлэлцсэн асуудал
	Хуудасны дугаар

	 1.
	Хуралдааны товч тэмдэглэл:
	1-16

	  2.
	Хуралдааны дэлгэрэнгүй тэмдэглэл: 
	17-67

	
	1. Хэмжил зүйн тухай /шинэчилсэн найруулгын/ хуулийн төсөл /анхны хэлэлцүүлэг, үргэлжлэл/
	19-23

	
	2. Харилцаа холбооны тухай, Радио долгионы тухай, Шуудангийн тухай хуулиудад нэмэлт, өөрчлөлт оруулах тухай болон хамт өргөн мэдүүлсэн хуулийн төслүүд /анхны хэлэлцүүлэг/
	23-67


Монгол Улсын Их Хурлын 2019 оны хаврын ээлжит чуулганы 
Эдийн засгийн байнгын хорооны 4 дүгээр сарын 23-ны өдөр 

/Мягмар гараг/-ийн хуралдааны товч тэмдэглэл

Эдийн засгийн байнгын хорооны дарга Д.Дамба-Очир ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж 52,6 хувийн ирцтэйгээр 10 цаг 53 минутад Төрийн ордны “Их эзэн Чингис хаан” танхимд эхлэв.


Чөлөөтэй: Ж.Бат-Эрдэнэ, Л.Болд, З.Нарантуяа, Л.Элдэв-Очир;


Нэг. Хэмжил зүйн тухай /шинэчилсэн найруулга/ хуулийн төсөл /анхны хэлэлцүүлэг, үргэлжлэл/


Хэлэлцэж буй асуудалтай холбогдуулан Стандартчилал, хэмжил зүйн газрын даргын үүргийг түр орлон гүйцэтгэгч Б.Билгүүн, Стандартчилал, хэмжил зүйн газрын Хэмжил зүйн хүрээлэнгийн дарга Д.Дамбасүрэн, мөн газрын Стандартчилал, тохирлын үнэлгээний бодлогын газрын дарга Г.Өнөржаргал, ажлын хэсгийн гишүүн Г.Гантөмөр, Монголын хэмжүүрийн нийгэмлэгийн дарга Д.Шаравдорж, зөвлөх инженер З.Ганболд, Стандартчилал, хэмжил зүйн газрын Хэмжил зүйн хүрээлэнгийн ахлах мэргэжилтэн Д.Нарангэрэл, Стандартчилал, хэмжил зүйн газрын Хэмжих хэрэгслийн шалган баталгаажуулалтын газрын даргын үүргийг түр орлон гүйцэтгэгч Ч.Оюунбаатар нар оролцов.


Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх С.Энхцэцэг нар байлцав.


Хуулийн төслийг анхны хэлэлцүүлэгт бэлтгэсэн тухай ажлын хэсгийн санал, дүгнэлтийг Улсын Их Хурлын гишүүн, ажлын хэсгийн ахлагч Д.Тэрбишдагва танилцуулав.


Хэмжил зүйн тухай /шинэчилсэн найруулга/ хуулийн төслийн талаар ажлын хэсгийн гаргасан зарчмын зөрүүтэй саналаар санал хураалт явуулав.

Нэг.Зарчмын зөрүүтэй санал:

Д.Дамба-Очир: Улсын Их Хурлын гишүүн Д.Тэрбишдагва, Л.Болд, Б.Дэлгэрсайхан, Б.Ундармаа, Л.Элдэв-Очир нар /цаашид “Ажлын хэсэг” гэх/-ын гаргасан, 1.Төслийн 9.5 дахь хэсгийн “итгэмжлэгдэж болно.” гэснийг “итгэмжлэгдэнэ.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

8

Татгалзсан

3

Бүгд


11

72,7 хувийн саналаар санал дэмжигдлээ.

Ажлын хэсгийн гаргасан, 2.Төслийн 11.2 дахь хэсгийн “хэмжил зүйн асуудал хариуцсан төрийн захиргааны байгууллага эрхэлнэ.” гэснийг “Хэмжил зүйн хүрээлэн гүйцэтгэнэ.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

9

Татгалзсан

3

Бүгд


12

75,0 хувийн саналаар санал дэмжигдлээ.

Ажлын хэсгийн гаргасан, 3.Төслийн 11.6 дахь хэсгийн “журмыг энэ хуулийн 18 дугаар зүйлд заасан Хэмжил зүйн зөвлөл батална.” гэснийг “журам, загварын туршилтын үр дүнг хэмжил зүйн асуудал хариуцсан төрийн захиргааны байгууллага батална.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

10

Татгалзсан

2

Бүгд


12

83,3 хувийн саналаар санал дэмжигдлээ.

Ажлын хэсгийн гаргасан, 4.Төслийн 12.7 дахь хэсгийн “баталгаажуулалтын хугацаа” гэснийг “баталгааны хугацаа” гэж, 12.8 дахь хэсгийн “баталгаагүй” гэснийг “баталгаажуулаагүй” гэж  өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

10

Татгалзсан

2

Бүгд


12

83,3 хувийн саналаар санал дэмжигдлээ.

Ажлын хэсгийн гаргасан, 5.Төслийн 19.1 дэх хэсгийн “чиг үүргийг хэрэгжүүлнэ.” гэснийг “хэмжил зүйн төв байгууллага мөн.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

11

Татгалзсан

1

Бүгд


12

91,7 хувийн саналаар санал дэмжигдлээ.
Ажлын хэсгийн гаргасан, 6.Төслийн 19.5 дахь хэсгийн “Хэмжлийн нэгжийн улсын болон анхдагч эталоны хөтлөлт, нэгж дамжуулалтын журмыг” гэснийг “Улсын эталоныг хөтлөх, нэгж дамжуулах аргачлалыг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

11

Татгалзсан

1

Бүгд


12

91,7 хувийн саналаар санал дэмжигдлээ.

Ажлын хэсгийн гаргасан, 7.Төслийн 19 дүгээр зүйлд доор дурдсан агуулгатай 19.2.4 дэх заалт шинээр нэмэх:

“19.2.4.холбогдох төрийн захиргааны төв байгууллагын саналыг үндэслэн хэмжил зүйн мэргэжлийн байгууллагын эрх олгох;” гэсэн саналыг дэмжье гэсэн санал хураалт явуулъя.

Зөвшөөрсөн

8

Татгалзсан

3

Бүгд


11

72,7 хувийн саналаар санал дэмжигдлээ.

Улсын Их Хурлын гишүүн Д.Эрдэнэбат санал хэлж, Стандартчилал, хэмжил зүйн газрын Стандартчилал, тохирлын үнэлгээний бодлогын газрын дарга Г.Өнөржаргал тайлбар хийв.

Ажлын хэсгийн гаргасан, 8.Төслийн 22.1 дэх хэсэгт доор дурдсан агуулгатай 3 дахь заалт шинээр нэмэх:


“22.1.3.энэ хуулийн 8.1-д заасан үйл ажиллагаанд хэмжил зүйн мэдээллийн нэгдсэн санд бүртгүүлсэн хэмжих хэрэгслийг хэрэглэх, үйлдвэрлэх, импортлох, суурилуулах, засварлах.” гэсэн саналыг дэмжье гэсэн санал хураалт явуулъя.

Зөвшөөрсөн

8

Татгалзсан

3

Бүгд


11

72,7 хувийн саналаар санал дэмжигдлээ.
Хоёр.Найруулгын санал:

Д.Дамба-Очир: Ажлын хэсгийн гаргасан, 1.Төслийн 2.1 дэх хэсгийн “хууль тогтоомжийн бусад актаас” гэснийг “бусад хууль тогтоомжоос” гэж, 3.1.12 дахь заалтын “журмыг” гэснийг “баримт бичгийг” гэж, 3.1.15 дахь заалтын “нотолж, баталгаажуулалтын лац, эсхүл тэмдгээр битүүмжлэн гэрчилгээ олгох” гэснийг “нотлох” гэж, 3.2 дахь хэсгийн “байгууллагаас стандарт дагуу баталсан нэр томьёоны тодорхойлолт, тайлбар толь бичигт зааснаар” гэснийг “байгууллагаас баталсан нэр томьёоны тодорхойлолт, тайлбар, толь бичгийн стандартад заасны дагуу” гэж, 7.2 дахь хэсгийн “болон” гэснийг “эсхүл” гэж, 7.3 дахь хэсгийн “баталсан” гэснийг “энэ хуулийн 7.2-т заасан” гэж, 10.2.3 дахь заалт, 13 дугаар зүйлийн гарчгийн “нэгжийн” гэснийг “нэгж, байгууллагын” гэж, 13.3 дахь хэсгийн “аж ахуйн нэгж, байгууллагын чадавхыг үнэлэх, нотлох,” гэснийг “аж ахуйн нэгж, байгууллагад тавих шаардлага, тэдгээрийн чадавхыг үнэлэх,” гэж, 18.4.1 дэх заалтын “нэгдсэн бодлогын асуудал” гэснийг “бодлого” гэж, 18.4.3 дахь заалтын “чиглэл, зөвлөмж, үүрэг даалгавар өгөх, шаардлага тавих” гэснийг “чиглэл, зөвлөмж өгөх” гэж, 18.4.5 дахь заалтын “биелэлт, хэрэгжилтэд” гэснийг “биелэлтэд” гэж, 20.1.4 дэх заалтын “тохируулгын ажлыг хийж гүйцэтгэх” гэснийг “тохируулга хийх.” гэж, 22.1.1 дэх хэсгийн “шаардлагатай тохиолдолд” гэснийг “эсхүл” гэж, 22.1.6 дахь заалтын “аж ахуйн нэгж, байгууллага нь хэмжил зүйн асуудал хариуцсан төрийн захиргааны байгууллагаас чадавхаа үнэлүүлж нотлуулах” гэснийг “бол чадавхаа үнэлүүлэх” гэж, 23.1.1 дэх заалтын “төрийн хяналт” гэснийг “хяналт шалгалт” гэж, 25.1 дэх хэсгийн “иргэн” гэснийг “хүн” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

7

Татгалзсан

4

Бүгд


11

63,6 хувийн саналаар санал дэмжигдлээ.

Ажлын хэсгийн гаргасан, 2.Төслийн 2 дугаар бүлгийн гарчгийг, 5.2, 6.1 дэх хэсэг болон 19.4.1 дэх заалтын “хэмжлийн нэгжийн” гэснийг, 6.2, 6.4, 7.1, 7.2, 7.4, 19.4.1, 19.4.3 дахь хэсгийн “болон анхдагч” гэснийг, 7.1 дэх хэсгийн “уялдаж” гэснийг, 8.1, 8.2, 9.3 дахь хэсгийн “арга” гэснийг, 8.6 дахь хэсгийн “Шаардлагатай тохиолдолд” гэснийг 10.1, 12.1 дэх хэсгийн “заавал” гэснийг, 10.1.2 дахь заалтын “үндэсний” гэснийг, 11.3, 12.3 дахь хэсгийн “хэмжил зүйн асуудал хариуцсан төрийн захиргааны байгууллагад чадавхиа үнэлүүлж нотлуулсан, энэ хуулийн 21 дүгээр зүйлд заасан” гэснийг, 12.4 дэх хэсгийн “хэмжил зүйн асуудал хариуцсан төрийн захиргааны байгууллагаас” гэснийг, 13.1 дэх хэсгийн “, нотлогдсон тохиолдолд” гэснийг, 19.2.4 дэх заалтыг бүхэлд нь, 19.2.6 дахь заалтын “хариуцсан асуудлаар” гэснийг, 19.3 дахь хэсгийн “улсын эталоныг бий болгох, хөгжүүлэх, нэгж дамжуулалтыг хангах чиг үүрэг бүхий” гэснийг, 20.1.2 дахь заалтын “анхдагч болон” гэснийг, 21.1.2 дахь заалтын “, анхдагч” гэснийг, 22.1 дэх хэсгийн “, түүний удирдлага нь” гэснийг, 22.1.1 дэх хэсгийн “байгуулан” гэснийг, 22.1.3 дахь заалтын “зөвхөн” гэснийг, 22.1.5 дахь заалтын “найдвартай,” гэснийг, 22.2 дахь хэсгийн “, түүний хэмжил зүйн алба нь” гэснийг, 23.1 дэх хэсгийн “үйл ажиллагааны” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн

11

Татгалзсан

0

Бүгд


11

100 хувийн саналаар санал дэмжигдлээ.

Ажлын хэсгийн гаргасан, 3.Төслийн 23 дугаар зүйлийг 22 дугаар зүйлд нэгтгэн гарчгийг “Иргэн, хуулийн этгээдийн хэмжил зүйн үйл ажиллагаа” гэж өөрчлөх, 9 дүгээр зүйлийг Хэмжил зүйн хяналт шалгалт гэсэн 3 дугаар бүлгийн 14 дүгээр зүйл болгох гэсэн саналыг дэмжье гэсэн санал хураалт явуулъя.

Зөвшөөрсөн

10

Татгалзсан

1

Бүгд


11

90,9 хувийн саналаар санал дэмжигдлээ.

Ажлын хэсгийн гаргасан, 4.Төсөлд бүлэг, зүйл, хэсэг, заалт нэмсэн, хассантай холбогдуулан бусад бүлэг, зүйл, хэсэг, заалтын дугаарыг өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

9

Татгалзсан

2

Бүгд


11

81,8 хувийн саналаар санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Тэрбишдагва Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 54 минутад хэлэлцэж дуусав.

Хоёр. Харилцаа холбооны тухай, Радио долгионы тухай, Шуудангийн тухай хуулиудад нэмэлт, өөрчлөлт оруулах тухай хуулийн төслүүд болон хамт өргөн мэдүүлсэн хуулийн төслүүд /анхны хэлэлцүүлэг/

Хэлэлцэж буй асуудалтай холбогдуулан Харилцаа холбооны зохицуулах хорооны дарга Г.Чинзориг, мөн хорооны дэд дарга Д.Сэрээдорж, Харилцаа холбоо, мэдээллийн технологийн газрын дарга Б.Чинбат, мөн газрын Радио давтамжийн зохицуулалт, хяналтын газрын дарга З.Амгалан, Харилцаа холбоо, шуудангийн бодлого, зохицуулалтын хэлтсийн дарга Д.Батбаяр, Мэдээлэл, харилцаа холбооны хөгжил, зохицуулалтын хэлтсийн дарга А.Лувсан-Очир, Сансрын холбооны албаны дарга Ц.Гантөгс, ахлах мэргэжилтэн А.Уранчимэг, Ю.Баярсайхан, Мэргэжлийн хяналтын ерөнхий газрын дэд дарга Д.Жаргал, Тагнуулын ерөнхий газрын хэлтсийн дарга Б.Батбаяр, мөн газрын Мэдээллийн аюулгүй байдлын газрын чиглэл хариуцсан хэлтсийн дарга Д.Батхуяг, “Монголын цахилгаан холбоо” ХК-ийн дэд захирал С.Адъяасүрэн, Мэдээлэл, холбооны операторуудын ассоциацийн гүйцэтгэх захирал У.Тамир нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Ж.Уянга, референт Б.Ууганцэцэг нар байлцав. 

Хуулийн төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг Улсын Их Хурлын гишүүн, ажлын хэсгийн ахлагч Б.Жавхлан танилцуулав.

Санал, дүгнэлттэй холбогдуулан Улсын Их Хурлын гишүүн Я.Содбаатар, Д.Тэрбишдагва, Д.Эрдэнэбат, Б.Дэлгэрсайхан нарын тавьсан асуултад Улсын Их Хурлын гишүүн, ажлын хэсгийн ахлагч Б.Жавхлан, Харилцаа холбоо, мэдээллийн технологийн газрын дарга Б.Чинбат, Мэдээлэл, харилцаа холбооны хөгжил, зохицуулалтын хэлтсийн дарга А.Лувсан-Очир, “Монголын цахилгаан холбоо” ХК-ийн дэд захирал С.Адъяасүрэн нар хариулж, тайлбар хийв.
Радио долгионы тухай хуульд нэмэлт, өөрчлөлт оруулах тухай хуулийн төслийн талаар ажлын хэсгийн гаргасан зарчмын зөрүүтэй саналаар санал хураалт явуулав.
Д.Дамба-Очир: Улсын Их Хурлын гишүүн Б.Жавхлан, Б.Баттөмөр, Ж.Бат-Эрдэнэ Л.Болд, М.Оюунчимэг, Б.Ундармаа нар /цаашид “Ажлын хэсэг” гэх/-ын гаргасан, 1.Төслийн 1 дүгээр зүйлийн 3 дахь хэсгийн 5.2.9 дахь заалтыг доор дурдсанаар өөрчлөн найруулах:
“5.2.9.тусгай хэрэглээнд ашиглах радио давтамжийн зурвасын нэгдсэн төлөвлөлтийг батлах;” гэсэн саналыг дэмжье гэсэн санал хураалт явуулъя.
Зөвшөөрсөн

7

Татгалзсан

3

Бүгд


10

70,0 хувийн саналаар санал дэмжигдлээ.

Ажлын хэсгийн гаргасан, 2.Төслийн 1 дүгээр зүйлийн 4 дэх хэсгийн 51.1.6 дахь заалтыг доор дурдсанаар өөрчлөн найруулах:
“51.1.6.тусгай хэрэглээнд ашиглах радио давтамжийн зурвасын хуваарилалтыг тусгай хэрэглээний радио давтамж ашиглах эрх бүхий байгууллагатай хамтран боловсруулах;” гэсэн саналыг дэмжье гэсэн санал хураалт явуулъя.
Зөвшөөрсөн

7

Татгалзсан

3

Бүгд


10

70,0 хувийн саналаар санал дэмжигдлээ.

Ажлын хэсгийн гаргасан, 3.Төслийн 1 дүгээр зүйлийн 4 дэх хэсгийн 51.1.5 дахь заалтын “болон бүртгүүлэхээр төлөвлөж байгаа” гэснийг хасах саналыг дэмжье гэсэн санал хураалт явуулъя.
Зөвшөөрсөн

7

Татгалзсан

3

Бүгд


10

70,0 хувийн саналаар санал дэмжигдлээ.
Ажлын хэсгийн гаргасан, 4.Төслийн 1 дүгээр зүйлийн 4 дэх хэсгийн 51.1.8 дахь заалтын “зохицуулалтын баримт бичиг” гэснийг хасаж, “биелэлтэд” гэснийг “хэрэгжилтэд” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

6

Татгалзсан

4

Бүгд


10

60,0 хувийн саналаар санал дэмжигдлээ.

Ажлын хэсгийн гаргасан, 5.Төслийн 1 дүгээр зүйлийн 4 дэх хэсэгт доор дурдсан агуулгатай 51.1.10 дахь заалт шинээр нэмж, дугаарыг өөрчлөх:
“51.1.10.энэ хуулийн 5.2.3-т заасан журмын дагуу радио давтамжийн ашиглалт, үйлчилгээний төлбөрийн хэмжээг батлах;” гэсэн саналыг дэмжье гэсэн санал хураалт явуулъя.
Зөвшөөрсөн

7

Татгалзсан

3

Бүгд


10

70,0 хувийн саналаар санал дэмжигдлээ.

Улсын Их Хурлын гишүүн Л.Энх-Амгалангийн тавьсан асуултад Мэдээлэл, харилцаа холбооны хөгжил, зохицуулалтын хэлтсийн дарга А.Лувсан-Очир хариулж, тайлбар хийв.
Ажлын хэсгийн гаргасан, 6.Төслийн 2 дугаар зүйлийн 5.2.5 дахь заалтын “олон улсын болон бүсийн хуралд бэлтгэх, оролцохтой холбогдсон болон олон улсын гишүүн орнуудаас урьдчилан гаргасан санал, дүгнэлт, судалгааны үр дүнг судлах ажлыг зохион байгуулах” гэснийг “, гишүүн орнуудаас урьдчилан гаргасан санал, дүгнэлт, судалгааны үр дүнг судлах, олон улс, бүс нутгийн хуралд бэлтгэх, оролцохтой холбогдсон ажлыг зохион байгуулах;” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

6

Татгалзсан

4

Бүгд


10

60,0 хувийн саналаар санал дэмжигдлээ.
Ажлын хэсгийн гаргасан, 7.Төслийн 2 дугаар зүйлийн “14 дүгээр зүйлийн 14.1.2 дахь заалтын “эмчилгээ, оношилгооны” гэсний өмнө ““үйлдвэрлэл, шинжлэх ухаан ба” гэж,” гэснийг хасах саналыг дэмжье гэсэн санал хураалт явуулъя.
Зөвшөөрсөн

6

Татгалзсан

4

Бүгд


10

60,0 хувийн саналаар санал дэмжигдлээ.
Ажлын хэсгийн гаргасан, 8.Төслийн 4 дүгээр зүйлийн “12.2 дахь хэсгийн “60 ба түүнээс дээш хоногийн өмнө” гэснийг “60 хоногийн дотор” гэж” гэснийг хасах саналыг дэмжье гэсэн санал хураалт явуулъя.
Зөвшөөрсөн

6

Татгалзсан

4

Бүгд


10

60,0 хувийн саналаар санал дэмжигдлээ.
Ажлын хэсгийн гаргасан, 9.Төслийн 7 дугаар зүйлийг хасах гэсэн саналыг дэмжье гэсэн санал хураалт явуулъя.
Зөвшөөрсөн

6

Татгалзсан

4

Бүгд


10

60,0 хувийн саналаар санал дэмжигдлээ.
Шуудангийн тухай хуульд нэмэлт, өөрчлөлт оруулах тухай хуулийн төслийн талаар ажлын хэсгийн гаргасан зарчмын зөрүүтэй саналаар санал хураалт явуулав.

Нэг.Зарчмын зөрүүтэй санал:

  

Д.Дамба-Очир: Улсын Их Хурлын гишүүн Б.Жавхлан, Б.Баттөмөр, Ж.Бат-Эрдэнэ Л.Болд, М.Оюунчимэг, Б.Ундармаа нар /цаашид “Ажлын хэсэг” гэх/-ын гаргасан, 1.Төслийн 1 дүгээр зүйлийн 3 дахь заалт буюу 7.1.8 дахь заалтыг доор дурдсанаар өөрчлөн найруулах:

“7.1.8.олон улсын шуудангийн байгууллагад Монгол Улсыг төлөөлөх, гишүүн орнуудаас урьдчилан гаргасан санал, дүгнэлт, судалгааны үр дүнг судлах, олон улс, бүс нутгийн хуралд бэлтгэх, оролцохтой холбогдсон ажлыг зохион байгуулах;” гэсэн саналыг дэмжье гэсэн санал хураалт явуулъя.
Зөвшөөрсөн

7

Татгалзсан

3

Бүгд


10

70,0 хувийн саналаар санал дэмжигдлээ.
Ажлын хэсгийн гаргасан, 2.Төслийн 1 дүгээр зүйлийн 8 дахь заалт буюу 25.3 дахь хэсгийг доор дурдсанаар өөрчлөн найруулах:
“25.3.Үнэ бүхий шуудангийн тэмдэгт маркыг үйлдвэрлэх, борлуулах, хадгалах бодлогыг Засгийн газар батална.” гэсэн саналыг дэмжье гэсэн санал хураалт явуулъя.
Зөвшөөрсөн

6

Татгалзсан

4

Бүгд


10

60,0 хувийн саналаар санал дэмжигдлээ.
Ажлын хэсгийн гаргасан, 3.Төслийн 3 дугаар зүйлийн 4 дэх заалт буюу 7.1.5 дахь заалтыг доор дурдсанаар өөрчлөн найруулах:

“7.1.5.үнэ бүхий шуудангийн тэмдэгтийн үйлдвэрлэлт, борлуулалт, дахин үнэлэлт, улсын фондын баяжуулалт, хадгалалт, хамгаалалтын журмыг батлах, хэрэгжилтэд нь хяналт тавих;” гэсэн саналыг дэмжье гэсэн санал хураалт явуулъя.
Зөвшөөрсөн

7

Татгалзсан

3

Бүгд


10

70,0 хувийн саналаар санал дэмжигдлээ.
Ажлын хэсгийн гаргасан, 4.Төслийн 3 дугаар зүйлийн 10 дахь заалт буюу 25.2 дахь хэсгийг доор дурдсанаар өөрчлөн найруулах:
“25.2.Шуудангийн марк нь Монгол Улсын тусгаар тогтнолыг илэрхийлсэн,  шуудангийн илгээмжийн төлбөр төлөгдсөнийг баталгаажуулсан, үнэ бүхий шуудангийн тэмдэгтийн төрөл.” гэсэн саналыг дэмжье гэсэн санал хураалт явуулъя.
Зөвшөөрсөн

6

Татгалзсан

4

Бүгд


10

60,0 хувийн саналаар санал дэмжигдлээ.
Ажлын хэсгийн гаргасан, 5.Төслийн 4 дүгээр зүйлийн 7.1.3 дахь заалтын “бодлого” гэснийг “бодлого боловсруулж хэрэгжүүлэх;” гэж “журам” гэснийг “журам баталж, хэрэгжүүлэх;” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

7

Татгалзсан

3

Бүгд


10

70,0 хувийн саналаар санал дэмжигдлээ.
Ажлын хэсгийн гаргасан, 6.Төслийн 3 дугаар зүйлийн 7 дахь заалт буюу 21.1 дэх хэсгийг доор дурдсанаар өөрчлөн найруулах:

“21.1.Улс хоорондын агаарын болон газрын шуудангийн үйлчилгээнд Монгол Улсын олон улсын гэрээ, үйлчлэгч хоорондын гэрээ, энэ хууль болон холбогдох  бусад хууль тогтоомжийг дагаж мөрдөнө.” гэсэн саналыг дэмжье гэсэн санал хураалт явуулъя.
Зөвшөөрсөн

6

Татгалзсан

4

Бүгд


10

60,0 хувийн саналаар санал дэмжигдлээ.

Улсын Их Хурлын гишүүн Б.Дэлгэрсайханы тавьсан асуултад Харилцаа холбооны зохицуулах хорооны дарга Г.Чинзориг, Мэдээлэл, харилцаа холбооны хөгжил, зохицуулалтын хэлтсийн дарга А.Лувсан-Очир, Харилцаа холбоо, шуудангийн бодлого, зохицуулалтын хэлтсийн дарга Д.Батбаяр, Сансрын холбооны албаны ахлах мэргэжилтэн Ю.Баярсайхан нар хариулж, тайлбар хийв.
Ажлын хэсгийн гаргасан, 7.Төслийн 3 дугаар зүйлийн 7 дахь заалт буюу 21.2 дахь хэсгийг доор дурдсанаар өөрчлөн найруулах:

“21.2.Улс хоорондын шуудангийн илгээмж гэдэгт хилийн чанадаас Монгол Улсад хүргэж байгаа, Монгол Улсаас хилийн чанадад илгээж байгаа, эсхүл дамжин өнгөрч байгаа шуудангийн илгээмж хамаарна.” гэсэн саналыг дэмжье гэсэн санал хураалт явуулъя.
Зөвшөөрсөн

6

Татгалзсан

4

Бүгд


10

60,0 хувийн саналаар санал дэмжигдлээ.
Ажлын хэсгийн гаргасан, 8.Төслийн 7 дугаар зүйлийг хасах гэсэн саналыг дэмжье гэсэн санал хураалт явуулъя.
Зөвшөөрсөн

6

Татгалзсан

4

Бүгд


10

60,0 хувийн саналаар санал дэмжигдлээ.
Хоёр.Найруулгын санал:
Д.Дамба-Очир: 1.Төслийн 1 дүгээр зүйлийн 7 дахь заалт буюу 19.2 дахь хэсгийн “илгээмжийг” гэсний дараа “үйлчлүүлэгчид” гэж нэмэх;
2.Төслийн 2 дугаар зүйл буюу 171.1.2 дахь заалтын “ижил нөхцөлөөр бусад үйлчлэгчид” гэснийг “үйлчлэгчдэд ижил нөхцөлөөр” гэж өөрчлөх;
3.Төслийн 3 дугаар зүйлийн 3 дахь заалт буюу 3.1.10 дахь заалтын “болон үсэг, тооны” гэснийг “, эсхүл тоо, үсэгний” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

6

Татгалзсан

4

Бүгд


10

60,0 хувийн саналаар санал дэмжигдлээ.
Харилцаа холбооны тухай хуульд нэмэлт, өөрчлөлт оруулах тухай хуулийн төслийн талаар ажлын хэсгийн гаргасан зарчмын зөрүүтэй саналаар санал хураалт явуулав.

Нэг.Зарчмын зөрүүтэй санал:

Д.Дамба-Очир: Улсын Их Хурлын гишүүн Б.Жавхлан, Б.Баттөмөр, Ж.Бат-Эрдэнэ, Л.Болд, М.Оюунчимэг, Б.Ундармаа нар /цаашид “Ажлын хэсэг” гэх/-ын гаргасан, 1.Төслийн 1 дүгээр зүйлийн 2 дахь заалт буюу 5.1.5 дахь заалтын “байгууллага байгуулах, түүний дүрэм болон холбогдох зардлыг санхүүжүүлэх журам батлах” гэснийг “байгууллагын дүрэм, зардлыг санхүүжүүлэх журмыг батлах” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

6

Татгалзсан

4

Бүгд


10

60,0 хувийн саналаар санал дэмжигдлээ.

Улсын Их Хурлын гишүүн Л.Энх-Амгалангийн тавьсан асуултад Харилцаа холбоо, мэдээллийн технологийн газрын дарга Б.Чинбат хариулж, тайлбар хийв.

Ажлын хэсгийн гаргасан, 2.Төслийн 1 дүгээр зүйлийн 3 дахь заалтын буюу 6.1.14 дэх заалтыг доор дурдсанаар өөрчлөн найруулах:


“6.1.14.харилцаа холбоо, мэдээллийн технологитой холбогдсон дараах журмыг батлах:




6.1.14.а.төрийн цахим мэдээллийн сан хариуцсан байгууллагаас үйлчилгээ үзүүлэх журам;



6.1.14.б.захиргааны байгууллагын цахим мэдээллийн санг  байршуулах, шинэчлэх, хадгалах, түүхчилсэн бүртгэл үүсгэх, ашиглах журам;




6.1.14.в.төрөөс иргэдэд хүргэх радио, телевизийн нэвтрүүлгийг дамжуулах үйлчилгээний  журам;

6.1.14.г.интернэтийн дундын холболтын журам” гэсэн саналыг дэмжье гэсэн санал хураалт явуулъя.

Зөвшөөрсөн

6

Татгалзсан

4

Бүгд


10

60,0 хувийн саналаар санал дэмжигдлээ.
Ажлын хэсгийн гаргасан, 3.Төслийн 1 дүгээр зүйлийн 3 дахь заалтын буюу 6.1.15, 6.1.16, 6.1.17, 6.1.18, 6.1.20 дахь заалтууд, 3 дугаар зүйлийн 2 дахь заалтын буюу 6.1.9 дэх заалтыг нэгтгэн 6.1.15, 6.1.16 дахь заалт болгож, доор дурдсанаар өөрчлөн найруулах:

“6.1.15.Энэ хуулийн 5.1.4-т заасан баримт бичигт дараах бодлогын асуудлыг тусгана:

6.1.15.а.бүх нийтэд харилцаа холбоо, мэдээллийн технологид тулгуурласан бүтээгдэхүүн, үйлчилгээг хэрэглэх талаар мэдлэг, боловсрол эзэмшүүлэх;
6.1.15.б.харилцаа холбоо, мэдээллийн технологийн бүтээгдэхүүний оюуны өмч, зохиогчийн эрхийг хамгаалах;
6.1.15.в.харилцаа холбоо, мэдээллийн технологийн инновац, үйлдвэрлэлийг хөгжүүлэх; 
6.1.15.г.бусад салбарын болон салбар хоорондын харилцаа холбоо, мэдээллийн технологийн хэрэглээ, төсөл, хөтөлбөрийн уялдаа холбоог хангах;
6.1.15.д.төрийн байгууллагын үйл ажиллагаа болон харилцаа холбоо, мэдээллийн технологийн чиглэлийн судалгаа шинжилгээний ажлын харилцан уялдааг хангах;
6.1.15.е.үндсэн сүлжээний оновчтой бүтцийг бий болгох, техник, технологи нэвтрүүлэх;
6.1.15.ж.бусад.

6.1.16.энэ хуулийн 5.1.4-т заасан хөтөлбөрийг боловсруулах, түүнийг хэрэгжүүлэх үйл ажиллагааны төлөвлөгөөг батлах, хэрэгжилтийг хангуулах, хяналт тавих;” гэсэн саналыг дэмжье гэсэн санал хураалт явуулъя.

60,0 хувийн саналаар санал дэмжигдлээ.
 Улсын Их Хурлын гишүүн Л.Энх-Амгалангийн тавьсан асуултад Улсын Их Хурлын гишүүн, ажлын хэсгийн ахлагч Б.Жавхлан, Харилцаа холбоо, мэдээллийн технологийн газрын дарга Б.Чинбат, “Монголын цахилгаан холбоо” хувьцаат компанийн дэд захирал С.Адъяасүрэн нар хариулж, тайлбар хийв. 
Ажлын хэсгийн гаргасан, 4.Төслийн 1 дүгээр зүйлийн 5 дахь заалтын буюу 9.1.14 дэх заалтыг доор дурдсанаар өөрчлөн найруулах:

“9.1.14.домэйн нэрийг бүртгэх, ашиглахтай холбогдсон журам батлах, хэрэгжилтэд нь хяналт тавих;” гэсэн саналыг дэмжье гэсэн санал хураалт явуулъя.

70,0 хувийн саналаар санал дэмжигдлээ.

Ажлын хэсгийн гаргасан, 5.Төслийн 1 дүгээр зүйлийн 5 дахь заалтын буюу 9.1.16 дахь заалтын “ажлын албаны жилийн төлөвлөгөө, төсвийг” гэснийг “төсөв, ажлын албаны жилийн төлөвлөгөөг” гэж өөрчлөх гэсэн саналыг дэмжье гэсэн санал хураалт явуулъя.

70,0 хувийн саналаар санал дэмжигдлээ.

Ажлын хэсгийн гаргасан, 6.Төслийн 1 дүгээр зүйлийн 6 дахь заалт буюу 25.2 дахь хэсэгт доор дурдсан агуулгатай 25.2.11, 25.2.12 дахь заалт нэмэх:


“25.2.11.хэрэглэгчийг регистрийн дугаараар бүртгэх;

25.2.12.бусад үйлчлэгчид ижил нөхцөлөөр үйлчлэх;” гэсэн саналыг дэмжье гэсэн санал хураалт явуулъя.

70,0 хувийн саналаар санал дэмжигдлээ.
Ажлын хэсгийн гаргасан, 7.Төслийн 1 дүгээр зүйлийн 10 дахь заалтын буюу 301.5 дахь хэсгийн “шийдэл, хэрэгжүүлсэн төсөл, хөтөлбөр нь стандартын биелэлт, байгууллагын үйл ажиллагааг дэмжих стратегийн зорилтыг хангаж байгаа эсэхийг хөндлөнгийн этгээдээс тогтоох” гэснийг “техникийн шийдэл, харилцаа холбоо, мэдээллийн технологийн чиглэлээр хэрэгжүүлсэн төсөл, хөтөлбөр нь байгууллагын стратегийн зорилтыг хангахад дэмжлэг үзүүлж, стандартад нийцэж байгаа эсэхийг хөндлөнгийн этгээдээс тогтоож, дүгнэлт, зөвлөмж гаргах” гэж  өөрчлөх гэсэн саналыг дэмжье гэсэн санал хураалт явуулъя.

60,0 хувийн саналаар санал дэмжигдлээ.

Ажлын хэсгийн гаргасан, 8.Төслийн 1 дүгээр зүйлийн 10 дахь заалтад доор дурдсан агуулгатай 301.6 дахь хэсэг нэмэх:

“301.6.Төрийн аудитын байгууллагаас захиргааны байгууллагын үйл ажиллагаанд аудит хийхтэй холбогдсон харилцаанд энэ зүйл хамаарахгүй.” гэсэн саналыг дэмжье гэсэн санал хураалт явуулъя.

60,0 хувийн саналаар санал дэмжигдлээ.

Ажлын хэсгийн гаргасан, 9.Төслийн 2 дугаар зүйлийн “программ хангамж” гэсний өмнө “холбогдох эрхээр баталгаажсан” гэж нэмэх гэсэн саналыг дэмжье гэсэн санал хураалт явуулъя.

60,0 хувийн саналаар санал дэмжигдлээ.

Ажлын хэсгийн гаргасан, 10.Төслийн 3 дугаар зүйлийн 1 дэх заалтын буюу 6.1.3 дахь хэсгийг доор дурдсанаар өөрчлөн найруулах:

“6.1.3.харилцаа холбоо, мэдээллийн технологийн чиглэлээр шинэ технологи нэвтрүүлэх, давамгай байдлаа сөргөөр ашиглахыг хязгаарлаж, өрсөлдөөнийг дэмжихэд баримтлах чиглэл, шинэ технологи нэвтрүүлэхтэй холбогдсон журам, заавар, аргачлал батлах, хэрэгжилтийг зохион байгуулах;” гэсэн саналыг дэмжье гэсэн санал хураалт явуулъя.

60,0 хувийн саналаар санал дэмжигдлээ.

Улсын Их Хурлын гишүүн Л.Энх-Амгалан үг хэлэв.
Ажлын хэсгийн гаргасан, 11.Төслийн 3 дугаар зүйлийн 2 дахь заалтын буюу 6.1.10 дахь заалтын “стратеги төлөвлөгөөний төсөл боловсруулах,” гэснийг “стратеги төлөвлөгөөг батлах,” гэж өөрчлөх гэсэн саналыг дэмжье гэсэн санал хураалт явуулъя.

60,0 хувийн саналаар санал дэмжигдлээ. 

Ажлын хэсгийн гаргасан, 12.Төслийн 3 дугаар зүйлийн 3 дахь заалт буюу 8.7 дахь хэсгийг доор дурдсанаар өөрчлөн найруулах:

“8.7.Зохицуулах хороонд харилцаа холбооны улсын байцаагч ажиллана.” гэсэн саналыг дэмжье гэсэн санал хураалт явуулъя.

70,0 хувийн саналаар санал дэмжигдлээ.

Улсын Их Хурлын гишүүн Д.Дамба-Очир, Л.Энх-Амгалан, М.Оюунчимэг нарын тавьсан асуултад Улсын Их Хурлын гишүүн, ажлын хэсгийн ахлагч Б.Жавхлан, “Монголын цахилгаан холбоо” хувьцаат компанийн дэд захирал С.Адъяасүрэн нар хариулж, тайлбар хийв. 
Ажлын хэсгийн гаргасан, 13.Төслийн 3 дугаар зүйлийн 4 дэх заалтын буюу 9.1.3 дахь заалтын “нормативын баримт бичиг” гэсний дараа “, журам” гэж нэмэх гэсэн саналыг дэмжье гэсэн санал хураалт явуулъя.

70,0 хувийн саналаар санал дэмжигдлээ.

Ажлын хэсгийн гаргасан, 14.Төслийн 3 дугаар зүйлийн 6 дахь заалт буюу 21 дүгээр зүйлийг доор дурдсанаар өөрчлөн найруулах:  

“21 дүгээр зүйл.Дотоодын хэрэглээний холбооны сүлжээ

21.1.Аж ахуйн нэгж, байгууллага дотооддоо ашиглах зориулалтаар дотоодын хэрэглээний холбооны сүлжээ  байгуулан ажиллуулж болно.

21.2.Аж ахуйн нэгж, байгууллага энэ хуулийн 21.1-д заасан сүлжээг ашиг олох зорилгоор бусдад ашиглуулахыг хориглох бөгөөд Зохицуулах хороо дотоодын хэрэглээний холбооны сүлжээнд зохицуулалт хийх журмыг баталж, хэрэгжилтэд хяналт тавина.” гэсэн саналыг дэмжье гэсэн санал хураалт явуулъя.

60,0 хувийн саналаар санал дэмжигдлээ.

Улсын Их Хурлын гишүүн Д.Дамба-Очир, Л.Энх-Амгалан нарын тавьсан асуултад Улсын Их Хурлын гишүүн, ажлын хэсгийн ахлагч Б.Жавхлан, “Монголын цахилгаан холбоо” хувьцаат компанийн дэд захирал С.Адъяасүрэн, Мэдээлэл, харилцаа холбооны хөгжил, зохицуулалтын хэлтсийн дарга Д.Батбаяр, Мэдээлэл, холбооны операторуудын ассоциацийн гүйцэтгэх захирал У.Тамир нар хариулж, тайлбар хийв. 
Ажлын хэсгийн гаргасан, 15.Төслийн 4 дүгээр зүйлийн болон 3 дугаар зүйлийн 5 дахь заалтын “15.16-д заасан” гэснийг “15.16.1-15.16.3-т заасан” гэж тус тус өөрчлөх гэсэн саналыг дэмжье гэсэн санал хураалт явуулъя.

60,0 хувийн саналаар санал дэмжигдлээ.

Ажлын хэсгийн гаргасан, 16.Төслийн 6 дугаар зүйлийн “заалт, 9 дүгээр зүйлийн 9.1.10 дахь” гэснийг хасаж, 3 дугаар зүйлийн 4 дэх заалтад доор дурдсан агуулгатай заалт шинээр нэмэх:


“9.1.10.радио, телевизийн болон тэдгээрийг дамжуулах үйлчилгээний нөхцөл, шаардлагыг батлах, хэрэгжилтэд хяналт тавих;” гэсэн саналыг дэмжье гэсэн санал хураалт явуулъя.

60,0 хувийн саналаар санал дэмжигдлээ.
Ажлын хэсгийн гаргасан, 17.Төслийн 7 дугаар зүйлийг хасах гэсэн саналыг дэмжье гэсэн санал хураалт явуулъя.

60,0 хувийн саналаар санал дэмжигдлээ.
Хоёр.Найруулгын санал:

Д.Дамба-Очир: Ажлын хэсгийн гаргасан, 1.Төслийн 1 дүгээр зүйлийн 1 дэх заалт буюу 3.1.14 дэх заалтын “аюулгүй байдлыг хангах, солилцох, үйлчилгээ үзүүлэх болон бусад тоног төхөөрөмжтэй холбогдох үйл ажиллагааг” гэснийг “солилцох, үйлчилгээ үзүүлэх, бусад тоног төхөөрөмжтэй холбогдох, тэдгээрийн аюулгүй байдлыг хангах үйл ажиллагааг” гэж найруулах.
2.Төслийн 1 дүгээр зүйлийн 2 дахь заалтын буюу 5.1.4 дэх заалтын “нэгдсэн бодлого,” гэснийг “үндэсний” гэж өөрчлөх.

3.Төслийн 1 дүгээр зүйлийн 4 дэх заалтын буюу 61.5 дахь хэсгийн “бүтээгдэхүүн, үйлчилгээнийхээ хэрэгжилтийн явцад” гэснийг “бүтээгдэхүүн, үйлчилгээг нэвтрүүлэх ажлын хэрэгжилтийн явцад” гэж найруулах.

4.Төслийн 1 дүгээр зүйлийн 4 дэх заалтын буюу 61.6 дахь хэсгийн “энэ хуулийн 61.5-д заасан бүтээгдэхүүн, үйлчилгээний хэрэгжилтэд” гэснийг “Харилцаа холбоо, мэдээллийн технологид тулгуурласан бүтээгдэхүүн, үйлчилгээг нэвтрүүлэх ажлын хэрэгжилтэд” гэж найруулах.

5.Төслийн 1 дүгээр зүйлийн 4 дэх заалтын буюу 61.4 дэх хэсгийн “, нэгдсэн” гэснийг хасах.

6.Төслийн 1 дүгээр зүйлийн 10 дахь заалтын буюу 301.3 дахь хэсгийн “байгууллагын жагсаалтыг” гэсний өмнө “захиргааны” гэж нэмэх.

7.Төслийн 2 дугаар зүйлийн “8 дугаар зүйлийн 8.1 дэх хэсгийн “бүрдүүлэх” гэсний дараа “зохицуулалт хийх,” гэж” гэснийг хасах.

8.Төслийн 1 дүгээр зүйлийн 3 дахь заалт буюу 6.1.19 дэх заалтын “хяналт шинжилгээ” гэсний дараа “, үнэлгээ” гэж, мөн зүйлийн 10 дахь заалтын буюу 301.1 дэх хэсгийн “эрх авсан” гэсний дараа “иргэн,” гэж нэмэх. 

9.Төслийн 1 дүгээр зүйлийн 10 дахь заалтын буюу 301.4 дэх хэсгийн “заасан байгууллага” гэснийг “заасан жагсаалтад хамаарах байгууллага” гэж өөрчлөх.

10.Төслийн 4 дүгээр зүйлийн “бүрдүүлэхэд өрсөлдөөнт болон өрсөлдөөн хязгаарлагдаж байгаа зах зээлд зохицуулалт хийхтэй холбогдсон журам” гэснийг “бүрдүүлэхтэй холбогдсон журам” гэж өөрчлөх.

11.Төслийн 4 дүгээр зүйлийн “6.1.21” гэснийг “6.1.18” гэж, мөн зүйлийн “25.2.11” гэснийг “25.2.13” гэж тус тус өөрчлөх гэсэн найруулгын саналыг дэмжье гэсэн санал хураалт явуулъя.

60,0 хувийн саналаар санал дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 3 цаг 08 минут үргэлжил, ирвэл зохих 19 гишүүнээс 13 гишүүн ирж 68,4 хувийн ирцтэйгээр 13 цаг 40 минутад өндөрлөв.

Тэмдэглэлтэй танилцсан:

ЭДИЙН ЗАСГИЙН БАЙНГЫН


ХОРООНЫ ДАРГА
 Д.ДАМБА-ОЧИР


Тэмдэглэл хөтөлсөн:


ПРОТОКОЛЫН АЛБАНЫ


ШИНЖЭЭЧ
Б.БАТГЭРЭЛ
МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ

ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 4 ДҮГЭЭР

САРЫН 23-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Д.Дамба-Очир: Гишүүдийнхээ энэ өглөөний амар, амгаланг айлтгая. Эдийн засгийн байнгын хорооны өнөөдрийн хуралдааны ирц 52,6 хувьтай болсон байна. Хуралдааны ажиллагааг эхлүүлье. Өнөөдөр хоёр асуудал шийдэгдэнэ. 

1.Засгийн газраас 2018 оны 6 сарын 26-ны өдөр өргөн мэдүүлсэн Хэмжил зүйн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг үргэлжлүүлж явуулна.

2.Засгийн газраас 2018 оны 10 сарын 16-ны өдөр өргөн мэдүүлсэн Харилцаа холбооны тухай хуульд нэмэлт, өөрчлөлт оруулах тухай, Радио долгионы хуульд нэмэлт, өөрчлөлт оруулах тухай, Шуудангийн тухай хуульд нэмэлт, өөрчлөлт оруулах тухай хуулиудын төсөл, хамт өргөн мэдүүлсэн бусад хуулиудын төслүүдийн анхны хэлэлцүүлгийг явуулна.

Хэлэлцэх асуудалтай холбогдуулж асуух асуулттай гишүүд байна уу? Алга байна.

Нэг. Хэмжил зүйн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийн үргэлжлүүлэл

Хэмжил зүйн болон хамт өргөн мэдүүлсэн бусад хуулиудын төслийн үлдсэн саналын томьёоллын хоёр дахь удаагийн хэлэлцүүлэгт бэлдсэн талаарх танилцуулгыг ажлын хэсгийн ахлагч, Улсын Их Хурлын гишүүн Тэрбишдагва хийнэ. Тэрбишдагва гишүүнийг урьж байна. Ажлын хэсгийг оруулаарай.

Д.Тэрбишдагва: Хэмжил зүйн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслийн анхны хэлэлцүүлгийг тус Байнгын хорооны 2019 оны 4 дүгээр сарын 16-ны өдрийн хуралдаанаар хийж зарчмын зөрүүтэй саналын томьёоллуудаар санал хураасан билээ.

Хэлэлцүүлгийн явцад Улсын Их Хурлын гишүүн Содбаатар, Эрдэнэбат болон зарим гишүүд бас санал гаргасан. Төслийн хэлэлцүүлгийг хойшлуулах, ингэхдээ зарим томьёоллыг сайжруулах зарчмын болон найруулгын саналыг тусад нь томьёолох санал гаргасны дагуу Байнгын хорооны даргаас өгсөн чиглэлийн хүрээнд ажлын хэсэг дараах байдлаар ажиллалаа.

1.Өмнөх хуралдаан дээр санал хураалгаагүй үлдээсэн хоёр томьёоллыг засаж найруулсан. Нэгд нь, төслийн 19.1 дэх хэсгийн хэмжил зүйн асуудал хариуцсан төрийн захиргааны байгууллагын тодорхойлсон хэсгийг өөрчлөн найрууллаа. Хоёрт нь, 19.2.4 дэх заалт шинээр нэмэх, 22 дугаар саналын томьёоллыг хэмжил зүйн мэргэжлийн байгууллагыг томилох гэснийг хэмжил зүйн мэргэжлийн байгууллагын эрх олгох гэж өөрчиллөө.

2.Зарчмын болон найруулгын саналыг тусад нь салгах чиглэл гарсан. Энэ чиглэлийн дагуу 25 дугаар саналын томьёоллоос зарчмын шинжтэй таван саналыг нэг бүрчлэн, бусдыг нь найруулгын саналаар хураалгахаар томьёолов. Өөрөөр хэлбэл, зарчмын санал, найруулгын санал холилдчихсон байсан учраас ингэж салгасан.

3.Хуулийн төсөлд Аж ахуйн нэгж, байгууллагын үйл ажиллагаанд хориглох зүйл гэсэн 23 дугаар зүйл шинээр нэмэх томьёолол олонхын дэмжлэг аваагүйтэй холбогдуулж төслийн 22 дугаар зүйлд хүн, мал эмнэлгийн оношилгоо, эмчилгээ, аюулгүй байдлыг хангах, байгаль орчныг хамгаалах, улсын батлан хамгаалах үйл ажиллагаанд болон худалдаа үйлчилгээнд зөвхөн хэмжил зүйн мэдээллийн нэгдсэн санд бүртгэгдсэн хэмжих хэрэгслийг хэрэглэх, үйлдвэрлэх, импортлох, суурилуулах, засварлах үүргийг аж ахуйн нэгж, байгууллагад хүлээлгэсэн заалт шинээр нэмэх томьёолол бэлтгэлээ.

Энэ заалттай холбогдуулан Зөрчлийн тухай хуульд дээрх үүргээ биелүүлээгүй тохиолдолд хүлээлгэх хариуцлагыг заасан томьёоллыг төслийн эцсийн хэлэлцүүлгийн шатанд хэлэлцүүлэх болно. Ажлын хэсгийн боловсруулсан саналуудаар санал хурааж дэмжиж өгөхийг хүсэж байна. Анхаарал тавьсанд баярлалаа.

Д.Дамба-Очир: Тэрбишдагва гишүүнд баярлалаа. Ажлын хэсгийг танилцуулъя. Стандартчилал, хэмжил зүйн газрын даргын үүргийг түр орлон гүйцэтгэгч Билгүүн, Стандартчилал, хэмжил зүйн газрын Хэмжил зүйн хүрээлэнгийн дарга Дамбасүрэн, мөн газрын Стандартчилал, тохирлын үнэлгээний бодлогын газрын дарга Өнөржаргал, Хэмжих хэрэгслийн шалган баталгаажуулалтын газрын даргын үүргийг түр орлон гүйцэтгэгч Оюунбаатар, ажлын хэсгийн гишүүн Гантөмөр, Монголын хэмжүүрийн нийгэмлэгийн дарга Шаравдорж, зөвлөх инженер Ганболд, Стандартчилал, хэмжил зүйн газрын Хэмжил зүйн хүрээлэнгийн ахлах мэргэжилтэн Нарангэрэл. Эдгээр хүмүүс оролцож байна.

Санал хураагаад явъя. Тодруулах зүйлээ тухайн санал дээр тодруулаад явчихаарай.

Хэмжил зүйн тухай /шинэчилсэн найруулга/ хуулийн төслийн 

талаарх ажлын хэсгийн саналын томьёолол

Нэг.Зарчмын зөрүүтэй санал:

1.Төслийн 9.5 дахь хэсгийн “итгэмжлэгдэж болно.” гэснийг “итгэмжлэгдэнэ.” гэж өөрчлөх.

Дэмжье гэдгээр санал хураалт явуулъя.

Уг санал 72,7 хувиар дэмжигдэж байна.

2.Төслийн 11.2 дахь хэсгийн “хэмжил зүйн асуудал хариуцсан төрийн захиргааны байгууллага эрхэлнэ.” гэснийг “Хэмжил зүйн хүрээлэн гүйцэтгэнэ.” гэж өөрчлөх.

Санал хураалт. Зарим саналын томьёолол дээр асуулт асуух гишүүд байж болно шүү.

75 хувиар уг санал дэмжигдэж байна.

3.Төслийн 11.6 дахь хэсгийн “журмыг энэ хуулийн 18 дугаар зүйлд заасан Хэмжил зүйн зөвлөл батална.” гэснийг “журам, загварын туршилтын үр дүнг хэмжил зүйн асуудал хариуцсан төрийн захиргааны байгууллага батална.” гэж өөрчлөх.

Санал хураалт

Уг санал 83,3 хувиар дэмжигдлээ.

4.Төслийн 12.7 дахь хэсгийн “баталгаажуулалтын хугацаа” гэснийг “баталгааны хугацаа” гэж, 12.8 дахь хэсгийн “баталгаагүй” гэснийг “баталгаажуулаагүй” гэж  өөрчлөх. 

Санал хураалт

Уг санал 83,3 хувиар дэмжигдэж байна.

5.Төслийн 19.1 дэх хэсгийн “чиг үүргийг хэрэгжүүлнэ.” гэснийг “хэмжил зүйн төв байгууллага мөн.” гэж өөрчлөх. 

Санал хураалт

Уг санал 91,7 хувиар дэмжигдэж байна.

6.Төслийн 19.5 дахь хэсгийн “Хэмжлийн нэгжийн улсын болон анхдагч эталоны хөтлөлт, нэгж дамжуулалтын журмыг” гэснийг “Улсын эталоныг хөтлөх, нэгж дамжуулах аргачлалыг” гэж өөрчлөх.

Санал хураалт

Уг санал 91,7 хувиар дэмжигдэж байна.

7.Төслийн 19 дүгээр зүйлд доор дурдсан агуулгатай 19.2.4, 19.2.10 дахь заалт шинээр нэмэх:

“19.2.4.холбогдох төрийн захиргааны төв байгууллагын саналыг үндэслэн хэмжил зүйн мэргэжлийн байгууллагын эрх олгох;”


19.2.9.хуульд заасан бусад.”


Эрдэнэбат гишүүн тодруулъя.


Д.Эрдэнэбат: Бүрэн эрх юм байна л дээ. Хуульд заасан бусад гэдэг нь ямар учиртай юм бэ? Бүрэн эрх тодорхой байх ёстой шүү дээ. Бүрэн эрх бол яг 1,2,3,4,5 гээд ийм эрхтэй байна гээд тодорхойлно. Тэрнээс гадна хуульд заасан бусад эрх гэж ерөнхий томьёолол бүрэн эрхэд орохгүй. Энэ дээр надад нэг тайлбар өгөөч.

Д.Дамба-Очир: Ажлын хэсэг хариулъя. 

Г.Өнөржаргал: Өнөржаргал, хуулийн төслийн бичвэр хэсэгт “хуульд заасан бусад” хэсэгт томьёолохдоо Хэмжил зүйн хуулиар зохицуулагдаагүй өөр бусад хууль тогтоомжоор олгогдсон эрхийг тодорхойлох замаар бичвэр хэсэгт энэ найруулгыг оруулсан байгаа. 

Д.Эрдэнэбат: Тодорхой бүрэн эрх ороод л, “бусад” гэдэг ерөнхий томьёоллоор орж болохгүй.

Г.Өнөржаргал: За. Тэгвэл хуулийн энэ заалтыг хасъя.

Д.Дамба-Очир: Тэрбишдагва гишүүн, хасчих уу? 19.2.9.хуульд заасан бусад.” гэдгийг хасчих уу?  

Саналын томьёоллыг дахин уншъя.

7.Төслийн 19 дүгээр зүйлд доор дурдсан агуулгатай 19.2.4 дэх заалт шинээр нэмэх:

“19.2.4.холбогдох төрийн захиргааны төв байгууллагын саналыг үндэслэн хэмжил зүйн мэргэжлийн байгууллагын эрх олгох;”

Санал хураалт явуулъя.

72,7 хувиар уг санал дэмжигдэж байна.
8.Төслийн 22.1 дэх хэсэгт доор дурдсан агуулгатай 3 дахь заалт шинээр нэмэх:


“22.1.3.энэ хуулийн 8.1-д заасан үйл ажиллагаанд хэмжил зүйн мэдээллийн нэгдсэн санд бүртгүүлсэн хэмжих хэрэгслийг хэрэглэх, үйлдвэрлэх, импортлох, суурилуулах, засварлах.” 

Санал хураалт

Уг санал 90,9 хувиар дэмжигдэж байна.

Хоёр.Найруулгын санал:

1.Төслийн 2.1 дэх хэсгийн “хууль тогтоомжийн бусад актаас” гэснийг “бусад хууль тогтоомжоос” гэж, 3.1.12 дахь заалтын “журмыг” гэснийг “баримт бичгийг” гэж, 3.1.15 дахь заалтын “нотолж, баталгаажуулалтын лац, эсхүл тэмдгээр битүүмжлэн гэрчилгээ олгох” гэснийг “нотлох” гэж, 3.2 дахь хэсгийн “байгууллагаас стандарт дагуу баталсан нэр томьёоны тодорхойлолт, тайлбар толь бичигт зааснаар” гэснийг “байгууллагаас баталсан нэр томьёоны тодорхойлолт, тайлбар, толь бичгийн стандартад заасны дагуу” гэж, 7.2 дахь хэсгийн “болон” гэснийг “эсхүл” гэж, 7.3 дахь хэсгийн “баталсан” гэснийг “энэ хуулийн 7.2-т заасан” гэж, 10.2.3 дахь заалт, 13 дугаар зүйлийн гарчгийн “нэгжийн” гэснийг “нэгж, байгууллагын” гэж, 13.3 дахь хэсгийн “аж ахуйн нэгж, байгууллагын чадавхыг үнэлэх, нотлох,” гэснийг “аж ахуйн нэгж, байгууллагад тавих шаардлага, тэдгээрийн чадавхыг үнэлэх,” гэж, 18.4.1 дэх заалтын “нэгдсэн бодлогын асуудал” гэснийг “бодлого” гэж, 18.4.3 дахь заалтын “чиглэл, зөвлөмж, үүрэг даалгавар өгөх, шаардлага тавих” гэснийг “чиглэл, зөвлөмж өгөх” гэж, 18.4.5 дахь заалтын “биелэлт, хэрэгжилтэд” гэснийг “биелэлтэд” гэж, 20.1.4 дэх заалтын “тохируулгын ажлыг хийж гүйцэтгэх” гэснийг “тохируулга хийх.” гэж, 22.1.1 дэх хэсгийн “шаардлагатай тохиолдолд” гэснийг “эсхүл” гэж, 22.1.6 дахь заалтын “аж ахуйн нэгж, байгууллага нь хэмжил зүйн асуудал хариуцсан төрийн захиргааны байгууллагаас чадавхаа үнэлүүлж нотлуулах” гэснийг “бол чадавхаа үнэлүүлэх” гэж, 23.1.1 дэх заалтын “төрийн хяналт” гэснийг “хяналт шалгалт” гэж, 25.1 дэх хэсгийн “иргэн” гэснийг “хүн” гэж тус тус өөрчлөх.
Санал гаргасан: Ажлын хэсэг

Санал хураалт явуулъя.

63,6 хувиар уг санал дэмжигдэж байна.

2.Төслийн 2 дугаар бүлгийн гарчгийг, 5.2, 6.1 дэх хэсэг болон 19.4.1 дэх заалтын “хэмжлийн нэгжийн” гэснийг, 6.2, 6.4, 7.1, 7.2, 7.4, 19.4.1, 19.4.3 дахь хэсгийн “болон анхдагч” гэснийг, 7.1 дэх хэсгийн “уялдаж” гэснийг, 8.1, 8.2, 9.3 дахь хэсгийн “арга” гэснийг, 8.6 дахь хэсгийн “Шаардлагатай тохиолдолд” гэснийг 10.1, 12.1 дэх хэсгийн “заавал” гэснийг, 10.1.2 дахь заалтын “үндэсний” гэснийг, 11.3, 12.3 дахь хэсгийн “хэмжил зүйн асуудал хариуцсан төрийн захиргааны байгууллагад чадавхиа үнэлүүлж нотлуулсан, энэ хуулийн 21 дүгээр зүйлд заасан” гэснийг, 12.4 дэх хэсгийн “хэмжил зүйн асуудал хариуцсан төрийн захиргааны байгууллагаас” гэснийг, 13.1 дэх хэсгийн “, нотлогдсон тохиолдолд” гэснийг, 19.2.4 дэх заалтыг бүхэлд нь, 19.2.6 дахь заалтын “хариуцсан асуудлаар” гэснийг, 19.3 дахь хэсгийн “улсын эталоныг бий болгох, хөгжүүлэх, нэгж дамжуулалтыг хангах чиг үүрэг бүхий” гэснийг, 20.1.2 дахь заалтын “анхдагч болон” гэснийг, 21.1.2 дахь заалтын “, анхдагч” гэснийг, 22.1 дэх хэсгийн “, түүний удирдлага нь” гэснийг, 22.1.1 дэх хэсгийн “байгуулан” гэснийг, 22.1.3 дахь заалтын “зөвхөн” гэснийг, 22.1.5 дахь заалтын “найдвартай,” гэснийг, 22.2 дахь хэсгийн “, түүний хэмжил зүйн алба нь” гэснийг, 23.1 дэх хэсгийн “үйл ажиллагааны” гэснийг тус тус хасах.

Санал гаргасан: Ажлын хэсэг

Санал хураалт явуулъя.

Уг санал 100 хувиар санал дэмжигдэж байна.

3.Төслийн 23 дугаар зүйлийг 22 дугаар зүйлд нэгтгэн гарчгийг “Иргэн, хуулийн этгээдийн хэмжил зүйн үйл ажиллагаа” гэж өөрчлөх, 9 дүгээр зүйлийг Хэмжил зүйн хяналт шалгалт гэсэн 3 дугаар бүлгийн 14 дүгээр зүйл болгох.

Санал гаргасан: Ажлын хэсэг

Санал хураалт явуулъя.

90,9 хувиар санал дэмжигдэж байна.

4.Төсөлд бүлэг, зүйл, хэсэг, заалт нэмсэн, хассантай холбогдуулан бусад бүлэг, зүйл, хэсэг, заалтын дугаарыг өөрчлөх. 

Санал гаргасан: Ажлын хэсэг

Санал хураалт явуулъя.

Уг санал 81,8 хувиар санал дэмжигдэж байна.

Тэрбишдагва гишүүнд микрофон өгье.

Д.Тэрбишдагва: Гишүүд ээ, баярлалаа. Манай Байнгын хорооны гишүүд их ажил хэрэгч санал гаргаад Байнгын хорооны түрүүний хурал дээр хэлсэн саналуудыг бид эргэж бүгдийг нь үзэж оруулж ирсэн. Ингээд дэмжигдлээ. Ер нь Байнгын хорооны дарга аа, нэг асуудал байгаа юм. Байнгын хороогоор хэлэлцэж байгаа асуудал бол дан Засгийн газраас өргөн мэдүүлсэн хуулиуд байгаа. Засгийн газраас өргөн мэдүүлсэн хуулиуд дээр Засгийн газрын гишүүд ирэх ёстой. Одоо ажлын хэсэг ирэхээр ямар ч асуудал дээр Засгийн газрын гишүүд ерөөсөө ирэхүй юм аа. Одоо дараагийн Хэмжил зүйн хууль гээд яригдана. Тэгээд ажлын хэсэг гээд хэдэн хүн ороод ирчихдэг. Засгийн газартай холбоотой асуудлыг бид бас нэлээн ярьдаг. Энийгээ оруулж ирэх ёстой.

Ялангуяа саяын хуулийг үзэж байхад маш олон үг, үсгийн ажил дээр маш их өөрчилж ажиллах юм. Тийм учраас цаашдынхаа юунд анхаарч Засгийн газрын гишүүд хууль дээрээ орж ирж хэлж байгаа гишүүдийн санал, онолыг сонсож дараагийн хуулиа боловсруулаад Их Хурлаар оруулах болон Байнгын хорооны хурал дээр орж байгаа асуудал дээрээ идэвхтй оролцож санал, онол авч байж ингэж дараагийн хуулиуд дээр орохгүй бол. Одоо тэртэй тэргүй Их Хурлын гишүүд янз, янзын болгочихдог гэсэн маягтай нэг цаас чулуудчихдаг. Тэр дээр нь бид ажилладаг.

Тийм учраас Байнгын хорооны хурлууд дээр Засгийн газрын гишүүд, нэгэнтээ Засгийн газрын хуралдаанаар өргөн барьсан учраас Засгийн газрын гишүүд өөрөө ордог тийм дэгтэй шүү дээ. Тийм учраас энэ дээр цаашдаа Байнгын хорооныхоо хурал дээр анхаарч байгаач ээ. Засгийн газрын гишүүд энэ дээр ор ирж анхаарч байгаа ч ээ гэж. Энийг би хэлмээр санагдаж байна. Баярлалаа.

Д.Дамба-Очир: Хэрэг эрхлэх газрын даргад нь би албан бичиг явуулаад анхааруулж хэлээд явъя. Би ойлголоо, саналыг чинь.

Байнгын хорооны санал, дүгнэлтийг Улсын Их Хурлын нэгдсэн чуулганд Тэрбишдагва гишүүн танилцуулна.

Д.Дамба-Очир: Хэмжил зүйн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулж дууслаа. Ажлын хэсгийн ахлагч, ажлын хэсгийнхэнд талархлаа. 

Дараагийн асуудалд оръё.

Хоёр. Харилцаа холбооны тухай, Радио долгионы тухай, Шуудангийн тухай хуулиудад нэмэлт, өөрчлөлт оруулах тухай болон хамт өргөн мэдүүлсэн хуулийн төслүүдийн анхны хэлэлцүүлэг

Харилцаа холбооны тухай, Радио долгионы тухай, Шуудангийн тухай хуулиудад нэмэлт, өөрчлөлт оруулах тухай болон хамт өргөн мэдүүлсэн хуулийн төслүүдийг анхны хэлэлцүүлэгт бэлтгэсэн талаарх танилцуулгыг ажлын хэсгийн ахлагч, Улсын Их Хурлын гишүүн Жавхлан танилцуулна. Жавхлан гишүүний микрофоныг өгье. Ажлын хэсгийг оруулаарай.

Б.Жавхлан: Байнгын хорооны дарга, эрхэм гишүүд ээ, 

Тус Байнгын хорооны 2018 оны 33 дугаар тогтоолоор Харилцаа холбооны тухай, Радио долгионы тухай, Шуудангийн тухай хуульд нэмэлт, өөрчлөлт оруулах тухай хуулийн болон хамт өргөн мэдүүлсэн бусад хуулийн төслийг хэлэлцүүлэгт бэлтгэх, Байнгын хорооны санал, дүгнэлтийн төслийг боловсруулах үүрэг бүхий ажлын хэсгийг байгуулсан. Энэхүү ажлын хэсгийг миний бие ахлан Улсын Их Хурлын гишүүн Баттөмөр, Бат-Эрдэнэ, Болд, Оюунчимэг, Ундармаа нарын бүрэлдэхүүнтэй ажиллалаа. 

Ажлын хэсэг нийт 4 удаа хуралдаж хуулийн төслийн үзэл баримтлалын хүрээнд зарчмын зөрүүтэй саналыг хуулийн төсөл тус бүрээр бэлтгэн Байнгын хорооны хуралдаанд танилцуулж байна.

Нэгдүгээрт, Харилцаа холбооны тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулийн төслийн хүрээнд зарчмын зөрүүтэй 17, найруулгын шинжтэй 11, нийт 28 саналыг дараах чиглэлээр боловсруулав. Үүнд:

1.Нийгмийн сүлжээнд нэрээ нуусан хаягнаас бусдын нэрээр орохыг болиулах, хориглох арга хэмжээ авах зорилгоор харилцаа холбооны үйлчлэгч нь хэрэглэгчийг регистрийн дугаараар нь бүртгэх, зах зээлд давамгай хуулийн этгээд хамаарал бүхий этгээдэд хөнгөлөлттэй нөхцөлийг олгож, өрсөлдөөний тэгш бус байдал үүсгэж байгааг хязгаарлах зохицуулалтыг төсөлд нэмж тусгах;

2.Харилцаа холбооны асуудал хариуцсан төрийн захиргааны байгууллага 6 асуудлаар бодлого боловсруулж хэрэгжилтийг хангахаар төсөлд тусгасан боловч уг бодлогын баримт бичгүүдийг батлах субъект тодорхойгүй олон тооны бодлогын баримт бичгийг тус, тусад нь батлахаар ойлгогдож байсан тул Хөгжлийн бодлого, төлөвлөлтийн тухай хуульд нийцүүлэн Засгийн газраас батлах үндэсний хөтөлбөрийн хүрээнд дээрх бодлогын баримт бичгүүдийг Засгийн газар батлахаар өөрчлөн найруулах;

3.Харилцаа холбооны хууль тогтоомжийг хэрэгжүүлэхтэй холбогдсон дүрэм, журам, зааврыг харилцаа холбооны асуудал хариуцсан төрийн захиргааны байгууллага батлахаар ерөнхий байдлаар төсөлд тусгасныг Захиргааны ерөнхий хуульд нийцүүлэн батлах журмуудыг тодорхой болгож өөрчлөн найруулах;

4.Харилцаа холбоо, мэдээллийн технологийн аудитын талаарх зохицуулалтыг төсөлд тусгасан нь зарим талаар Төрийн аудитын тухай хуультай давхардсан байсан тул уг давхардлыг арилгах зорилгоор холбогдох саналыг боловсруулав.

Хоёрдугаарт, Радио долгионы тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулийн төслийн хүрээнд дараах чиглэлээр арчмын зөрүүтэй 9 саналыг боловсрууллаа. Үүнд:

1.Харилцаа холбооны асуудал хариуцсан төрийн захиргааны байгууллагын бүрэн эрхэд Радио долгионы талаар төрөөс бабримтлах бодлогын саал боловсруулах, радио давтамжийн зурвасын хуваарилалт хийх, радио төхөөрөмжийн техникийн шаардлага, норматив баримт бичиг батлах зэрэг үйл ажиллагаатай холбоотой тодорхой эрхийг тусгах;

2.Монгол Улсад радио долгионы хяналтын нэгдсэн тогтолцоог бүрдүүлэх хуулийн заалтыг тодорхой болгох зэрэг саналын томьёоллыг боловсруулав.

Гуравдугаарт, Шуудангийн тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулийн төслийн хүрээнд дараах чиглэлээр зарчмын зөрүүтэй 8, найруулгын шинжтэй 3, нийт 11 саналыг боловсрууллаа. Үүнд:

1.Шуудангийн салбарын бодлого, зохицуулалтыг хариуцсан төрийн байгууллагуудын эрх, үүргийн давхардлыг арилгах, шат дамжлагыг цөөлөх зохицуулалтыг сайжруулах;

2.Шуудангийн нэгдсэн код, үндсэн сүлжээ, шуудангийн тэмдэгтийн талаарх нэр томьёог олон улсын жишигт нийцүүлэн шинэчлэх;

3.Улс хоорондын шуудангийн илгээмжийн үйл ажиллагааны зохицуулалтыг илүү тодорхой болгох зэрэг болно.

Ажлын хэсгийн зүгээс дээрх төслүдийн зарим хэсэг, заалтыг Хууль тогтоомжийн тухай хуульд нийцүүлж логик уялдааг хангах, зөрчил, давхардлыг арилгах, үг хэллэг, томьёоллыг ойлгомжтой тодорхой болгож найруулах зэрэг өөрчлөлтийг хийсэн. Түүнчлэн хуулийн төслүүдийн эцсийн хэлэлцүүлгийн шатанд хуулийг хэрэгжүүлэхтэй холбоотой Улсын Их Хурлын тогтоолын төсөл, Зөрчлийн тухай хуульд өөрчлөлт оруулах тухай хуулийн төслийг тус тус боловсруулж хэлэлцүүлэх шаардлагатай гэж үзлээ.

Саналын томьёоллыг хуулийн төсөл тус бүрээр зарчмын болон найруулгын саналаар нь ялган томьёолж та бүхэнд тараасан. Хэлэлцэн шийдвэрлэж өгнө үү.

Д.Дамба-Очир: Жавхлан гишүүнд баярлалаа. Ажлын хэсгийг танилцуулъя. Харилцаа холбоо, мэдээллийн технологийн газрын дарга Чинбат, Харилцаа холбооны зохицуулах хорооны дарга Чинзориг, Харилцаа холбоо, мэдээллийн технологийн газрын Харилцаа холбоо, шуудангийн бодлого, зохицуулалтын хэлтсийн дарга Батбаяр, Харилцаа холбоо, мэдээллийн технологийн газрын Сансрын холбооны албаны дарга Анандтөгс, Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга Лувсан-Очир, Харилцаа холбооны зохицуулах хорооны Радио давтамжийн зохицуулалт, хяналтын газрын дарга Амгалан, Харилцаа холбоо, мэдээллийн технологийн газрын ахлах мэргэжилтэн Уранчимэг, Харилцаа холбооны зохицуулах хорооны ахлах мэргэжилтэн Баярсайхан, “Монголын цахилгаан холбоо” хувьцаат компанийн дэд захирал Адъяасүрэн, Мэдээлэл, холбооны операторуудын ассоциацийн гүйцэтгэх захирал Тамир, хуульч Болд. Эдгээр хүмүүс оролцож байна.

Хэлэлцэж байгаа асуудалтай холбогдуулж асуух асуулттай гишүүд нэрсээ өгье. Дэлгэрсайхан гишүүний нэрийг оруулъя. Содбаатар гишүүн асуултаа тавья.

Я.Содбаатар: Гишүүдийнхээ энэ өдрийн мэндийг хүргэе. Салбарын багц хуулиуд яваад байгаа. Энэ удаа Харилцаа холбооны тухай, Шуудангийн тухай, Радио долгионы тухай гээд багц хууль орж ирж байгаа юм байна. Би хоёрийн зэрэг асуулт асууя. Нэгдүгээрт, харилцаа холбооны асуудал эрхэлсэн төрийн захиргааны байгууллагын дарга нь харилцаа холбооны хяналтын улсын ерөнхий байцаагч байна. Ерөнхий байцаагчийн эрхийг Засгийн газар олгоно гээд. Энэ мэргэжлийн хяналтын нэгдсэн тогтолцоо гээд бид нар олон жил энийгээ барьж явж байгаа. Өмнө нь яамдын дэргэд, байгууллагуудын дэргэд байгаад, энэнээс болоод олон зүйлүүд гарч байна, давхцал их байна гэж ийм зүйл ярьж байгаад нэгтэгсэн. Одоо эргээд энэ салбарынхаа хяналтыг өөр дээрээ байгууллагын дарга нь авах гэсэн ийм хандлага гаргасан заалт орсон байна. Энийг ажлын хэсэг дээр юу гэж ярьсан бэ гэдэг нэгдүгээр асуулт байна. 

Хоёрдугаарт, би түрүүн хэллээ. Салбарын багц хуулиуд орж ирж байгаа юм байна. Энэнтэй хамт Мэдээллийн аюулгүй байдлын хууль гэж юм нь орж ирэх үү? Ялангуяа сошиалыг фейсбүүк, твиттерийг бүх орнууд тодорхой хэмжээгээр аюулгүй байдалтай холбоотойгоор хязгаарлалтууд явуулж байна. ОХУ, БНХАУ, Япон, Герман, Швед гээд маш олон оронд сүүлийн үед энэ чиглэлийн тодорхой зүйлүүдийг бас хуульдаа тусгаж өгч байгаа. Энэ нь эргээд тухайн улс үндэстний аюулгүй байдалтай холбоотой асуудал олон газар хөндөгдөж байгаа. Олон орны улс төрийн сонгууль бас энэ нийгмийн сүлжээтэй холбоотойгоор маргаан, мэтгэлцээн гарч явж байгаа. Хамгийн их технологи хөгжсөн Америкт саяхан хүртэл ерөнхийлөгчийн сонгуулийн үеэр явагдсан үйл явцыг дүгнэж дүгнэлт гаргаж байгаа юм.

Манай улс цаашдаа энийг мэргэжлийн хүмүүс юу гэж үздэг юм бэ? Нэг талдаа хүн амтайгаа харьцуулбал хамгийн их аккуанттай, хамгийн их гар утас хэрэглэдэг, фейсбүүкийн хамгийн их аккуанттай гээд ингээд ярьдаг. Нөгөө талдаа энэ чинь үндэсний аюулгүй байдлын талаасаа хэр оновчтой байх ёстой юм бэ? Би бол энийг тодорхой хэмжээгээр зохицуулалт хийх ёстой гэж боддог. Ялангуяа Германд байгаа хувь хүн өөрийнхөө регистрийн дугаараар яг овог нэрээрээ ордог, нийгмийг шүүмжилж болно, сайшааж магтаж болно. Гэхдээ яг өөрийнхөө нэр устай, буух хаягтай, буцах эзэнтэй байх, бусад энэ чиглэлээр хөрөнгө мөнгө гаргаж байгаа бол тэр нь яг өөрийнхөө эзэмшиж байгаа картаар явдаг ийм, ийм зохицуулалтууд хийсэн байна лээ.

Яг энэ зохицуулалтуудыг бид нар хийхгүй бол манай улсын хувьд мэдээллийн аюулгүй байдал гэдэг асуудал хөндөгдөх ийм магадлалтай. Тийм учраас одоо яг энэ мэргэжлийн хүмүүс орж ирсэн дээр энэ дээр ямархуу байр суурьтай байдаг юм бэ? Танай дээр боловсрогдож байгаа хуулийн төсөл байна уу? Тэгвэл энэ салбарын багц хуулиудтай хамтраад ингээд явчих нь зүйтэй юм шиг бодогдож байна.

Гуравт нь, харилцаа холбоо, мэдээллийн технологийн аудитын асуудлыг бас хөндөж тавьсан байна. Энэ нь сая танилцуулга дээр хэлж байх шиг байна. Төрийн аудитынхаа юутай хэр давхцаж байгаа юм бэ? Энэ төрийн захиргааны байгууллагаас хуулийн этгээд нь хувийн хэвшлийн байгууллага байх уу? Одоо энэ нь нягтлан бодох бүртгэлийн аудит гэдэг шиг бас энэ технологийн аудит хийхээр тусгаж байх шиг байна. Энийг тодорхой ямар үндэслэлээр ийм зүйлүүд оруулж байгаа вэ? Энэ нь төсөл, хөтөлбөрийн стандартын биелэлт, хэрэгжилтийг хянах юм уу? Яг энэ аудитын юу нь. Эсхүл технологийн хяналтыг аудит байдлаар дүгнэлт гаргах юм уу? Одоо бол технологийн нарийн ширийн.

Д.Дамба-Очир: Дараа нь тодруулаад явах уу? Асуултад ажлын хэсэг хариулаад явъя.

Б.Чинбат: Содбаатар гишүүний асуултад хариулъя. Харилцаа холбоо, мэдээлэл, технологийн газрын дарга Чинбат байна. Гурван асуудал яригдаж байна. Нэгдүгээрт, ерөнхий байцаагчийн асуудал байгаа. Энэ дээр Хууль тогтоомжийн хуулийн дагуу тандан судалгаагаар энэ асуудал гарч ирсэн. Тэгээд манай харилцаа холбоо, мэдээлэл, технологийн салбарын хувьд шинэ техник, технологиуд байнга нэвтэрч байдаг түргэн өөрчлөгдөг ийм салбар байгаа. Энэ дээр Мэргэжлийн хяналтын ерөнхий газар дээр манай салбарыг хариуцсан тодорхой мэргэжилтнүүд байдаг боловч хүн хүчний хувьд, мөн мэдлэг, ур чадварын хувьд асуудал байгаа учраас энийг хуульдаа тусгаж өгөх нь зүйтэй гэж тандан судалгааны ажлын хэсгээс үзсэн байгаа. Тэгээд Засгийн газар дээр холбогдох байгууллагуудаас саналыг нь авсан байгаа. 

Энэ дээр Галын аюулгүй байдлын тухай, Гамшгаас хамгаалах тухай, Гаалийн тухай, Иргэний нисэхийн тухай, Улсын бүртгэлийн ерөнхий хууль, мөн Өрсөлдөөний тухай, Гадаад иргэний эрх зүйн байдлын тухай гэх мэтчилэн энэ хуулиуд дээр бас яг энэ агентлагийн дарга нь улсын ерөнхий байцаагчийн эрхтэй байхаар тус тус заагдсан байдаг юм байна лээ. Тэгээд энэ бол манай салбарын хуулийн хэрэгжилтэд хяналт тавих, мөн хяналтыг сайжруулахад чухал ийм зүйл заалт гэж ажлын хэсэг дээр үзээд энэ хуулийн төсөлд ороод явсан байгаа юм.

Цахим мэдээллийн аюулгүй байдлын тухай хуулийн төсөл явж байгаа. Засгийн газрын Хэрэг эрхлэх газар дээр явж байгаа. Тэргүүн дэд дарга Баясгалан даргаар ахлуулаад холбогдох байгууллагууд энэ ажлын хэсэгт ороод ажиллаж байгаа. Эхний драфт нь гараад одоо визэнд гарчихсан, яамдаас санал аваад явж байгаа. Удахгүй Засгийн газрын хурлаар ороод тэгээд Их Хуралд өргөн баригдана гэж үзэж байгаа юм. Энэ Цахим мэдээллийн аюулгүй байдлын тухай хууль дээр ямархуу үзэл санаанууд орж байгаа вэ гэхээр цахим халдлагатай тэмцэх үндэсний төв буюу бусад улсуудад SOC гэж байдаг. Үндэсний энэ төвийг байгуулах гол зүйл заалт орж байгаа.

Цахим хадлагатай тэмцэх үндэсний төв байгуулагдсанаар бас цахим мэдээллийн аюулгүй байдлын түвшин нэлээн дээшилнэ гэж үзэж байгаа. Одоо Тагнуулын ерөнхий газар болон мөн Батлан хамгаалах яам, холбогдох газрууд дээр тус тусдаа байгаа боловч нэгдсэн бодлого төлөвлөлт, нэгдсэн гадаад харилцаа энэ дээр байхгүй байгаа. Тийм учраас энэ төвийг байгуулах нь зүйтэй гэж үзэж байгаа юм.

Сошиалтай холбоотой болон ер нь манай салбар дээр нэг хийгдэж байгаа ажил бол утасны дугаарыг бүртгэлжүүлье гэсэн энэ ажил явж байгаа. Өнгөрсөн онд Хүүхэд хамгааллын чиглэлээр Засгийн газрын тогтоол гарсан. Гар утасны дугааруудыг бүгдийг нь бүртгэлтэй болгох гэсэн ийм үүрэг өгөгдсөн байгаа. Энэ 6 сард Засгийн газрын тогтоолын хэрэгжилт танилцуулагдана. Энэ бол манай Мэдээлэл, технологийн газар болон Харилцаа холбооны зохицуулах хороо мөн Үүрэн холбооны операторуудын ассоциаци, үүрэн холбоод хамтраад хийж байгаа ажил байгаа. 

2016 оны байдлаар нийт 650 мянган бүртгэлгүй дугаар байсан бол өнөөдрийн байдлаар энэ тоо бол 42 мянгад хүрч буурсан байгаа. 6 сар гэхэд бүртгэлгүй дугаарыг бүрэн устгана гэж үзэж байгаа. Энэ бүртгэлтэй болсноор яах вэ гэхээр иргэд маань төрийн үйлчилгээг цахимаар авах, мөн сошиал орчинд тэр иргэн гар утасны дугаараар бүртгэлтэй байх энэ нөхцөлүүд хангагдана гэж үзэж байгаа. Мэдээлэл, технологийн аудиттай холбоотой асуулт асуусан байгаа. Харилцаа холбооны тухай хуульд орж байгаа хоёр том зарчмын шинжтэй өөрчлөлт байгаа. Энэ бол 61 гээд нэг бүлэг орсон байгаа. Энэ бол  бусад салбар. 

Д.Дамба-Очир: Товчхон хариулаад явна шүү. Нэмж хариулах уу?

Б.Чинбат: Мэдээлэл, технологийн аудиттай холбоотой 301 гээд нэг бүлэг заалт орж байгаа. Тэгэхээр мэдээлэл, технологийн аудит бол энэ салбарын хөгжилд маш чухал хэрэгцээ шаардлагатай байгаа учраас энийг оруулсан байгаа. Энэ дээр нэг жишээ хэлэхэд бусад яамд дээр бид тооцоо судалгаа хийгээд үзэхэд харилцаа холбоо, мэдээлэл, технологийн чиглэлээр хэрэгжиж байгаа төсөл гэхэд нийтдээ 800 гаруй тэрбумын төсөл хэрэгжиж байгаа. Энэ дээр гүйцэтгэлийн аудит, хяналтын тогтолцоо байхгүй, мөн төслийн анхны бодлогын даалгавар нөхцөл шаардлагад нь манай салбарын оролцоо бас бага байдаг учраас мэдээлэл технологийн аудитын тогтолцоо зайлшгүй хэрэгтэй гэж ингэж оруулж ирсэн байгаа.

Д.Дамба-Очир: Мэргэжлийн хяналтын байгууллага байж байгаа. Мэргэжлийн хяналтын газраас мэргэжлийн хяналтын байцаагч нь хянаад явж болж байгаа. Та нар Мэргэжлийн хяналтын газраас өөр өөрсдийнхөө юмнуудыг хяналтуудыг авах тийм сонирхолтой, яамд нь. Тийм учраас энийгээ одоо болих хэрэгтэй шүү. Мэргэжлийн хяналтын газар гэж цаашдаа байхгүй болох юм уу, яах юм бэ? Бүгдээрээ аваад явах юм уу? Сангийн яам авчихсан, одоо бусад нь авах юм байна л даа. Тийм учраас энэ хууль дээр энэ заалтаа эргэж харсан нь дээр байх аа. Тэгэхгүй бол та нар наадах дээрээ тодорхой тайлбар хэлж чадахгүй байна л даа.

Тэрбишдагва гишүүн асуултаа асууя.

Д.Тэрбишдагва: Миний асуух гэсэн асуултыг бараг Содбаатар гишүүн, Дамба-Очир гишүүн хоёр асуучихлаа л даа. Ер нь байцаагчтай байгаад хяналтаа өөрөө тавина гэж байгаа юм. Ер нь эсхүл бүр цаашдаа ийм системээ явуулчихмаар байгаа юм. Тэгэхгүй бол одоо энэ чинь Сангийн яам нэг авсан, сая Мал эмнэлгийн тухай хуулиар бас ихэнхийг нь Хөдөө аж ахуйн яам авчихсан. Одоо ингээд Харилцаа холбоо өөрсдөө аваад ингээд хариуцлагаа үүрээд явчихвал явчихмаар байгаа юм. Эсхүл мэргэжлийн хяналтын байгууллага байна гэж байгаа бол энийгээ хянаад явдаг байх. Тэгэхгүй сая хариулт дээр нь  үзэл баримтлалыг Засгийн газрын хуралдаанаар оруулж шийдсэн гэж байгаа юм. 

Гэтэл мэргэжлийн хяналтын байгууллагыг хариуцсан шадар сайд нь болохоор бидэнд бичиг өгөөд, энэ чинь ингэж болохгүй гээд бичиг өгөөд байдаг. Засгийн газар дээрээ нэг бодлоготой юм ярьж байна уу, эсхүл энд нь ажлын хэсэг өөрчлөөд байна уу, эсхүл Засгийн газрын үзэл баримтлал дээр ярьчихсан юмыг нь шадар сайд нь Эдийн засгийн байнгын хороон дээр яриач ээ гэсэн ийм асуудлууд яриад байгаа байхгүй юу. Би ч өөрөө мэргэжлийн хяналтыг хариуцаж байсан хүний хувьд. Ингэхгүй бол мэргэжлийн хяналтын байгууллагын эхний төсөөлөл, агуулга нь их өөрчлөгдөөд эхэлчихлээ л дээ. Эсхүл нэг хэсэг нь бараг л хуучин социализмын үеийнх нь хяналт шалгалтын том байгууллагатай болъё гээд байдаг, нөгөө хэсэг нь болохоор мэргэжлийн хяналтын байгууллага гэж хүнд суртлын газар, ер нь больё гээд ингээд яриад байдаг. Энийгээ учрыг нь олохгүй бол болохгүй байгаа юм. 

Хяналтаа хийвэл хийсэн шиг хийгээд хүнд суртал гаргахгүйгээр тэгсэн мөртлөө энэ дээр мэргэжлийн хяналт дээр мэргэжлийн хүмүүс очоод үнэхээр тавивал тавьсан шиг тавихгүй бол одоо энэ чинь хэцүү юм болж байна шүү дээ. Монгол улс чинь хяналт шалгалтаас болоод өнөөдөр чинь хэдүүлээ, бөөн бөөнөөрөө энэ хүмүүс чин аюулгүй байдлаасаа болоод үхэх юм. Бид хуучин нэг хүн гэмтээчихлээ гээд бараг Монгол даяараа тэр хүн аймшигтай амьтан, хутга шөвөг хэрэлэчихэж гэнэ гэж ярьдаг байсан бол одоо өдөр болгон гурав, дөрвүүлээ үр хүүхдүүд нь алга болчихсон байж байхад ерөөсөө тоож байгаа юм алга.

Энэ өөрөө Монголын нийгэмд их аймшигтай дасал болчих гээд байна. Хүүхэд алга болж л байдаг, тоохоо больчихсон, хүн үхэж байдаг, тоохоо больчихсон. Хуучин бол машины аваар гарлаа гэхэд хүмүүс их сандраад л аваар осол боллоо гэж ярьдаг байсан бол одоо машины аваарыг тоохоо болилоо, бие биенээ гэмтээж цааш нь харуулахыг тоохоо болилоо. Бүр сүүлдээ нялх хүүхдүүд нь хүртэл алга болохыг тоохоо болилоо. Бөөн, бөөнөөр нь үхэж байгаа юм бол энэ хяналтаа одоо ингээд задлаад байх юм уу, эсхүл ерөөсөө хариуцсан газар нь хариуцсан шиг хариуцаж ажиллах юм уу гэдгийг нэг эргэж ярихгүй бол энэ тун аймшигтай зүйл болоод байна.

Тийм учраас энэ дээр мэргэжлийн хяналтын байгууллага хүч чадал хүрэхгүй, мэргэжлийн чадавх байхгүй гэж ярьж байна. Тэгвэл ерөөсөө тэр хүч чадлыг нь тэр чигээр нь авах хэрэгтэй. Тэгэхгүй бол нэгнийхээ хууль дээр оруулж ирээд сэмхэн, сэмхэн авсаар байгаад эцсийн эцэст мэргэжлийн хяналт хөлгүй, гаргүй нэг толгой л үлдэх гээд байгаа ч юм шиг харагдаад байгаа юм л даа. Энийг ер нь эргэж харж үзэхгүй бол болохгүй юм биш үү. Энэ дээр л түрүүн асуултад хариулсан. Энийг ер нь Засгийн газрын үзэл баримтлал мөн юм уу? Үзэл баримтлал байх юм бол энд нь Засгийн газрын гишүүн нь орж ирээд Засгийн газрын үзэл баримтлал мөн гэж Засгийн газрын гишүүн нь өөрөө ярих ёстой. Хэрвээ Засгийн газар дээр ярьсан юм бол.

Д.Дамба-Очир: Мэргэжлийн хяналтын газар дээр хоёр хүн байдаг, хяналт дээр хаанаа ч хүрэхгүй байгаа гэдэг нэрийн доор хуульдаа өөрчлөлт оруулах гэж байгаа нь зохимжгүй. Яг энэ хяналтыг буцаагаад байдгаар нь байлгасан нь дээр байх аа. Сая асуулт давхардаж байна. Эрдэнэбат гишүүн асуултаа тавья. Болорчулуун гишүүний нэрийг сүүлд нь оруулчихаарай.

Д.Эрдэнэбат: Би энэ хуулиудыг хараад нэг юм ойлгохгүй байгаа юм. Та нар өөрийнхөө асуудлыг өөрсдөө хүндрүүлэх баахан журам оруулах тухай л ярьчихсан байх юм. Бүх юмыг хуулиар зохицуулах албагүй шүү дээ. Хууль чинь ерөнхийдөө иргэний эрх, байгууллагын эрхийг хамгаалах гэж л гол үндсэн мөн чанар нь оршдог шүү дээ. Одоо Харилцаа холбооны тухай хуулийн ажлын хэсгийн саналын томьёолол жишээлбэл ингэж байна л даа. Журам гэдэг үг зургаан журмын тухай асуудал орж ирж байгаа юм. Тэрийгээ дагасан хяналтын тухай асуудал орж ирж байгаа юм. Заавал ингэх шаардлага байсан юм уу? Энэ өнөөдөр тийм тулгамдсан асуудал мөн юм уу? Аливаа нэгэн төрийн захиргааны байгууллага өөрөө өөрсдөө ерөнхий хуульдаа захирагдаад өөрсдийнхөө үйл ажиллагааг явуулах дотоодын журам батлах нь өөрийнх нь бүрэн эрхийн асуудлыг заавал ингэж хуульчилж  өөрсдийгөө хүндрүүлэх шаардлага байсан юм уу? Хуулийн нэг заалт нэмэгдэхэд л нэг хүнд суртал үүснэ шүү дээ. 

Би бас нэг юм ойлгохгүй байгаа юм. Шуудангийн марк урьд нь болоод л байсан. Одоо энэ Монгол шуудангийн маркынх нь компани хувьчлагдсан юм байгаа биз дээ? Тэрийг заавал өчнөөн жил социализмын үед ч, энэ зах зээлийн үед ч болоод ирсэн юмыг өнөөдөр гэнэтхэн Засгийн газар баталдаг болно ч гэх шиг ийм юм оруулж ирээд. Энэ хэнд хэрэгтэй юм бэ? Яагаад та нар өөрсдийнхөө ажлыг ингэж хүндрүүлээд байгаа юм бэ? Би энийг ойлгохгүй байна. Энэ дээр надад нэг тайлбар өгөөч.

Хоёрдугаарт, радио долгион, харилцаа холбоо гээд, одоо энэ цахимтай холбоотой юм танайхтай л холбоотой байх л даа. Би ойлгохдоо энэ орж ирэхдээ юуг гол үндэслэж орж ирсэн бэ гэхээр иргэний эрхийг хамгаалах, одоогийн цахимаар яваад байгаа элдэв янзын хүний эрхийг зөрчөөд байгаа, гүтгээд байгаа, доромжлоод байгаа юмыг зохицуулах ийм чиглэлийн тулгамдсан асуудал орж ирж байгаа болов уу гээд би өнөөдөр сөхөөд харсан чинь бүр тэс хөндлөн, маш том бюрократ шинжтэй, нэг их олон журам батлах эрх авах гэсэн ийм л хууль орж ирж байна гэж би хараад байна л даа. Манай гишүүд ч гэсэн энийг хараарай.  Энэ өнөөдөр тийм тулгамдсан асуудал мөн юм уу?

Одоо энэ цахимаар явж байгаа нэргүй хаяг, адресстай олон аккуантууд, хүнийг гүтгэдэг, доромжилдог, бүр цензургүйгээр шүү. Энэ дээр тавьж байгаа хяналт, энэ доромжлуулсан, гүтгүүлсэн хүмүүсийн эрхийг хамгаалах энэ эрх зүйн орчныг энэ хуулиуд дээр томьёолж орж ирж байсан бол би ойлгоно. Бид орчлонгоос тасарчихаад байна шүү дээ. Заавал захиргааны шинжтэй юмыг өнөөдөр бид нар цаг алдаж хэлэлцэж байх ийм тулгамдсан шаардлага нь юу байсан юм бэ? Энэ хуульгүйгээр бид нар урьд нь хийж болж байгаагүй юм уу гэдэг дээр надад нэг тайлбар өгөөч ээ гэж би хүсэж байна. Баярлалаа.

Д.Дамба-Очир: Сүүлийн үед орж ирж байгаа хууль болгон эрх мэдлээ нэмэгдүүлэх, дээрээс нь хүнд суртлыг бий болгох иймэрхүү юмнууд орж ирээд байхаар чинь их төвөгтэй байна л даа. Ажлын хэсэг хариулаад яв даа.

С.Адъяасүрэн: Ажлын хэсгийн гишүүн Адъяасүрэн. Та бүхэнд энэ өдрийн мэнд хүргэе. Журмын асуудал гэдэг нь манай салбарын өөрийнх нь одоо хийж байгаа ажил байгаа юм. Яагаад гэхээр Захиргааны ерөнхий хууль батлагдан гарснаас үүдэлтэйгээр одоо хийж байгаа ажлаа хийх бололцоогүй л болчихоод байгаа юм л даа. Тодорхой журам батлах, хуульд заасан журмыг баталж тэрийгээ Хууль зүйн яаманд бүртгүүлж байж үйл ажиллагаандаа мөрдлөг болгохгүйгээр ажил явах бололцоогүй болчихоод байгаа юм. Энийг л шийдсэн юм. Тэр хуулийг хүчингүй болгох эрх бид нарт байхгүй л дээ.

Хоёрт, Харилцаа холбооны зохицуулах хороон дээр жишээ нь үзэхэд 88 эрх зүйн акт батлаад ингээд мөрдөөд өнөөдөр явж байгаа юм. Үүнээс Захиргааны ерөнхий хуульд 45 орчим актыг нь нийцүүлээд батлуулчихсан байдаг юм. Одоо байгаа хууль, эрх зүйнхээ хүрээнд. Үүнээс хүчингүй болгох нь 10 гаруй байгаа, 30 орчим дүрэм, журмыг хэрэгжүүлэхийн тулд өнөөдөр хуулиар эрх авч байж энийг хэрэгжүүлэх ийм шаардлагатай байгаа юм. Одоо хийж байгаа ажлуудаа л эрх зүйн хувьд чадамжтай болгож байгаа асуудал юм.

Маркын асуудлыг ярилаа. Маркын асуудал бол үнэт цаас, тэмдэгт гэж явдаг. Ийм учраас энийг засагтайгаа холбож явах зайлшгүй шаардлага гарсан. Нөгөө талдаа Шуудан компанийн хувьд хувьчлал орсон учраас энийг аль нэг компанитай холбож авч явах бололцоогүй болсон. Тэгэхээр энэ бол үнэт цаасны хэлбэрт шуудангийн тэмдэгт учраас энийг Засгийн газартайгаа хамааралтай байдлаар шийдэх ийм хууль, эрх зүйн зохицуулалт шаардлагатай байж байгаа юм.

Иргэний эрхийн асуудал байгаа. Гурван хууль бол суурь хуулиуд. Суурь хуульд суурь зарчмуудаа тусгаад үүний дараагийн түвшинд Мэдээлэл, аюулгүй байдлын хууль гээд сая ярилаа, энэ хуулиар иргэний эрх, цахим орчны асуудлыг нэлээн шийдэж явах эрх зүйн нөхцөлүүдийг энэ дээр дурдаад явчихсан байж байгаа. Харилцаа холбооны хуульд ерөнхий суурь зарчмаа тусгасан. Жишээлбэл, цахим орчин дахь домэйн хаягийн асуудлыг энэ хуулиар шийднэ, бүртгэлийн асуудлыг энэ хуулиар шийднэ гээд. Өнөөдөр бид нарт хамгийн чухал юм нь бүртгэл байгаа байхгүй юу. Бүртгэлээ тодорхой үнэн зөв хийчих юм бол тэрний ард байгаа эзэн холбогдогчийг тогтоох боломжтой.

Техникийн хувьд фейсбүүк компани ч гэдэг юм уу, бусад сошиал орчинд үйлчилгээ хэрэглэгчидтэй холбогдоод тодорхой ажлууд урагштай явж байгаа. Фейсбүүктэй хоёр, гурван удаагийн уулзалт хийчихсэн. Өнөөдөр гүтгүүлээд байгаа, энэ болохгүй байгаа асуудлыг цаг тухайд нь шийдэх ийм бололцоогоо техникийн хувьд бүрдүүлчихсэн ийм учиртай байгаа юм.

Д.Дамба-Очир: Ажлын хэсгийн ахлагч Жавхлан гишүүн нэмж хариулъя.

Б.Жавхлан: Адъяасүрэн дарга бараг хариулчихлаа даа. Эрдэнэбат гишүүнтэй би 100 хувь  санал нийлж байна. Ер нь энэ сошиал орчин хяналтгүй, тэгээд энэ гүжир гүтгэлэг, хүний эрхийн асуудал нэлээн ноцтойгоор хөндөгдөж байдаг ийм орчин болчихоод байгаа юм. Тэгэхээр одоо яригдаж байгаа гурван хууль маань үндсэндээ технологийн гурван хууль байгаа. Техникийн хуулиар бид нар юу зохицуулахыг чармайж байгаа вэ гэхээр хүний эрхийн асуудал хөндөгдөж байгаа, тэр хөндөгдөх бололцоог нь бий болгоод байгаа технологи, техникийн орчныг нь энэ хуулиар хязгаарлах ямар боломжууд байна вэ, тэрийг нь бид нар эрж хайж заалтууд оруулсан байгаа. Хүний эрхийн асуудал, зөрчлийн тухай асуудал, мэдээлэл, нууцлалын аюулгүй байдлын асуудлууд бол өөр бусад салбар хуулиудаар зохицуулагдана. Харин тэр хуулиуд зохицуулагдахад гол суурь, техникийн боломжуудыг энэ суурь хуулиудаараа бий болгохыг зорьж байгаа ийм л зарчмаар явж байгаа юм. 

Хоёрдугаарт, улсын байцаагчийн асуудал хөндөгдлөө. Энэ хуулиар үзэл баримтлал дотор нь ийм зүйл байгаа шүү. Энэ технологийн салбар, мэдээллийн харилцаа холбоо, радио долгионы салбар, эдгээр салбарууд маш хурдацтай дэлхий дахинд тэргүүлэх чиглэлийн хурдтайгаар хөгжиж байгаа ийм салбар. Бид эндээс аль болох хоцрохгүйгээр ядаж зэрэгцэж явах, ойрхон явахыг л ингэж хичээж байгаа. Тэгэхийн тулд хяналт тавих төрийн өөрийнх нь процесс нь бас энэ хурдтайгаа зэрэгцэх ёстой.

Хэнийг ерөнхий мэргэжлийн хяналтын ч гэдэг юм уу, тэр рүү аваачаад хийчих юм бол энэ хурдаа гүйцэхээ байчихна. Тэгэхээр энэ байгууллага дотроо өөрөө мэргэжлийн өндөр түвшинд бэлтгэгдсэн ийм байцаагч нар, хяналтын функц байх нь маш чухал байгаа юм. Яг ийм өнцгөөсөө. Тэгэхээр энийг ерөнхий хяналт доор аваачиж тавих нь өөрийнх нь энэ хөгжилд эргээд саад болох ийм асуудал байгаа юм. Энэ талаас нь л энэ хуульдаа оруулсан байгаа. Энийг энэ байдлаар нь дэмжиж өгөөч ээ гэж хүсье.

Д.Дамба-Очир: Эрдэнэбат гишүүн 1 минут тодруулъя.

Д.Эрдэнэбат: Би ингэж хэлээд байгаа юм л даа. Та нар хөл, толгой хоёроо сольчихоод байна гээд. Зөв, Захиргааны ерөнхий хуульд садаа болж байна. Баахан журам хийгээрэй гэчихсэн. Зөрчлийн хуульд садаа болж байна. Өнөөдөр үнэндээ Захиргааны ерөнхий хууль, Зөрчлийн хууль хоёроос болж маш олон зохисгүй зүйлүүд, зөрчилдөөнүүд гарч байгаа шүү дээ. Та нар эсрэгээрээ энэ рүүгээ явах ёстой байхгүй юу. Энд энэ хүнд суртлын хуульд захирагдаад энэ дээр нэмээд, энэнд нийцүүлсэн дахиад журам хийдэг хууль оруулж ирж байгаа нь буруу гэж ингэж хэлж байгаа юм. Арга чинь буруу яваад байна гээд байна. Харин эсрэгээрээ энэ, энэ хуулиудад бидний энэ зөв явах үйл ажиллагаанд садаа болоод байгаа энэ хуулийн энэ заалтыг ингэж, ингэж зохицуулж өгөөч ээ гээд тийм хууль орж ирвэл бид нар ойлгоно гэж байгаа юм. 

Хоёрдугаарт, өнөөдөр нийгэмд тулгамдаж байгаа асуудлынх нь эрэмбэ хамгийн гол нь юу юм бэ гэдгийг бодоход мэдээллийн аюулгүй байдал хүний эрхийг ноцтойгоор зөрчиж байгаа тэр зүйл болов уу гэж би бодож байгаа. Тэгтэл энийг хариуцсан байгууллага нь ийм зүйл оруулж ирж байгаа нь буруу гэж байна.

Д.Дамба-Очир: Санал хэллээ. Сошиалтай холбоотой асуудлуудыг та нар хэдий хугацаанд оруулж ирэх вэ? Хуулийг. Энийг нэг цэгцлэхгүй бол болохгүй шүү дээ. Бусад улс орнууд нь дор, дор нь цэгцлээд байдаг. Хуурамч аккаунтаар хүн гүтгэдэг, буруу мэдээллүүдийг өгдөг, гэмт хэргийн шинжтэй мэдээллүүд өгдөг. Энэ бол гэмт хэрэг байхгүй юу. Худлаа мэдээллийг тараадаг гээд. Энэ нь энэ дээр засагдах юм уу? Жавхлан гишүүн хариул даа. 

Б.Жавхлан: Тийм, гэмт хэргийг хязгаарлах, гэмт хэргийг хэрэг мөн үү, биш үү гэдгийг илрүүлэх ч гэдэг юм уу. Энэ мэдээлэл нь нууцлал, аюулгүйн байдлын асуудал нь өөр салбар хуулиар зохицуулагдана. Энэ чинь өөрөө суурь хууль байгаа юм. Суурь хууль дээрээ бид нар гэмт хэргийг хязгаарлах техникийн боломжуудынх нь суурь нөхцөл шаардлагуудыг энэ хуулиараа зохицуулчихна. Тэр дээр үндэслээд бусад саяын Эрдэнэбат гишүүний хэлж байгаа хүний эрхийн асуудал, мэдээлэл, аюулгүй байдлын асуудлууд гээд Зөрчлийн тухай хуулиудтай холбогдох энэ зохицуулалтууд нь салбар хуулийнхаа үзэл баримтлалаар явах нь зөв. Энэ хуулиараа бид нар суурь боломжуудыг нь тээж өгч байгаа юм.

Тухайлбал, сая Адъяасүрэн дарга хэллээ. Домэйн орчин, мөн үүрэн телефонуудын хэрэглэгч нарыг бүгдийг нь Иргэний бүртгэл, мэдээллийн төв дээрх бүртгэлтэй нь уяж өгөх, цаашилбал домэйн үүрэн телефонд хэрэглэгч нарыг энд Иргэний бүртгэл, мэдээллийн төв дээрх мэдээлэлтэйгээ уягдсан тэр бүртгэлээр нь үндэслэж хэрэглэгчийг сошиал орчинд нэвтрүүлдэг байх ийм зарчим руу нь явуулах боломжийг энэ хуулиар тавьж өгч байгаа ийм зохицуулалт хийгдэж байгаа юм.

Д.Дамба-Очир: Би нэг л юм асуугаад байна л даа. Хуурамч, өөрөөр хэлбэл зориудаар нийгмийг бужигнуулсан ч байдаг юм уу, худлаа мэдээлэл тараагаад. Энэ бол гэмт хэрэг байхгүй юу. Энийг зохицуулж байна уу, энийг зохицуулах боломж байдаг юмуу, үгүй юм уу гэж асуугаад байна л даа.

Ажлын хэсэг, 3 номерт микрофон өгье.

С.Адъяасүрэн: Цахим орчны асуудал бол үүссэнээсээ эхлээд л өнөөдрийг болтол асуудал болоод явж байгаа л даа. Тэгэхээр манай улсын хувьд энэ дээр ахиц дэвшил гарсан. Өнгөрсөн жилээс Фейсбүүктэй 2016 оноос хойш нэлээн идэвхтэй хамтарч ажилласны үр дүнд анх удаа өнгөрсөн 11 сард Фейсбүүкийн яг Монгол Улсыг хамаарах бүх төрлийн төлөөллүүд ирсэн. Аюулгүй байдал хариуцсан, Монголыг хариуцсан, сонгуулийн үеийн нөхцөл байдлыг хариуцсан энэ төлөөлөгчид бүгд ирээд тодорхой асуудлууд дээр тохирсон юм. Иргэний шинжтэй зөрчлийн үйлдлийг илрүүлэх, тэрийг хянах, хаах, хязгаарлах ийм асуудлыг Харилцаа холбооны зохицуулах хороотой хамтраад ажиллаад явна. Гэмт хэргийн шинж чанартай бол цагдаагийн байгууллагатай хамтраад явна гээд бас энэ дээр асуудлаа тохироод явсан. Аюулгүй байдалтай хамааралтай тагнуулын байгууллагатай хамтраад ингээд асуудлаа шийдээд явна гэдэг дээр тохирчихсон.

Техникийн хувьд ерөнхий боломжуудаа бүрдүүлчихсэн. Фейсбүүкээс тавьж байгаа шаардлага бол та нар хууль, эрх зүйн орчноо бий болго гэсэн. Бид нар хууль, эрх зүйн орчныхоо ийм байх ёстой гээд гадны хууль, дүрэм, журамтай нийцсэн, тэрэнтэй санаа авсан тийм төслөө Мэдээллийн аюулгүй байдлын хуульд тусгаад ингээд өгчихсөн байгаа. Энийг яаралтай явуулаад батлуулах нь үнэхээр шаардлагатай. Энэ бол деталь, нэлээн нарийвчилсан үйл ажиллагаа учраас тусдаа салбар хуулиар зохицуулах шаардлагатай. Гэхдээ өнөөдөр тулгамдаж байгаа асуудлыг шийдэх бололцоо бий болчихсон шүү дээ.

Бид нар сүүлийн хугацаанд цагдаагийн байгууллага 60 орчим зөрчилтэй аккаунтуудыг хаасан ийм ажил хийсэн байгаа. Бусад ажлуудыг тодорхой шат дараатайгаар хийгээд явж байгаа. Хууль, эрх зүйн орчинг бий болгох шаардлагатай юу гэвэл шаардлагатай л байгаа юм. Энэ хуулиар сууриа л тавьж байгаа юм. Домэйн хаягийн зохицуулалт гэдэг бол ямар нэгэн интернэт орчинд ороход заавал код цифр бичиж орж байгаа шүү дээ. Энийг ерөнхий сууриар нь Зохицуулах хорооны эрхэнд оруулаад өгчихсөн учраас эхний суурь зохицуулалт энүүгээр хангана, бүртгэлийн асуудал хангана. Тэгээд нарийсгаад явах юм бол ямар, ямар процессоор деталь явах ёстой вэ гэдгийг салбар хуулиар зохицуулаад явчихна. Ийм л зарчимтайгаар явж байгаа.

Д.Дамба-Очир: Гар утасны дугаар авахдаа регистрийн дугаар бүртгүүлнэ гэж байгаа. Тэгэхдээ гадаа зараад байгаа нөхдүүдийг та нар яаж хянах гэж байгаа вэ?

С.Адъяасүрэн: Энийг операторуудтай нь үнэхээр тулж ажиллаж байгаа. Ялангуяа сүүлийн үед болсон сонгуулиудын үеэр энэ асуудал нэлээн тулгамдсан асуудал болж байсан. Энэ үеэр бүх хариуцсан байгууллагууд хамтраад энэ бүртгэлийг үнэхээр сайжруулах талаар өдөр болгон ажиллаж байгаа юм. Өнөөдөр 99 хувь нь бүртгэлтэй болчихсон байгаа шүү дээ. Нийт 4,3 сая хэрэглэгч бүртгэлтэй байгаа юм. Үүнээс 43 мянга л бүртгэлгүй үлдсэн байгаа байхгүй юу. 2016 онд 650 бүртгэлгүй байсан. Тэгэхээр энэ бол дэвшил гарсан. Цаашид энэ үйл ажиллагаагаа шахахад одоо үүрэн холбооны компаниудад жишээлбэл, Адъяасүрэн гэдэг хүн очиход төдөн онд тийм, тийм дугаар гээд бүгд гарч ирж байгаа юм. Түүгээр нь хэрэглэгч рүү нь хөөж, үнэхээр өөр дээрээ ашиглаж байвал өөр дээрээ аваарай, өөр хүнд шилжүүлсэн бол тэр бүртгэлээрээ хийлгээрэй гэдгийг цааш нь шахаж байгаа.

Дээр нь үүрэн холбооны компаниуд хурууны хээгээр бүртгэлийнхээ үйл ажиллагааг явуулж байгаа. Хурууны хээн дээр Улсын бүртгэлийн газартай нийцсэн мэдээллийг нэгтгэж нэг цэг дээр үнэн зөв гэдэг огтолцлолыг бий болгосны үндсэн дээр дугаар олгож байгаа учраас дугаар нь өөрөө цаашаа хуурамч байх, худлаа байх асуудлыг л аль болох хязгаарлаад байгаа юм л даа. Тэгэхдээ энэ бол ажлын хэсгийн тайлангаа ер нь 6 сард энийг дуусгана гэдэг ийм шаардлага тавиад байгаа юм.

Д.Дамба-Очир: Дэлгэрсайхан гишүүн асуултаа тавья.

Б.Дэлгэрсайхан: Би бусад гишүүдтэй санал нэг байна. Ялангуяа Чинбатаас асууя гэж бодож байгаа юм. Сүүлийн үед нэр ус нь тодорхойгүй хаягаас бусдыг янз бүрээр доромжлох, гүтгэх, ялангуяа садар самуунтай холбоотой сурталчилгаа, зар их явах, дээрээс нь элдэв үг хэллэг хэрэглэх явдал Монголд жирийн үзэгдэл болсон. Энийг та нар яаж хянах юм бэ? Би нэг юмыг ойлгохгүй байна. Та нар өөрсдийгөө мундаг л гээд байх юм. Гадуур хувийн байгууллага, хувь хүмүүс ийм технологиор тасарчихсан услууд зөндөө байна шүү дээ. Зарим компаниуд бараг хувийн дата, бааз нээгээд явж байна шүү дээ. Энийг та нар яаж хянаж өөрийн бааз суурьтай болох юм бэ? Нэгэнт ийм техник технологи та нарт яг байгаа юм уу? Жишээлбэл, өнгөрсөн 7 хоногт Фейсбүүк компанийн Азийг хариуцсан захирал Сингапураас ирсэн. Та нар уулзсан юм уу? Би гайхаж байна. Тэр хүнтэй би нэг уулзсан чинь танай дарга нар ерөөсөө тоохгүй, гол нарийн юмаа ярихгүй байна гэсэн ийм л юм ярьж байна лээ. Цагдаагийн кибер аюулгүй байдлаас нэг хүн уулзсан гэж байна лээ. Бусад нь бараг тоогоогүй юм уу гэж би ойлгосон. 

Ийм байдлаар энэ хууль чинь гараад тэгээд та нар хянаж чадах уу, үгүй юу гэдгээ бас нэлээн сайн бодох хэрэгтэй юм байна лээ шүү. Гишүүдийн яриад байгаа бол Монголын ард түмэн бүгдээрээ л энэ хохирлыг амсаж байгаа. Ялангуяа сургуулийн насны хүүхдүүд бие биенээ элдвээр доромжлох явдал, ганцаардуулах. Энэ асуудал чинь яг л гар утастай холбоотой болчихоод байна шүү дээ. Тэгээд та нар үүрэн телефоны операторуудтай тулж ажиллаж байна гээд байх юм. Тулна гэж ямар юм байсан юм бэ? Шууд л хариуцлага тооцох ёстой шүү дээ. 

Хэн нэгэнд гар утасны хуурамч сим, хаяг нээж өгдөг бол шууд л эрхийг нь цуцалдаг юм уу, арга хэмжээ авдаг юм уу, өндөр торгууль оногдуулдаг юм уу, ийм юмаа оруулж ир л дээ. Зөрчлийн хуультай холбогдуулаад. Тэгэхгүй болохоор чинь хулгайгаар Теди төвийн гадаа зардгаараа л зараад тэгээд хүн доромжилдгоороо доромжлоод л ингээд л явна шүү дээ. Чадвартай хэсэг нь доромжлол, янз бүрийн юмаа хийгээд явах байх. Ядарсан хэсэг нь ингээд хохирлыг нь амсаад явах юм уу? Энэ тэгээд техникийн хувьд тийм боломж байгаа юм уу, үгүй юм уу гэдгээ нэгдүгээрт энийг хариулж өгөөч. Хоёрдугаарт, та нар гадна, дотноос ирж байгаа ялангуяа дэлхий нийтээрээ хэрэглэж байгаа фейсбүүкийн энэ хүмүүсийг ирж байхад яагаад ач холбогдол өгдөггүй юм бэ? Эсхүл очоод уулзчихдаг юм уу? Энэ дээр та нар онцгой анхаармаар байгаа юм.

Гишүүдийн яриад байгаа үнэн. Төрийн хяналтын тогтолцооны тогтолцооны асуудал мэргэжлийн хяналтдаа л байхгүй бол мэргэжлийн хяналт мэргэжлийн хүнгүй, манайх л их нарийн технологио мэддэг хүнтэй гээд Жавхлан гишүүн жаахан буруу яриад байх шиг байна. Одоо бол мэргэжлийн хяналт байтугай, сая би хэлж байна шүү дээ. Хувь хүн, хувийн компани бол та нараас тасраад явчихсан шүү дээ. Яг үнэндээ бол чадвартай нь дандаа хувьд гараад аль хэдийн технологийн хувьд түрүүлээд мөнгөтэй хэсэг нь нарийн технологи аваад ийм болоод явчихсан шүү дээ. Энийг та нар яаж гүйцэх юм бэ? Энд яаж хяналт тавих юм бэ? Хууль, эрх зүйн орчноо энэ дээр тулгуурлаад эд нарыгаа яаж барьж байх юм бэ гэдэг юмаа сайн бодох хэрэгтэй гэсэн ийм саналтай байна. Дараагийн дугаарт шилэн кабель.

Д.Дамба-Очир: Дэлгэрсайхан гишүүнд 1 минут өгье.

Б.Дэлгэрсайхан: Шилэн кабель очоогүй сумдыг хэзээ холбох юм бэ? Энэ аймаг, сум, орон нутгийн иргэд маш их хохирч байна. Энэ дээр тодорхой яг, төсвөөс мөнгө гарах юм уу, эсхүл энд, тэндахын тусламжийн зээлээр энэ хийгдэх юм уу? Лав миний мэдэхийн Дорноговьд хоёр сум ямар ч сүлжээ байхгүй ийм байдалтай байгаа учраас энийг хэзээ холбож шийдэх юм бэ? Бодитой цаг хугацаа байна уу? Үр дүнг нь 6 сард хэлнэ гэж байгаа юм. Хуурамч хаяг бол одоо үнэхээр замбараагаа алдсан учраас та нар үүрэн телефоныхонтойгоо хатуу хариуцлага ярих хэрэгтэй шүү.

Төрийн байгууллага юм бол та нар бас зангарагаа үзүүл л дээ. Зөвхөн мөнгө авдаг. Тэр битгий хэл утсаар яриагүй мөнгийг хүртэл хулгай хийж байгаа шүү дээ. Бүгдээрээ л мэдэж байгаа шүү дээ. Ялангуяа 11-тэй утастай хүмүүс.

Д.Дамба-Очир: Дэлгэрсайхан гишүүн ээ, шилэн кабель энэ жил төсөвт суучихсан байгаа тийм ээ? 3 тэрбум гаруй төгрөг. Энэ жил эхлүүлнэ, энэ хавар эхлээд явах байх. Өөр сумдаас үлдсэн сумд байдаг бол та нар хариулаад өгөөрэй. Ялангуяа Дорноговьтой холбоотой асуудлыг сайн хэлж өгөөрэй. Дундговь дээр хоёр суман дээр байгаа гэдгийг би мэдэж байна.

Ажлын хэсэг хариулъя.

Б.Чинбат: Дэлгэрсайхан гишүүний асуултад хариулъя. Шилэн кабелиас эхлээд хариулъя. Шилэн кабельд холбогдоогүй 11 сум үлдэж байгаа. Өнгөрсөн жил 4 сумыг шилэн кабелиар холбосон. Энэ жил төсвийн хөрөнгө оруулалтаар дахиад 7 сумыг шилэн кабелиар холбохоор байгаа. Ингээд цаана нь үндсэндээ 330 сумаас 11 сум л шилэн кабельд холбогдохгүй үлдэж байгаа юм.

Б.Дэлгэрсайхан: Тэр 7 суманд Дорноговийн сум байгаа юу?

Б.Чинбат: Байхгүй байгаа. Энэ жил төсөвт суугдсан 7 суманд Дорнговь аймгийн сум байхгүй байгаа. Үлдсэн сумд болон мөн хилийн боомтуудыг Хятадын Засгийн газрын хөнгөлөлттэй зээлээр холбохоор энэ төсөл явж байгаа. Энэ бол Хятадын Засгийн газар талаасаа энэ төслийн ажил жаахан удаашралтай байгаа гэсэн тийм мэдээлэлтэй байгаа.

Б.Дэлгэрсайхан: Технологийн хувьд би сая асуулаа шүү дээ. Энийг яах юм бэ?

Б.Чинбат: Одоо бол оператор компаниуд дээр бүртгэлгүйгээр дугаар олголт гэсэн энэ асуудал ер нь зогссон байгаа. Энэ нь “Хур” системээр дамжуулаад хурууны хээгээр нь заавал бүртгэлийн мэдээллийн сангаар хурууны хээг нь таниулаад тэгээд энэ дугаар авах үйл ажиллагаа явж эхэлсэн байгаа. Бүх үүрэн операторууд дээр. Энэ дээр хуучин бүртгэлгүй байсан дугааруудаа яах вэ гэсэн асуудал гарч ирээд байгаа. Энэ дээр сая манай ажлын хэсгийн гишүүд хэлж байна, 650 мянга байсан бол одоо 42 мянга болсон байгаа. Энэ 42 мянгыг цааш нь аль болох 0 рүү аваачих энэ чиглэлээр шат дараалалтай ажлууд ойрын хугацаанд хийгдэж байгаа. 

Фейсбүүктэй холбоотой, Фейсбүүкийн зочид төлөөлөгчдийг Харилцаа холбооны зохицуулах хорооны болон манай агентлагийн урилгаар энэ хүмүүс ирсэн байгаа. Ирээд холбогдох Их Хурлын гишүүд, Цахим бодлогын түр хорооны дарга Учрал гишүүнтэй уулзсан, мөн тагнуул болон цагдаа, холбогдох байгууллагуудтай бүгдтэй нь уулзсан байгаа. Мөн 5 дугаар сард Фейсбүүкийн төлөөлөгчид дахиж ирэхээр болсон. Ирэхдээ Харилцаа холбооны зохицуулах хороон дээр шууд харилцан грийн лайныг үүсгэх, тэрний сургалтыг хийх энэ ажлаар дахиж ирэхээр болсон байгаа.

Д.Дамба-Очир: Ер нь Теди дээр зарагдаад байгаа юм чинь 6 сард дуусна гэж ойлголоо, тэгээд байхгүй болно гэж ойлголоо, тийм ээ?

Дэлгэрсайхан гишүүний асуултад хариулъя. 3 номер

С.Адъяасүрэн: Технологийн хувьд хэдийгээр хурдтай хөгжиж явж байгаа гэж үнэлэгдэж байгаа боловч манай салбар, мэргэжилтнүүдийн хувьд тэгж учиргүй айхтар хоцорсон зүйл байхгүй. Төрд байгаа албан хаагчид нь хувьд байгаагаасаа мэдлэг дутуу гэж бас үзэх үндэслэл байхгүй. Тэгэхээр манай салбарын хувьд бол яг л дэлхийн хөгжилтэйгөө нийлүүлээд явж байгаа. Технологийн чадавхыг үнэлэх үнэлгээ бол хуулиар мэдээлэл, технологийн аудитаар нэлээн их тодорхой гарах юм. Түүгээр энэ технологид нэг түвшин дээр, нэг гараан дээр, нэг зам дээр барьж байж хоорондын ялгааг нь багасгах, үүнээс үүдэлтэй зөрчлийг хязгаарлах ийм л зорилготой гэж ойлгож болно.

Нөгөөтэйгүүр хяналтын тогтолцоог ярилаа. Мэргэжлийн хяналт бол анх яг утгаараа байсан юм. Яг мэргэжлийн хяналтын харилцаа холбооны хэлтэс гээд 10-аад хүний бүрэлдэхүүнтэй ийм хэлтэс байдаг байсан юм. Одоо бол үнэхээр хүн хүчний хувьд юм уу, тавьж байгаа анхаарлын хувьд ч юм уу, байцаагчдын тоо цөөрөөд 1 байцаагчтай болсон. Ерөнхий газрын хувьд хуучин хэлтэстэй байсан бол одоо 1 л байцаагчтай ажиллаж байгаа. Тэгээд яг нарийн технологитой холбоотой хяналт шалгалт хийхэд үнэхээр бас хүч хүрдэггүй дутдаг тал мэргэжлийн хяналтад бий. 

Нөгөө талдаа салбар бол үнэхээр бодлого тодорхойлоод тэрнийхээ хэрэгжилтийг хангуулах гээд явж байгаа гэдэг утгаараа бүх асуудлаа өөр дээрээ аваад тэгээд ачаагаа үүрээд хариуцлагаа тооцуулаад ингээд явна гэсэн ийм л зорилготойгоор энэ хуулийг боловсруулсан. Яагаад вэ гэхээр хөгжлийн хурд их байгаа учраас бодлогын байгууллагууд, зохицуулах байгууллагууд, оператор байгууллагууд нь энэ дээр нэгдсэн нэг ийм уялдаа холбоотойгоор асуудлыг аль болох хурдан шийддэг, зөрчлийг аль болох илрүүлдэг, түргэн зогсоодог ийм зам руу л явах зорилготой байгаа юм л даа. Шат дарааллаа л багасгах.

Өнөөдөр агентлаг тодорхой асуудлыг шийдлээ, энэнтэй зохицуулах хороо асуудал ярилаа гэхэд арга хэмжээ авах субъект нь өөр газар байдаг учраас энэ асуудал дээрээ түргэн шуурхай хандаж чаддаггүй, Зөрчлийн хуулиараа шилжүүлдэг, шилжүүлэхээр буцаж ирдэг. Буцаад агентлагаасаа, зохицуулах хорооноосоо шинжээч томилно гээд үндсэндээ амьдрал дээр агентлаг, зохицуулах хороо нь ажиллаж байгаа байхгүй юу. Мэргэжлийн хяналтын байгууллага бол тэнд нэг хүн бичиг ирлээ, буцаагаад ярилаа. Ингээд л буцаагада өөрсдөөр нь ажил хийлгээд л ингээд өнгөрдөг. Одоогоор ч гэсэн зохицуулах хороонд байцаагчтай байсан, тэрийг нь хураагаад авчихсан. Тэгээд арай гэж сая хуульд орж байгаа гэж хэлж байж 4 байцаагч томилуулсан.

Хөдөө, гадаа байнгын шалгалт, ялангуяа радио долгионы асуудлаар, бусад зөвшөөрөлтэй холбоотой асуудлаар явдаг. Тэгээд газар дээр нь шийдэх гэхээр энэ асуудал мухардалд ордог учраас энэ асуудлуудыг салбар өөр дээрээ аваад цөм болгож явахгүй бол энэ салбартай холбоотой асуудал нэлээн.

Д.Дамба-Очир: Адъяасүрэн, би наадахыг чинь ойлгосон. Та нар байцаагчийн эрх заавал авах гээд байх шаардлага байхгүй шүү дээ. Дэлгэрсайхан гишүүн асуултаа тавь даа.

Б.Дэлгэрсайхан: Нэгдүгээрт төв байгуулахыг дэмжиж байгаа юм. Төв байгуулна гээд сая хэлчихлээ шүү дээ. Энэ төвийг хурдан байгуулаад үнэхээр бүх юмыг нэг доор төвлөрүүлээд хянадаг юмаа, энэ хууль, хяналтын байгууллагатай холбоотой энэ юмаа нэг доор төвлөрүүлээд авбал бид нар нэг техник, технологийн хувьд базаж болох юм байна гэж би харж байна. Тийм учраас энэ дээр санхүүжилт нь чухам яаж шийдэгдэх юм бэ, энэ нь байгаа юм уу? Тэгээд энэ нь шийдэгдэхгүй явж байгаад хугацаа нь дуусчих вий дээ гэж санаа зовж байна. Тэгэхээр энэ дээр бас засаг ямар бодолтой байгаа вэ?

Хоёрдугаарт, сая та хэллээ. Бүх боомтуудыг шилэн кабельд холбож байгаа гэж. Хатанбулагийн Ханги-мандалын боомтыг тэгвэл хэзээ холбох юм бэ? Бид нар хил, боомтоо цахим сүлжээнд холбож байж хяналтаа сайжруулж татвараа авдаг болно гэж Сангийн сайд маань ярьж байгаа учраас.

Д.Дамба-Очир: 2 номер дээр хариулъя. Дараа нь Болорчулуун гишүүн асуулт тавина, Энх-Амгалан гишүүний нэрийг оруулчихаарай.

Б.Чинбат: Цахим мэдээллийн аюулгүй байдлыг хангах үндэсний төвтэй холбоотой асуудал яригдаж байна. Энэ дээр бол бид Солонгосын КОЙКА-тай хамтарч ажиллаж байгаа. Яг өнөөдөр гэхэд манай агентлаг дээр Солонгосоос холбогдох зөвлөхүүд ирчихсэн манай мэргэжлийн хүмүүстэй ажиллаж байна. Тэгээд энэ 8 сараас төслийн ажил эхлэх юм. Нийт 8 орчим сая долларын буцалтгүй тусламж байгаа. Энэ 8 орчим сая буцалтгүй тусламжийн хүрээнд энэ төвийн тоног төхөөрөмж, программ хангамж мөн хүний нөөцийг чадавхжуулах энэ ажлууд хийгдэнэ. 8 сарын 1-ээс энэ төв байгуулагдаад ажиллаад эхэлнэ гэж ойлгож болно. Хууль, эрх зүйн орчин нь Цахим мэдээллийн аюулгүй байдлын тухай хуулиар бүрдүүлнэ гэсэн ийм зорилготой байгаа. Боомттой холбоотой асуудлаар Хятадын Засгийн газрын хөнгөлөлттэй зээлээр.

Д.Дамба-Очир: Мөнгө байхгүй юм байна л даа. Хятад гээд худлаа яриад сууж байна. Одоо яахав, энэ жил төсөв дээр жаахан мөнгө. Болорчулуун гишүүн асуултаа тавья.

Х.Болорчулуун: Харилцаа холбооны зохицуулах газар, Мэдээлэл холбооны сүлжээ компани гээд олон арван хүнтэй, 100 хүнтэй ийм том агентлаг газрууд ажиллаж байна л даа. Тэгэхдээ би хувьдаа Монгол Улсад харилцаа холбооны зохицуулалтын хяналт алдагдсан гэж боддог юм. Саяхан Их Хурлаар Боловсролын яаманд асуулга тавихад Монгол Улс дэлхийд 1 хүн амьд оногдох дээд сургуулийн тоогоор 1-д жагсдаг юм байна. Харилцаа холбооны газраас асуухад манай Монгол Улс 1 хүнд оногдох телевизийнхээ тоогоор хэдэд жагсаж байгаа вэ? Тэрийг хариулаач. 

Би бараг 1-д жагсаж байгаа байх гэж бодож байна. 60, 70, 80 телевизтэй болчихсон. Тэрийг тоог нь хэлээч. Энэ чинь их замбараагүй, зохицуулалтгүй явж ирсний л гэрч л дээ. Аливаа улс орон, би Австрид явж байхад хотынх нь гуравхан телевиз байдаг гэдгийг хараад бас бахархаж л байлаа. Тийм зохицуулалттай байдаг. Улсын хэмжээд ч гэсэн цөөхөн телевиз байдаг юм байна. Тэрнээс манайхан шиг байгуулах нь байгуулж байг, зах зээлийнхээ жамаараа байхгүй болно, дампуурчихна биз дээ гээд орхичихдоггүй. Ер нь тэгж болохгүй байхгүй юу. Юуны тулд зохицуулах газар байна вэ, энийг зохицуулж байх ёстой.

Ер нь цаашдаа телевизүүдийн тоог цөөлөх дээр та нар арга хэмжээ авах тийм зорилтот төлөвлөгөө байна уу? Эсхүл хувийн өмч гээд энэ чигээр нь явуулаад байх юм уу? Хоёрдугаарт энэ хууль дээр манай Жавхлан зэрэг гишүүд санал гаргаад фейсбүүк, сошиал орчинг цэгцтэй болгоё, олон улсын жишгийн дагуу ресгитрээр нь утастай нь холбоод ордог болгоё гэсэн. Энэ маш зөв. Тэгэхгүй бол нэргүй аккаунтын цаанаас хүмүүсийг гүтгэдэг, доромжилдог энэ явдал хэрээс хэтэрлээ шүү дээ. Ялангуяа энэ чинь нас биед гүйцсэн хүмүүс нь ч одоо яахав. Сургуулийн хүүхэд, өсвөр насны хүүхдэд л хүчтэй нөлөөлж байна. Амиа хорлолтоороо Монгол Улс бас л хүн амд оногдох байдлаар дэлхийд дээгүүр байна гээд мэдээлэл саяхан гарсан л байсан. Энэ дээр чинь зохицуулалт, хяналтгүй байгаа энэ байдал, сошиал орчны энэ байдал нөлөөлж байгаа гэж бодож байна.

Түүнээс гадна Сингапур зэрэг улсад  5000 гэлүү, 3000 хэрэглэгчтэй. Аливаа нэг хүнийг гүтгэвэл яг хэвлэл, мэдээллийн хэрэгсэлтэй адилтган үзэж бас шийтгэлээ оногдуулдаг юм байна. Тийм зохицуулалтыг энэ хуульдаа тусгаж өгөх боломж байгаа юу, үгүй юу? Ер нь зохицуулалтыг сайн хийхгүй бол болохоо байсан шүү гэдгийг л хэлье дээ. Асуултад хариу авъя.

Д.Дамба-Очир: Энэ хууль нь нэмэлт, өөрчлөлтөөр орж ирж байгаа учраас хөндөөгүй заалтуудыг оруулахад хэцүү байгаад байгаа юм. Сошиалын асуудал ч гэдэг юм уу, яригдаад байгаа юмнуудыг. Энэ нь шинэчилсэн найруулгаар ороод ирсэн бол янзалчих байхгүй юу. 4 номер хариулъя.

А.Лувсан-Очир: Өдрийн мэнд хүргэе. Харилцаа холбоо, Лувсан-Очир. Харилцаа холбооны зохицуулах хорооноос өнөөдрийн байдлаар олгогдсон тусгай зөвшөөрөл Улаанбаатар хотод телевизийн өргөн нэвтрүүлгийн 20 телевиз, кабелийн сувгийн 62 тусгай зөвшөөрөл. Хөдөө, орон нутагт 65 телевиз, 9 кабелийн суваг байж байна. Тооны хувьд хөдөө, орон нутагт 65 телевиз байгаа нь тухайн аймгийн төв, эсхүл тухайн сум, суурин газруудад гээд Монгол Улсын нутаг дэвсгэр өөрөө өргөн уудам, хүн ам сийрэг суурьшсантай холбоотойгоор орон нутагт ийм олон телевиз байгаа юм.

Улаанбаатар хотод кабелийн сувийн тоо маш олон байгаа гэдэгтэй санал нийлж байгаа. Өргөн нэвтрүүлэгтэй холбоогоор зохицуулалт хийхэд хууль, эрх зүйн орчин маш дутмаг байгаа. Өөрөөр хэлбэл, Өргөн нэвтрүүлгийн хууль Монгол Улсад байхгүй байгаа. Зөвхөн олон нийтийн радио телевизэд суурилагдсан хууль байж байгаа. Тэгэхээр Өргөн нэвтрүүлгийн хуулийг салбараас боловсруулаад Засгийн газраас 2016 оны 12 дугаар сард Улсын Их Хуралд өргөн барьсан байгаа. Өргөн баригдсан хууль маань одоогоор арай хэлэлцэгдэж эхлээгүй байж байгаа. Тэгэхээр хууль хэлэлцэгдээд хууль, эрх зүйн орчин бүрдээд ирвэл энэ өргөн нэвтрүүлэгтэй холбоотой зохицуулалтын асуудал илүү эрх зүйн чадамжтай болж ирэхээр байгаа.   

Өнөөдөр бид нарын хувьд Харилцаа холбооны зохицуулах хорооноос хийж байгаа өргөн нэвтрүүлгийн үйлчилгээг тавьж байгаа ганц барьж авч чадаж байгаа шаардлага бол стандарт шаардлага буюу техник, тоног төхөөрөмжийн чиглэлэрэ нь стандарт шаардлага тавих ийм хэмжээнд ажиллаж байгаа. Хөтөлбөрийн хувьд Соёлын тухай хууль дээр монгол бүтээлтэй холбоотойгоор хувь хэмжээг тодорхойлж өгсөн. Тэр хувь хэмжээний хүрээнд бас хөтөлбөрт нь хяналт тавигдаж байгаа ийм асуудал байгаад байгаа юм.

Түрүүн бас хариулчихсан байгаа. Хоёрдугаар асуудал хуурамч хаяг, хуурамч мэдээтэй холбоотой асуудал. Энэ Харилцаа холбооны тухай хуулиар бол үндсэн суурь зарчмыг нь тодорхойлж өгч байгаа юм. Домэйн нэрийн зохицуулалт хийх, үүрэн холбооны хэрэглэгчийг бүртгэлжүүлэх үүргийг хуулийн хүрээнд тогтоож өгч байгаа. Энэ асуудал шийдэгдсэнээр дараа дараагийн хуулиуд болох Мэдээллийн аюулгүй байдлын тухай хуульд яг хуурамч мэдээ мэдээллийг хэрхэн яаж зохицуулах вэ гэдэг асуудал тэр хуулийн хүрээнд хөндөгдөнө. Засгийн газраас маш яаралтай гэдэг горимоор Мэдээллийн аюулгүй байдлын тухай хуулийг яам, холбогдох газруудаас санал авахаар ирчихсэн. Тэр хууль нь манай дээр бас мөн ирчихсэн байгаа.

Д.Дамба-Очир: Өргөн нэвтрүүлгийн хууль хаана явна? Төрийн байгуулалтын байнгын хороо руу очсон уу? Энэ чинь манайхтай холбоотой хууль байгаа юм. Яагаад Төрийн байгуулалт руу очсон байгаа юм бэ? Тэрийг та нар хариулаадахаач. Энэ ямар учиртай байна вэ? Хоёрдугаарт нь, Болорчулуун гишүүний асуугаад байгаа юман дээр та нар  телевизээ цөөлөх, чанаржуулах тэр арга хэмжээнүүдийг авах юм уу, авахгүй юм уу? Хуулийн хувьд болохгүй байгаа юм гэсэн юм яриад суугаад байж болохгүй шүү дээ та нар.

Г.Чинзориг: Харилцаа холбооны зохицуулах хорооны дарга Чинзориг. Сая Болорчулуун гишүүн асуулаа. Өнөөдөр Улаанбаатар хотод өргөн нэвтрүүлгийн 20 телевиз, 62 кабелийн сувгийн телевизүүд байж байгаа. Би ажлын хэсэг гаргаад одоо яг 16 хонож байна. Бүх телевизүүдээр мониторинг хийж бүх шалгалтуудыг явуулж байна. Энэ шалгалтын үр дүнд шаардлага хангахгүй, зөвхөн сонгуулийн үед ашигладаг кабелийн сувгийн телевизүүд, стандартын байранд байдаггүй, стандартын тоног төхөөрөмжгүй газруудыг хаана. Энэ тал дээр би ажлын хэсэг гаргаад одоо 14, 15 хонож байна. Эд нар бас ажлаа танилцуулаад хорооныхоо хурлаар оруулж шийдвэрээ гаргана.

Д.Дамба-Очир: Болорчулуун гишүүн тодруулъя. Оюунчимэг, Учрал гишүүдийн нэрийг оруулчихаарай.

Х.Болорчулуун: Түрүүн хариулсан. Телевизүүдийн техник, тоног төхөөрөмжийн стандарт шаардлагыг хангасан бол өгөөд байдаг юм шиг хэлж байна л даа. Эдийн засгийн хувьд боломжтой бол гэсэн байдлаар. Ганцхан эдийн засгийн тэр байдлыг харж болохгүй л дээ. Тэгэхээр зайлшгүй тооноос чанарт шилжих ёстой. Тоо олон болох тусмаа л “олдвол өлдөнө” гэгчээр үнэн зөв мэдээлэл хүмүүст хүрэхгүй тарж сарних, тэгээд энэ олон телевизүүдээр худал хуурмаг мэдээлэл дамжигдах ийм байдал үүсчихээд байгаа байхгүй юу.

Өргөн нэвтгүүлгийн 20, кабельтайгаа нийлээд 82 байна. Дээрээс нь хөдөө, орон нутгийн 65 телевизийг нэмэхээр 150 телевиз Монгол Улсын хэмжээнд ажиллаж байна шүү дээ. Энэ бол дэндүү ахадсан тоо байхгүй юу. Энийг та нар зоригтой тоог нь багасгах ёстой. Сая өөрөө хэллээ. 

Д.Дамба-Очир: Өргөн нэвтрүүлгийн хууль орж ирнэ. Орж ирэхээр нь та бүхэн саналаа хэлээд. Тэгэхээр стандартыг нь тогтоогоод чанаржуулаад цэгцлээд багасгада явахгүй бол. Болорчулуун гишүүний микрофоныг өгье. Дэг зөрчөөд явчихлаа.

Х.Болорчулуун: Техник, тоног төхөөрөмжийн стандарт, шаардлагаас гадна тэр нэвтрүүлэг ямархуу нэвтрүүлэг явуулж байна вэ, тэр байдалд нь анализ дүгнэлт өгөх ёстой. Тэрнээс гадна үндсэн мэргэжлийн хүмүүс байна уу, үүй юу? Тэр мэргэжлийн хүмүүсээ нийгмийн даатгал төлдөг үү, үгүй юу гээд олон шалгуураар та нар нэлээн чангалж энэ телевизүүдийн тоог нь багасгах хэрэгтэй. Жишээ нь, Чойбалсан хотод гэдэх 6 телевиз байна шүү дээ. 3 телевиз байхад л уг нь хангалттай байхгүй юу.

Д.Дамба-Очир: Чинзориг хариулах уу?

Г.Чинзориг: Сая Болорчулуун гишүүний хэлдэг үнэн. Ерөнхийдөө би бас энэ ажлыг авснаас хойш тавьсан шаардлага маань жишээлбэл, автозамын зөвшөөрөл авах, автозам барих, Зам, тээврийн яамны зөвшөөрлийг өгөхдөө тэр компани мэргэжлийн зөвлөх инженертэй байдаг, мэргэжлийн мэргэшсэн багш нар, тэр дотор ажиллаж байгаа ажилчид нь бүгдийг нь картжуулах тийм системд оруулж явж байгаа. Тэгэхгүй бол ердөө нэг аж ахуйн нэгж нь өрөнд оронгуутаа дараа жил нь устгачихаад дараагийнхаа аж ахуйн нэгжийг байгуулаад тэр тоног төхөөрөмж дээрээ аж ахуйн нэгж үйл ажиллагаа явуулаад байгаа юмнууд бүгд гарч байгаа. Энэ дээр бид нар шинээр хийж бодож явуулж байгаа зүйлүүд байгаа. Энэний үр дүн гарна гэж ойлгож байгаа.

Д.Дамба-Очир: Нэг л юм хэлж байна шүү дээ. 3 сая хүн дээр 150 телевиз байна гэж. Энх-Амгалан гишүүн асуултаа тавья.

Л.Энх-Амгалан: Баярлалаа. Хэд хэдэн зүйл тодруулъя. Анх хэлэлцэх эсэх нь орж ирж байхад бас хэдэн зүйлүүд ярвж байсан. Тэр зүйлүүд маань нэгдүгээр хэлэлцүүлэг ажлын хэсгийн явцад зарчмын зөрүүтэй саналаар томьёолол болж орж ирсэн үү? Яг хэлэлцэх эсэхийг шийдэж байхад гишүүдээс баахан саналууд гаргаж байсан шүү дээ. Тэр саналууд нэгдүгээрт хэр зэрэг туссан бэ гэдгийг асууя гэж бодож байна.

Хоёрдугаарт нь, энэ том салбар л даа. Харилцаа холбоо, мэдээлэл, технологийн салбар бол том салбар. Улс орон цаашаа хөгжих үү, хөгжихгүй юу гэдэг нь ганцхан энэ салбараас шалтгаална гэж би боддог байхгүй юу. Ер нь манай улсын хөгжлийн хоцрогдлыг нөхөх хамгийн том боломж бол мэдээлэл, технологийн салбарын хөгжүүлж байж л бид нар бусад улс орнуудтай өрсөлдөх юм байна гэж би ойлгодог юм.

Өнгөрсөн хугацаанд энэ салбарын гарсан нэлээн том амжилтууд байгаа юм. Улс орны бүтээн байгуулалт, хөгжил дэвшилд оруулсан хувь нэмрүүд байгаа. Өнөөдрийн хэдийгээр муулаад байгаа ч гэсэн 4,3 сая гар утасны хэрэглэгчтэй болсон, интернэтийн хэрэглэгчдийн тоо, 2,2 сая фейсбүүк хэрэглэгчдийн тоо, интернэтийн үнэ, харилцаа холбооны салбарын үзүүлэлтүүд гэж байдаг. Энэ үзүүлэлтээрээ манайх бүсийн Азийн орнууд дээрээ бас нэг их сүүл барьдаггүй, харин ч дээгүүр гараад яваад байдаг. Энэ бол бас бид нарын нүүр царай болж явдаг ийм л салбар гэж би харж явдаг.

Энэний нууц нь юундаа байсан юм бэ, өнөөдөр яагаад энэ өдий зэрэгт хүрсэн юм бэ гэж бодохоор би төрийн оролцоо бага байсан учраас өнөөдөр тодорхой хөгжил дэвшилд хүрсэн юм байна гэж би ойлгосон байхгүй юу. Маш их том хөрөнгө оруулалтууд хийгдсэн салбар мэдээлэл, технологийн салбар шүү дээ. Тэгэхээр цаашдаа харилцаа холбоо, мэдээлэл, технологийн салбарт энэ хөрөнгө оруулалтуудыг улам хөхиүлж урамшуулан дэмжих ёстой. Тийм учраас өнөөдрийн байгаагаасаа “нуухыг нь авах гэж байгаад нүдийг нь сохлов” гэдэг шиг ийм баахан хэт их төрийн зохицуулалтууд оруулж ирэх вий дээ гэж би эмээж байгаа юм. Энэ дээр та бүхэн байр сууриа илэрхийлээч.

Хоёрдугаарт нь, Монгол Улсын Их Хурлаас Цахим бодлогын түр хороо гэж байгуулагдсан. Энэ бол Улсын Их Хурлын үндсэн бүтцийн байгууллага. Цаашдаа Монгол Улс цахим Монгол Улс болж чадах уу, чадахгүй юу? Өнөөдөр энэ улс оронд үүссэн нөхцөл байдлууд, цаашдаа бид нарын эрх зүйн орчинд авч хэрэгжүүлэх ёстой шинэчлэлүүдийг энэ Цахим бодлогын түр хороо хийх ёстой. Тэгэхээр одоо хамгийн гол хуулиуд чинь орж ирж байна шүү дээ. Харилцаа холбооны тухай хууль, Радио долгионы хууль, Шуудангийн хууль гээд гол хуулиуд чинь орж ирж байгаа байхгүй юу. Энийг Цахим бодлогын түр хороогоор хэлэлцүүлсэн юм уу? Цахим бодлогын түр хорооноосоо дүгнэлтүүдээ авсан юм уу? Иймэрхүү байдлаар бид нар хэлэлцэж болохгүй шүү дээ. Тэгвэл бид нар Цахим бодлогын түр хороо гэж байгуулахын нэмэр, хэрэг байхгүй шүү дээ. 

Аль хуулиа Цахим бодлогын түр хороогоор хэлэлцүүлээд, аль хуулиа бид. Эдийн засгийн байнгын хороогоор хэлэлцүүлэх нь зөв гэж бодож байна. Том салбар. Гэхдээ Цахим бодлогын түр хороо бол нэгэнт Улсын Их Хурлаар бодлогын хороо нь байгуулагдсан байж байхад энэ дээрээ энэ хэлэлцүүлгүүд хийгдэж энэ хуулиуд дээр тодорхой мэргэжлийн Дэд хорооны дүгнэлтүүд гарах ёстой шүү дээ. 

Би Байнгын хорооны даргаас асууж байна. Одоо мэргэжлийн хуулиуд орж ирэхэд хамтарсан Байнгын хороод хуралддаг. Байнгын хороодоосоо бид нар дүгнэлтүүдээ авдаг. Тэр дүгнэлт, саналууд авсан, энэ бүх юмнууд нь явагдсан уу гэж би асуугаад байгаа байхгүй юу. Тэгж байж бид нар энэ хуулиудын хэлэлцүүлгүүд төрийнхөө бодлоготой зөв уялдаж явах юм байна гэж.

Эцэст нь харилцаа холбооны талаар баримтлах төрийн бодлогын бичиг баримтууд маань хуучин бодлогын бичиг баримтыг Улсын Их Хурлаар баталдаг байсан юм л даа. Одоо Хууль тогтоомжийн хуулиар Засгийн газраас баталдаг болчихоод байгаа юм. Энэ төрийн бодлого маань шинэчлэгдэж хэзээ батлагдчихав аа? Яг энэ төрийн бодлогын батлагдсан.

Д.Дамба-Очир: Хэн хариулах вэ? Учрал гишүүн хариулъя. Дээр нь ажлын хэсэг нэмээд хариулаарай.

Н.Учрал: Энэ хуулийн яг хэлэлцэх эсэхийг нь дэмжсэний дараа анх хэлэлцэж эхлэхэд бид Их Хурлын даргад энэ асуудлыг Цахим бодлогын түр хороонд шилжүүлж өгөөч ээ, энэ асуудлыг хэлэлцмээр байна гээд саналаа хүргүүлсэн. Тэгээд тухайн үед Их Хурлын дарга үүнийг Цахим бодлогын түр хороонд дүгнэлт өгөх ямар нэгэн боломж олгоогүй шууд Эдийн засгийн байнгын хороонд шилжүүлчихсэн. Бид үүнийг Цахим бодлогын түр хороогоор хэлэлцүүлээд албан бус байдлаар л ярилцах түвшинд энэ гурван хуулийг анхаарч авч хэлэлцэж байгаа шүү дээ. 

Тэрнээс биш энэ Цахим бодлогын түр хороогоор бид нар хэлэлцээд дүгнэлт гаргаад Эдийн засгийн байнгын хороонд санал, дүгнэлтээ танилцуулаад явах ийм эрх зүйн боломжийг нь бид нарт үүсгэж өгөөгүй. Тэгээд Их Хурлын даргад тухайн үед хүсэлт хүргүүлсэн. Ингээд зөвхөн Эдийн засгийн байнгын хороонд шилжүүллээ гээд ингээд орхичихсон ийм л үйл явдал болж байгаа юм л даа. Тэгэхээр бид ярилцаагүй биш энэ асуудлыг албан бус байдлаар ярилцаж явж байгаа. Энэ хуулиуд дээр ямар санал, онол байна вэ гэж. Тэрнээс албан ёсны байдлаар үүн дээр саналуудаа гаргаад дүгнэлтүүдээ гаргаад танилцуулах ийм боломжийг олгоогүй.

Цаашдаа энэ салбарын гурван хууль одоо орж ирнэ. Өснөх Их Хурлын даргад яг энэ хүсэлтийг өгөхөд тэгж шилжүүлсэн. Одоогийн Их Хурлын даргад энэ асуудлыг дахиж уламжилъя гэж бодож байна. Цахим бодлогын түр хороог байгуулсны гол зорилг бол энэ салбарын хууль тогтоомжуудын уялдаа холбоог сайжруулах гол зорилт байсан. Тэгэхээр энэ хууль тогтоомжийн уялдаа холбоог сайжруулахгүйгээр Цахим бодлогын түр хороо санал, дүгнэлт боловсруулаад үр дүнд хүрэх ийм боломж байхгүй. Тэгэхээр энэ зургаан хуулийн гурван хууль нь ингээд ороод ирчихэж байгаа юм байна. Тэгвэл үлдсэн гурван хуулийг Цахим бодлогын түр хороонд шилжүүлж өгвөл бид энэ хууль дээр нэлээн бодитой ажиллах шаардлага үүсэж байгаа гэдгийг бас тодорхой хэлэх ёстой байх гэж бодож байна.

Яагаад вэ гэхээр өнгөрсөн хугацаанд харилцаа холбоо, мэдээлэл, технологийн салбарыг бүх цаг үед төр засгийн зүгээс анхаарал халамж тавихаасаа илүүтэйгээр үйл ажиллагаанд нь мэдээж оролцоогүй нь нэг талаасаа давуу тал. Нөгөө талаасаа төрийн зүгээс ямар нэгэн анхаарал халамж тавихгүйгээр өдий хүрчихсэн. Тэгэхээр энэ удаа Их Хурлын бүтцийн байгууллага байгуулагдсан учраас энэ байгууллагаараа дамжуулаад ядаж хууль хэлэлцэж байхад санал, дүгнэлт авдаг болооч ээ гэж байгаа юм. Улсын бүртгэлийн хууль одоо хэлэлцэж байна. Энэ дээр ямар цахим шилжилтийг хийх юм бэ, ямар технологийг нэвтрүүлэх юм бэ, Хөдөлмөрийн хуулийг хэлэлцэж байна. Энэ асуудал дээр цахимтай холбоотой ямар санал, дүгнэлтийг боловсруулах юм бэ гээд хууль тогтоомж бүр дээр дүгнэлтээ гаргаад яваад байх юм бол цаашдаа манай улсад хэрэгжихгүй байгаа ийм олон төсөл, хөтөлбөрүүд үргэлжлээд. Тэгээд яам болгон өөр, өөрсдийн Мэдээлэл, технологийн хэлтэстэй. Дур дураараа өөр өөрсдийнхөө ажлыг хийх нь багасах юм байна гэж ингэж ойлгож байгаа.

Тийм учраас ер нь харилцаа холбоо, мэдээлэл, технологийн салбарыг олон жил шоовдорлож явлаа. Одоо төр, засаг анхарал халамжиндаа авч ядаж энэ салбарын уялдаа холбоог сайжруулж явахгүй бол эргээд эцэст нь танай харилцаа холбооны салбар юу хийсэн юм бэ, танай уялдаагүй олон төслүүд чинь гээд байдаг. Эцэстээ яам болгон чинь Мэдээлэл, технологийн хэлтэстэй. Хэзээ ч Харилцаа холбооны агентлагаас хүрч ирээд энэ технологийг хэрэгжүүлэх үү, энэ программ хангамжийг нэвтрүүлэх үү гэж асуухгүй. Дур дураараа үйл ажиллагаа зохион байгуулдаг. Тэгээд бүгдээрээ ажиллахаа больчихдог, эцэстээ энэ агентлагийнхан бүх хариуцлагыг хүлээх юм шиг байдал руу л шилжүүлээд яваад байгаа. 

Ерөнхийдөө Засгийн газар ч гэсэн яг энэ асуудал дээр тодорхой анхаараад агентлагийнхаа бяр хүчийг нэмэгдүүлэх ажлыг зохион байгуулахгүй бол яамд чинь  энэ агентлагуудыг чинь тоохгүй байна. Тэгээд сүүлд нь та нар юм хийсэнгүй гээд ингээд суучихдаг байдал чинь яваад байх юм бол яваад л байх юм байна гэдэг ийм л ойлголт байгаа. Тэгэхээр дараагийн гурван хуулийг шилжүүлж.

Д.Дамба-Очир: Цахим бодлогын түр хороо гээд байгуулсан байгаа. Тэрийг Байнгын хороон дээр манай энэ хэлэлцэж байгаа гурван хуулийг та нар саналуудаа өгөөч гэхээр, та нараар дамжих байсан бол тэр асуудалгүй байсан. Би тэрийг мэдэж байгаа юм алга. Улсын Их Хурлын дарга нь чиглэл өгөөд явж байгаа шүү дээ. Тийм учраас энийгээ Байнгын хороон дээр орж ирж би анх удаа сонсож байна, Учрал гишүүн ээ. Ийм асуудлууд байгаа бол асуудлыг чинь шийдээд л өгнө. Ямар ч асуудал байхгүй. Та бол хувь хүнийхээ хувьд ч гэсэн зарчмын зөрүүтэй саналын томьёоллууд өгч болно. Цахим бодлогын түр хороогоороо ч гэсэн дүгнэлтээ өгч болно. Асуудал байхгүй. 

Нэмж хариулах хүн байна уу? 2 номер хариулъя.

Б.Чинбат: Энх-Амгалан гишүүний өрсөлдөөнтэй холбоотой, мөн хэлэлцэх эсэхийг хэлэлцэх явцад гишүүдээс гарсан саналтай холбоотой асуултад хариулъя. Хуулийн төслийн хэлэлцэх эсэхийг хэлэлцэх явцад 4 гишүүнээс 13 асуулт асууж, хариулт өгсөн байгаа. Эдгээр 13 асуултаас 9 нь хуулийн төсөлд тусгах асуудлыг хөндсөн бөгөөд тэдгээр нь 5 нь өргөн баригдсан төсөлд тусгагдсан байгаа. 4 нь Эдийн засгийн байнгын хорооны ажлын хэсгийн явцад томьёолж энэ саналуудыг тусгасан байгаа.

Өрсөлдөөнтэй холбоотой асуудал дээр төрийн захиргааны байгууллага гэдэг юм уу, төрийн чиг үүрэг хэрэгжүүлж байгаа Харилцаа холбооны зохицуулах хорооны эрх мэдлийг нэмэгдүүлж байгаа асуудал энэ хууль дээр орж ирээгүй. Энэ дээр одоогийн хийж байгаа дүрэм, журмууд, хууль, эрх зүйн орчныг нь Захиргааны ерөнхий хуультайгаа нийцүүлэх энэ ажлууд орсон байгаа.

Учрал гишүүн ч бас ярьж байна, Энх-Амгалан гишүүний асуулт дээр бас яригдаж байх шиг байна. 61 гээд Харилцаа холбоо, мэдээлэл, технологийн талаарх салбар хоорондын үйл ажиллагаа гэж шинээр бүлэг орж ирж байгаа. Энэ дээр бусад боловсрол, эрүүл мэнд гэдэг юм уу, бусад салбаруудад манай салбарын оролцоог хангах энэ зүйл, заалтууд орж ирж байгаа. Учрал гишүүний сая хэлж байгаатай 100 хувь санал нэг байна. Бусад салбаруудын хуулиуд дээр бас цахим харилцаатай холбоотой зүйл, заалтуудыг оруулж өгөх ийм шаардлагууд зайлшгүй байгаа юм гэдгийг давхар хэлье. Баярлалаа.

Д.Дамба-Очир: Энх-Амгалан гишүүн тодруулъя.

Л.Энх-Амгалан: Цахим бодлогын түр хороо гэж нэгэнт Улсын Их Хурлаас байгуулсан бол тэр Түр хороотойгоо энэ ажлынхаа уялдааг хангах ёстой байх аа. Хоёрдугаарт, түрүүн Дэлгэрсайхан гишүүн асуугаад байгаа шүү дээ. Бүх нийтийн үүргийн сангийн талаар та нар гишүүдэд тодорхой мэдээлэл өгөөч. Бүх нийтийн үүргийн сан чинь цаашаа та нар яаж төсөөлж харж байна вэ? Энэ чинь харилцаа холбооны бүх операторууд тодорхой татвараас өмнөх татвар шиг юм бас төлж байгаа шүү дээ. Жилд энэ Бүх нийтийн үүргийн сангаас хэр хэмжээний мөнгө цуглаж байна вэ? Энэний зарцуулалт нь хэр ил тод явагддаг юм бэ? Одоо яг энэ Дэлгэрсайхан гишүүний гаргасан асуулт яг энүүгээр шийдэх ёстой байхгүй юу. Алслагдсан сум, багт амьдарч байгаа харилцаа холбооны сүлжээ байхгүй хүмүүсийн асуудлыг шийдэх сангийн эх үүсвэр нь Бүх нийтийн үүргийн сан байхгүй юу. Энэ асуудал дээр та нар одоогийн байгаа байдал, цаашдаа барих бодлого юмнуудаа тодорхой хэлээч. Энэ хууль дээр бас энэнтэй холбогдсон.

Д.Дамба-Очир: Хэн хариулах вэ? Ажлын хэсэг товчхон хариулаад явъя.

Б.Чинбат: Энх-Амгалан гишүүний асуултад хариулъя. Бүх нийтийн үүргийн сан бол Засгийн газрын тусгай сангийн хууль болон Харилцаа холбооны тухай хуулиар зохицуулагдаж явж байгаа. Татварт ноогдох орлогын 2 хувиар тусгай зөвшөөрөл эзэмшигчдээс санхүүжиж явдаг ийм сан байгаа. Сангийн үйл ажиллагаа бол энэ сангийн хяналтын зөвлөл гэж байдаг. Хяналтын зөвлөл энэ санг бүрдүүлэгч голлох байгууллагуудаас оролцоод энэ хяналтын зөвлөлийг байгуулдаг байгаа. Жишээ нь энэ жил гэхэд хяналтын зөвлөлийн дарга нь Юнител компаниас захирал нь томилогдоод явж байгаа. Энэ хяналтын зөвлөл  дээрээ ирэх оныхоо төлөвлөгөөг яриад тэр төлөвлөгөөн дээрээ эцэслээд тохирох юм бол Ерөнхий сайдаар батлуулаад тэгээд энэ төлөвлөгөөнд тусгагдсан ажлууд нь нээлттэй тендерээр.

Д.Дамба-Очир: Алслагдсан орон нутагт хүргэдэг тийм л. Оюунчимэг гишүүн асуултаа тавья.

М.Оюунчимэг: Радио долгион, Харилцаа холбоо, Шуудангийн тухай хуулиудад нэмэлт, өөрчлөлт оруулж ирж байгаа. Энийг дэмжиж байгаа. Тэгэхдээ ерөнхийдөө энэ салбарын бүх хүмүүс сууж байна. Энэ бол хөнгөхөн хэмжээний мэс ажилбар л хийж байгаа юм. Цаг хугацаатайгаа уялдаад, төсөв мөнгөтэйгөө холбогдоод. Ер нь энд шинэчилсэн найруулгаар зохицуулах, цаг үеэ дагаад сайжруулах зүйлүүд маш их байгаа юм. Энийг бид нар бодоод та нар шинэчилсэн найруулгаар зарим хуулиа оруулж ирэх зайлшгүй шаардлага байна шүү гэдгийг хэлмээр байна.

Түрүүн Болорчулуун гишүүний бас хөндөөд байгаа нь зөв шүү дээ. Дэндүү их телевизүүд байна, энэ нь тэгэхдээ техник, технологиос гадна боловсон хүчин дээр маш их хохироод хүмүүсийг маш хямдханаар цалинжуулаад дараа нь Хөдөлмөрийн тухай хууль зөрчөөд нөгөө хүмүүсээ цалин хөлсийг нь өгөхгүй юм уу, эсхүл элдэв маргаан гарахад хүн хохироод үлддэг явдал, ялангуяа кабелийн телевизүүд дээр маш их байгаад байгаа юм. Энэ дээр та анхаарч цаашдаа телевизүүдийг чанаржуулах. Редакцтай байна гэдэг бол шал өөр байхгүй юу. Редакц өөрөө маш хариуцлагатай байдаг. Зөрчлийн хуулиар хүртэл хүний нэр төр рүү халдлаа гэхэд редакц өндөр байдаг шүү дээ. Яагаад гэвэл буух эзэнтэй, буцах хаягтай ийм байдаг учраас. Тэгэхээр ер нь Чинзориг дарга аа, та энэ цэгцлэх юмаа ажлын хэсгээр бидэнд мэдээлэл өгөөд, тэнд ямар хүмүүс орох ёстой юм бэ гээд. Энийг цэгцлэх хэрэгтэй байх.

Мэргэжлийн телевизүүд байна гэдэг бол үнэхээр өөр байдаг байхгүй юу. Хариуцлагатай редакц. Өнөөдөр АНУ, Франц зэрэгт гадаадын хөрөнгө оруулалтыг хүртэл телевиз дээрээ, өдөр тутмын хэвлэл мэдээлэл дээр хориглодог шүү дээ. Тэгэхээр иймэрхүү зүйл дээрээ бид нар бодолтой хандахгүй бол энэ асуудал өөрөө их ноцтой байгаа шүү. Ялангуяа янз бүрийн шашны урсгалууд ч гэсэн сурталчилгаа их хийж байна гээд мэдээлээд байгаа. Тэгэхээр бид нар энэ дээр шинэчилсэн найруулгаар өөрчлөлт орох ёстой болов уу гэж бодож байгаа юм.

Орж ирж байгаа энэ нэмэлт, өөрчлөлтөөр бас сайн зүйлүүд байна. Сая жишээ нь Энх-Амгалан гишүүний асуусан Засгийн газрын тусгай сангийн тухай хуулийг өмнө нь хөдөө, орон нутаг, алслагдсан сум, дүүрэгт байгаа иргэд маань өдөр тутмын сонин хэвлэлийг унших, энэ эрхээ хасуулчихсан байсныг үүгээр засаж орж ирж байгаа юм байна лээ. Энэ бол сайн байна. Тэгэхээр би энийг хөдөө, орон нутагт Бүх нийтийн үүргийн санд хөрөнгө зарцуулахтай холбоотой, төвлөрүүлэхтэй холбоотой орж ирж байгаа нэмэлт, өөрчлөлтийг манай гишүүд дэмжээд явах нь зүйтэй гэж бодож байгаа юм.

Харин сангийн хөрөнгийн зарцуулалт, хэрэгжүүлэх, хяналт тавих, төлөвлөх нь нэг газар байгаад байгаа нь зөрчилтэй гэдгийг өчигдөр ажлын хэсэг дээр бид нар ярьж байсан. Тэгэхээр шинэчилсэн найруулгаараа хяналтын системийг нь бас боловсронгуй болгож нэг газраа байлгах уу, эсхүл өөр чиглэл рүү өгөх үү гэдгээ бид нар бодолцож ажиллах ёстой юм байна лээ гэсэн байр суурьтай байгаа шүү. Энэ дээр та бүхэн маань бас анхаараарай. 

Өргөн нэвтрүүлгийн тухай хууль яагаад гацаад байгааг та бүхэн маань нэг хэл дээ. Миний ойлгосноор өнгөрсөн жил энийг аваад гаргаад орж ирье гэж байтал Юнивишн оператор компани арилжааны телевизүүдийн хоорондын төлбөр хураамжтай холбоотой асуудлаас болоод гацаад байсан гэж би сонссон. Одоо бас ингээд байна уу? Арилжааны телевизүүд энийг гаргах сонирхолтой байгаа шүү дээ. Яагаад гэвэл үүрэгжүүлэх, хариуцлагажуулах, технологийн хувьд чанаржуулах гээд. Энэ бас байгаад байгаа юм. Гэтэл нэг, хоёр газрын, нэг, хоёр хүний лоббиноос болоод. Энэ бүхэл бүтэн улс Монголд байхгүй байгаад байгаа. Одоо зайлшгүй зохицуулалт хэрэгтэй болоод байгаа. Энэ ингээд гацаад байгаа. Энийг бид нар явуулах хэрэгтэй байна. Энэ дээр бас тодорхой хариулт өгөөч.

Хоёр дахь нь Мэдээллийн аюулгүй байдлын тухай хуулийг маш их харж байна л даа. Өнөөдөр олон нийтийн сүлжээнд хүн бүхэн нүцгэн орж байна гэдэг үнэн л  дээ. Тэнд ямар ч хяналт тавихгүй. Гэхдээ хяналт тавих нь биш. Хүн үгээ хэлэх, хэвлэн нийтлэх эрх чөлөөгөө эдлэх ёстой. Харин өнөөдөр бусад улс орон шиг аккаунтаас бид нар яаж хамгаалах вэ, яаж мэргэжлийн редакцтай байж элдэв зөрчилтэй хүн хариуцлагаа хүлээх чадвартай байх гэдэг бол хуулийн хүрээнд бүх олон улсын стандартаар мөрдөгдөж байгаа зүйл шүү дээ. Гэтэл өнөөдөр жишээ нь Зөрчлийн хуулиар маш олон, зүгээр саяын хэлээд байгаа.

Д.Дамба-Очир: Адъяасүрэн хариулъя.

С.Адъяасүрэн:  Өргөн нэвтрүүлгийн хууль бол бас нэлээн олон жил явсан хууль байгаа юм. 5, 6 жил яваад сая 2016 онд өргөн баригдсан юм. Энэ хууль дээр уг нь саяын гишүүдийн бүх асуугаад байгаа асуултын хариу үүгээр уг нь гарчих юм. Тэгэхээр энэ дээр би Учрал даргад хэлж байсан, Оюунчимэг гишүүнд гээд гишүүдэд байнга л хэлдэг юм л даа. Энэ гарчих юм бол хоёр талын ач холбогдолтой асуудлыг шийдэж байгаа юм. Нэг нь эдийн засгийн хувьд өрсөлдөөнд оруулах хөшүүрэг бий болгож өгч байгаа. Нөгөө талд явах зарчмыг нь тодорхой болгож өгч байгаа юм. Жишээлбэл, дамжуулах этгээд телевизгүй байна, телевизтэй этгээдэд дамжуулах байгууламжгүй байна, нэг этгээд 2-оос дээш телевизгүй байна, шашны төлөөлөгч байхгүй, нам телевизгүй гээд. Бүх асуудлыг энэ дээр нарийн тусгаад уг нь оруулчихсан юм байхгүй юу. 

2016 оноос хойш яг үнэндээ бид хаанаасаа болоод гацаад байгааг сайн мэдэхгүй байна. Хууль бол өргөн барьчихсан байгаа. Энд шаардлагатай бүх мэдээллийг бид нар өгөхөд бэлэн байна. Тэгэхээр энэ асуудал үүгээр шийдэгдэнэ. Олон, цөөн байхдаа гол нь биш, чанартай байхдаа гол нь гээд түрүүн ярьсан асуудал хууль гарахаар аяндаа энэ өөрөө чанаржина. Хэн сайн юм хийж байна вэ, тэр хүн урамшуулал авна. Урамшуулал авсан нөхөр бусдаасаа илүү юм хийнэ. Тэрэнтэй өрсөлдөхийн тулд илүү хүч гаргана гэсэн ийм л зарчим байхгүй юу. Тэгэхээр үнэн шударга байна. Буруу, зөрүү зүйлд ул суурьтай хандана. Тэгээд редакцийн бодлого нь чанга байна, хатуу байна, оюуны өмчийг дээдэлнэ гээд. Ийм асуудлуудыг нэлээн олон талаас нь оруулаад өгчихсөн ийм хууль явж байгаа. Дамжуулах этгээдэд ч хамааралтай, контент бэлтгэж байгаа нөхөрт ч хамаатай. Ингээд энэ явуулна.

Цахим орчны асуудлыг ахиад ярьж байна. Гэхдээ цахим орчны асуудлыг техникийн хувьд шийдэх бололцоонд тал, талдаа бий болчихсоныг бид нар яриад байгаа тийм ээ? Эрх зүйн хувьд дутагдалтай асуудлууд байгаа. Жишээлбэл, энэ суурь хуулиар бол бүртгэлжүүлье гэж ярьж байгаа асуудлаа бид нар нэг мөр цэгцлээд авчих ёстой. Тэгээд домэйн хаягийн зохицуулалтаа хуулиар эрхээ авчих ийм шаардлагатай байна. Энэ асуудлынхаа суурийг авчих юм бол салбар хуулиуд дээр Мэдээллийн аюулгүй байдлын хууль одоо яаралтай журмаар орж ирэх бол, энэ дээр гишүүдийн сонирхоод байгаа асуудлыг яг деталиар нь бүр хэрэглэгч гэж юуг хэлэх юм бэ, мэдээлэл бэлтгэгч нь юу байх вэ, дамжуулагч нь юу болох вэ гээд бүгдийг нь. 

Одоо фейсбүүк дээр нэг мэдээлэл тавилаа гэхэд дөрвөн субъектээс хамаарч байгаа байхгүй юу. Телевизэд бол ганцхан асуудлаас хамаараад байгаа юм. Хэрэглэгч өөрөө мэдээлэл бэлтгэдэг, тэрийг нь пүүстэлдэг, цаана нь флатформын үндсийг нь тавьдаг, дамжуулдаг этгээд гээд ингээд дөрвөн этгээдээс хамаарч байгаа учраас энэ чинь яг энэ суурь хуулиар шууд шийдчих бололцоогүй байхгүй юу. Тэгэхээр энийг салбар хуулиар нарийвчилж зохицуулах нь үнэхээр чухал байгаа юм. Энийг гишүүдээсээ хүсэхэд яаралтай хэлэлцүүлж баталж өгөхийг л хүсэж байна. Асуудлыг шийдэж чадна. Хамгийн гол нь суурь асуудлаа шийдэх нөхцөл энэ хуульд орчихсон байгаа юм.

Д.Дамба-Очир: 2016 онд өргөн барьсан гэж байгаа юм. Төрийн байгуулалтын байнгын хороо руу яагаад шилжүүлснийг би сайн ойлгохгүй байгаа юм. Өмнө нь тэгсэн юм байна. Одоо тэрийг нь Их Хурлын даргатай ярьж байгаад Байнгын хороон дээрээ татаж авч бүгдээрээ хэлэлцье. Өргөн нэвтрүүлгийнхийг. Учрал гишүүн анхаараад авчихаарай. Дээрээс нь сая Цахим орчны аюулгүй байдал гэдэг тэр хуулийг маш хурдан яаралтай хугацаанд оруулж ирээд хэлэлцээд явах нь зөв байх аа.

Учрал гишүүний микрофоныг өгье.

Н.Учрал: Мэдээллийн аюулгүй байдлын асуудлыг сая гишүүн болгон ярьсан. Би бас мэдээлэл хийсэн. Мэдээллийн аюулгүй байдал манай улсад нэн эмзэг байгаа. Энийг бид нар хүлээн зөвшөөрөх ёстой. Мэдээллийн аюулгүй байдлын индексээр дэлхийд 104-т явж байна. Тэгэхээр мэдээллийн аюулгүй байдлыг хангахын тулд бид юу хийх ёстой вэ гэдэг бол нэг талаасаа хууль, эрх зүйн орчныг сайжруулах, нөгөө талаасаа технологийн асуудал. Хоёр асуудал байгаа.

Хууль, эрх зүйн орчныг сайжруулахын тулд яг энэ орж ирсэн гурван хуулиудаар шууд зохицуулах боломжгүй. Одоо сая ажлын хэсгийнхний хэлээд байгаагаар Цахим мэдээллийн аюулгүй байдлын хууль ороод ирэхээр энэ тодорхой асуудлуудыг шийдэх юм байна лээ. Ялангуяа одоо манай улс хадгалалт, хамгаалалт хоёрыг яг нэг байгууллага хариуцаад явж байна шүү дээ. Тэр байгууллага нь өөрөө Их Хурлын ямар нэгэн тогтоолгүй, Засгийн газрын тогтоолоор байгуулагдсан Үндэсний дата төв гэдэг байгууллага чинь энэ ажлыг хийгээд явж байна.

Гэтэл хамгаалалтыг нь яаж бий болгох вэ гэдэг бүхэл бүтэн орон зай орхигдоод байгаа байхгүй юу. Тэгэхээр энэ тухайн ажиллаж байгаа хүмүүсийг нь шууд буруутгах гэхээр энэ байж болохгүй зүйл болчихоод байгаа юм. Тэгэхээр бид одоо яах ёстой вэ гэвэл Цахим мэдээллийн аюулгүй байдлын хуулийг нь оруулж ирээд тэр хуульд нь орж байгаа Мэдээллийн аюулгүй байдлын үндэсний төв гэдэг байгууллагыг чинь одоогийн Үндэсний дата төв буюу төрийн мэдээллийн нөөцийг хадгалж байгаа байгууллагаас нь салгах ёстой. Ингэж байж зөвхөн аюулгүй байдлаа хангадаг үндэсний төвтэй болох нь, тусдаа салгаж өгөхгүй бол хадгалаад, хамгаалаад ингээд яваад байх юм бол энэ нэмэр болохгүй юм байна лээ.

Дээрээс нь одоо Улсын бүртгэлийн хууль дээр төрийн мэдээллийн нөөцийг хадгалж байгаа байгууллага гэж бид нар тэр Дата төвийг тодорхойлж өгсөн. Яг үүнийх нь жишгээр тэр Мэдээллийн аюулгүй байдлын хууль дээр ч гэсэн тэр төвөө ч гэсэн энд нь тодорхлй болгож өгөөд дээрээс нь миний яриад байгаагаар тэнд хадгалаад байгаа заавал Засгийн газар хэдэн төгрөг авна гэж хэлээд тэр чинь төсөвт орлого бүрдүүлдэг нэрээр 200 гаруй сая төгрөгийг төсөвт орлого бүрдүүлж байна гэж хэлээд хувийн гадна, дотны баахан компанийн мэдээллийг улсын мэдээлэлтэй хамт нэг серьвер дээр байршуулж байгаа чинь аюултай байна.

Тийм учраас Засгийн газар энэ 200 хэдэн сая төгрөгөө больчихооч ээ. Төрийн мэдээллийн нөөцийг хадгалж байгаа байгууллага бол төрийнхөө мэдээллийг л хадгалаг. Энд ямар нэгэн ашиг олох ямар ч шаардлага байхгүй. Ингээд хадгалалт, хамгаалалт хоёроо салгаад Мэдээллийн аюулгүй байдлынхаа хууль дээр тэр Мэдээллийн аюулгүй байдлын үндэсний төвөө байгуулаад тэр Дата төвийг мэдээллийн нөөцийг хадгалж байгаа байгууллага гэдгээр нь салгаж авч үзээд ямар нэгэн ашиг орлого олдоггүйгээр ийм аюулгүй байдал руу шилжүүлэхгүй бол болохгүй. Тэгээд мэдээллийн аюулгүй байдлын асуудал бол нэлээн өндөр түвшинд яригдаж байгаа. Үндэсний аюулгүй байдлын зөвлөлөөс бас Цахим бодлогын түр хороотой хаалттай хуралдаан ойрын үед хийгдэнэ. Энэ дээр хаалттай хуралдаанаар энэ асуудлыг ярина. Тэгээд цаашдаа Их Хурлын гишүүд хүсэх юм бол Их Хурлаар бид нар мэдээллийн аюулгүй байдлын чиглэлээр хаалттай хуралдааныг зохион байгуулж болно.

Ингээд хаалттай хуралдааны түвшинд нөхцөл байдлыг нь бодитоор нь дүгнэх, дээрээс нь сая гишүүдийн яриад байгаагаар нийгмийн сүлжээний аюулгүй байдлыг хэрхэн хангах вэ гэдэг асуудлыг. Энэ бол бас урагшлахгүй биш урагшилж байгаа юм байна лээ шүү. Сая Фейсбүүкийнхэн ирээд ногоон суваг үүсээд ингээд оролдлогууд маш их хийгдэж байгаа. Үүнийг гишүүд бас сайн ойлгоорой. Энэ салбарт бас оролдлогууд их хийгдэж байна шүү. Тэгэхээр бид сайн дэмжих ёстой, олон талаас нь харах ёстой. Анхаарах ёстой. Тэгээд фейсбүүк орчин дахь асуудал дээр бид нар нийгмийн сүлжээнд Хүний эрхийг хэрхэн хамгаалах вэ чиглэлээр заавал хууль гэхгүйгээр Их Хурлын тогтоол ч байна уу, нэг ийм бичиг баримтыг гаргаад тухайн бичиг баримт дээрээ энэ агентлаг нь ямар хариуцлага хүлээх юм бэ, зохицуулах хороо нь ямар хариуцлага хүлээх юм бэ гээд хариуцлагуудыг нь тодорхой болгоод. Гол нь энэ салбарын чинь уялдаа холбоог нь сайжруулах ажлыг зохион байгуулах шаардлагатай гэж ингэж үзэж байгаа юм. Тэгээд одоо бид нар энэ Түр хороон дээрээ цаашдаа энэ гурван хуулиа аваад ингээд мэргэжлийн байгууллагуудтай ажиллаад нэлээн чамбай юм гаргая гэдэг ийм. 

Д.Дамба-Очир: Цахим бодлогын түр хороо хаалттай хуралдаан хийхдээ Эдийн засгийн байнгын хороотой хамтраад хийчих. Яагаад гэхээр хүссэн, хүсээгүй манай Байнгын хороогоор орж л наадах чинь батлагдаж цаашаа явна шүү дээ. Улсын Их Хурлын бүтэц нь манайх. Тэгээд Эдийн засгийн байнгын хороогоор орно. Тэгэхээр тэгээд яваарай. Учрал гишүүн анхаараад энийгээ яаралтай оруулж ирээрэй. Хэдүүлээ болж өгвөл хэлэлцэж байх үед нь давхар хэлэлцээд явсан бол хэрэгтэй байсан байх гэж би зүгээр бодож байна.

Одоо санал хураалтууд явуулъя. Кнопоо анхааралтай.

Радио долгионы тухай хуульд нэмэлт, өөрчлөлт оруулах тухай хуулийн төслийн талаарх ажлын хэсгийн саналын томьёолол  
1.Төслийн 1 дүгээр зүйлийн 3 дахь хэсгийн 5.2.9 дахь заалтыг доор дурдсанаар өөрчлөн найруулах:

“5.2.9.тусгай хэрэглээнд ашиглах радио давтамжийн зурвасын нэгдсэн төлөвлөлтийг батлах;”.

Санал гаргасан: Улсын Их Хурлын гишүүн Б.Жавхлан,         Б.Баттөмөр, Ж.Бат-Эрдэнэ Л.Болд, М.Оюунчимэг, Б.Ундармаа /цаашид “Ажлын хэсэг” гэх/
Энх-Амгалан гишүүний микрофоныг өгье.

Л.Энх-Амгалан: Одоо энэ чинь долгионы нэгдсэн төлөвлөлт хийе гэж байгаа юм уу? Одоо байгаа биз дээ? Тэгээд энэ чинь хэн хийх гээд байна вэ, яг ямар зорилгоор хийх гээд байгаа юм бэ? Тэрийгээ тайлбарлаж өгөөч. Одоогийн байгаа зохицуулалт нь юу юм бэ? Яг ингэж томьёолоод ингээд хийхээр цаашдаа ямархуу шинэ зохицуулалттай болох гээд байгаа юм бэ? Хэн төлөвлөх юм бэ, хэн батлах юм бэ? Дахиад шинэ лицензийн асуудал гээд энийгээ далимдуулаад та нар гаргаж ирэх гэж байгаа юм биш биз дээ?

Д.Дамба-Очир: Чинбат хариулна.

Б.Чинбат: Тагнуулын ерөнхий газраас өгсөн радио давтамжийн зурвасын нэгдсэн төлөвлөлтийг баталж байгаа төрийн захиргааны байгууллага нь тусгай хэрэглээний радио давтамжийн зурвасыг төлөвлөх нь зүйтэй гэсэн энэ саналаар өөрчлөн найруулсан байгаа. Одоо хийгдээд явж байгаа ажил.

Д.Дамба-Очир: Энэ өгүүлбэр “тусгай хэрэглээнд ашиглах” гэж байна л даа. Өгүүлбэрээ хар даа. Ойлгомжтой юу?

Санал хураалт явуулъя.

70 хувиар уг санал дэмжигдэж байна.

2.Төслийн 1 дүгээр зүйлийн 4 дэх хэсгийн 51.1.6 дахь заалтыг доор дурдсанаар өөрчлөн найруулах:

“51.1.6.тусгай хэрэглээнд ашиглах радио давтамжийн зурвасын хуваарилалтыг тусгай хэрэглээний радио давтамж ашиглах эрх бүхий байгууллагатай хамтран боловсруулах;”. 
Санал гаргасан: Ажлын хэсэг

Санал хураалт явуулъя.

70 хувиар уг санал дэмжигдэж байна.

3.Төслийн 1 дүгээр зүйлийн 4 дэх хэсгийн 51.1.5 дахь заалтын “болон бүртгүүлэхээр төлөвлөж байгаа” гэснийг хасах.    

Санал гаргасан: Ажлын хэсэг

Санал хураалт явуулъя.

70 хувиар уг санал дэмжигдэж байна.

4.Төслийн 1 дүгээр зүйлийн 4 дэх хэсгийн 51.1.8 дахь заалтын “, зохицуулалтын баримт бичиг” гэснийг хасч, “биелэлтэд” гэснийг “хэрэгжилтэд” гэж өөрчлөх. 
Санал гаргасан: Ажлын хэсэг

Санал хураалт явуулъя.

60 хувиар уг санал дэмжигдэж байна.

5.Төслийн 1 дүгээр зүйлийн 4 дэх хэсэгт доор дурдсан агуулгатай 51.1.10 дахь заалт шинээр нэмж, дугаарыг өөрчлөх:

“51.1.10.энэ хуулийн 5.2.3-т заасан журмын дагуу радио давтамжийн

ашиглалт, үйлчилгээний төлбөрийн хэмжээг батлах;”

Санал гаргасан: Ажлын хэсэг

Энх-Амгалан гишүүний микрофоныг өгье. 1 минутын асуулт тавина.

Л.Энх-Амгалан: “журмын дагуу радио давтамжийн ашиглалт, үйлчилгээний төлбөрийн хэмжээг батална” гэж байна шүү дээ. Одоо тэгэхээр бид нар хуульд өөрчлөлт хийхээр энэ хуулиа дагасан дахиад журам гаргах юм уу? Одоо энэ хуулиараа зохицуулж болдоггүй юм уу? Зарим журам чинь хууль, журам хоёр нь хоорондоо бие биенийгээ үгүйсгэчихсэн, хийдэл, давхцалууд их байдаг. Зарим журам нь болохоор хуульдаа захирагдахгүй том хэмжээний журмууд гараад ирдэг гэх мэтчилэнгээр уг нь та нарын орж ирж байгаа энэ нэмэлт, өөрчлөлтөөр хуучин хууль, журам хоёрын хооронд байсан хийдэл, давхцалуудыг арилгана гээд байсан. Одоо энэ чинь дахиад журам гээд ороод ирж байгаа юм уу?

Хоёрдугаарт, одоо дахиад шинэ журам гарах юм байна шүү дээ. Шинэ журам мэдээж гарч таарна шүү дээ. Хуучин нь шинэчлэгдэж гарч байгаа юм чинь шинэ журам л гарч таарна шүү дээ. Энэ журмыг хэн гаргах юм бэ? Энэний ашиглалт, үйлчилгээний төлбөрийн хэмжээг хэн батлах гээд байгаа юм бэ? Ямар хэмжээгээр, яаж батлах гээд байгаа юм бэ? 

Д.Дамба-Очир: Ажлын хэсэг хариулъя. 

А.Лувсан-Очир: Радио давтамжийн ашиглалт, үйлчилгээний төлбөр тогтоох журам. Энэ хуучин 1999 оны Радио долгионы тухай хууль дээрээ байсан байгаа. Тэгэхээр энэ журам бол хуучин хуулийнхаа хүрээгээр байж байгаа. Найруулгын хувьд жаахан өөрчлөлт орсон. Журмыг Харилцаа холбоо, мэдээлэл, технологийн газраас батлах юм. Өмнө нь 1999 оны Долгионы хууль батлагдаад 2003 онд тухайн үеийн Дэд бүтцийн хөгжлийн сайд Жигжид төрийн захиргааны төв байгууллага гэдэг утгаараа энэ журмыг батлаад баталсан тушаалынхаа 2 дугаар заалтаар Харилцаа холбооны зохицуулах хороонд дагуу радио давтамжийн ашиглалт, үйлчилгээний төлбөрийн хэмжээг тогтоох эрхийг тушаалынхаа 2 дугаар заалтаар өгч байсан юм.

Одоо Захиргааны ерөнхий хууль мөрдөгдөж байгаатай холбоотойгоор хуульд тухайлан заасан эрх зүйн акт, бичиг баримт Хууль зүй, дотоод хэргийн яаманд бүртгэгдэж байж нийтээр дагаж мөрдөх ийм зохицуулалт үйлчилж байгаа. Тэр утгаараа “51.1.10 гэдэг заалтаар энэ хуулийн 5.2.3-т заасан журмын дагуу “радио давтамжийн ашиглалт, үйлчилгээний төлбөрийн хэмжээг батлах” гэж байгаа. Батлахыг Харилцаа холбооны зохицуулах хороо батлах юм.

Д.Дамба-Очир: Энх-Амгалан гишүүн ойлгомжтой юу? Тэгвэл санал хураалт явуулъя.

70 хувиар уг санал дэмжигдэж байна.

6.Төслийн 2 дугаар зүйлийн 5.2.5 дахь заалтын “, олон улсын болон бүсийн хуралд бэлтгэх, оролцохтой холбогдсон болон олон улсын гишүүн орнуудаас урьдчилан гаргасан санал, дүгнэлт, судалгааны үр дүнг судлах ажлыг зохион байгуулах” гэснийг “, гишүүн орнуудаас урьдчилан гаргасан санал, дүгнэлт, судалгааны үр дүнг судлах, олон улс, бүс нутгийн хуралд бэлтгэх, оролцохтой холбогдсон ажлыг зохион байгуулах;” гэж өөрчлөх.
Санал гаргасан: Ажлын хэсэг

Санал хураалт явуулъя.

60 хувиар уг санал дэмжигдэж байна.

7.Төслийн 2 дугаар зүйлийн “14 дүгээр зүйлийн 14.1.2 дахь заалтын “эмчилгээ, оношилгооны” гэсний өмнө “үйлдвэрлэл, шинжлэх ухаан ба” гэж,” гэснийг хасах.

Санал хураалт явуулъя.

60 хувиар уг санал дэмжигдэж байна.

8.Төслийн 4 дүгээр зүйлийн “12.2 дахь хэсгийн “60 ба түүнээс дээш хоногийн өмнө” гэснийг “60 хоногийн дотор” гэж” гэснийг хасах.
Санал хураалт явуулъя.

60 хувиар уг санал дэмжигдэж байна.

9.Төслийн 7 дугаар зүйлийг хасах.








Санал гаргасан: Ажлын хэсэг
Санал хураалт явуулъя.

70 хувиар уг санал дэмжигдэж байна.

Шуудангийн тухай хуульд нэмэлт, өөрчлөлт оруулах тухай хуулийн төслийн талаарх ажлын хэсгийн саналын томьёолол

НЭГ.Зарчмын зөрүүтэй саналын томьёолол
 

1.Төслийн 1 дүгээр зүйлийн 3 дахь заалт буюу 7.1.8 дахь заалтыг доор дурдсанаар өөрчлөн найруулах:

“7.1.8.олон улсын шуудангийн байгууллагад Монгол Улсыг төлөөлөх, гишүүн орнуудаас урьдчилан гаргасан санал, дүгнэлт, судалгааны үр дүнг судлах, олон улс, бүс нутгийн хуралд бэлтгэх, оролцохтой холбогдсон ажлыг зохион байгуулах;”

Санал гаргасан: Улсын Их Хурлын гишүүн Б.Жавхлан,         Б.Баттөмөр, Ж.Бат-Эрдэнэ Л.Болд, М.Оюунчимэг, Б.Ундармаа /цаашид “Ажлын хэсэг” гэх/

Санал хураалт явуулъя.

70 хувиар уг санал дэмжигдэж байна.

2. Төслийн 1 дүгээр зүйлийн 8 дахь заалт буюу 25.3 дахь хэсгийг доор дурдсанаар өөрчлөн найруулах:
“25.3.Үнэ бүхий шуудангийн тэмдэгт маркыг үйлдвэрлэх, борлуулах, хадгалах бодлогыг Засгийн газар батална.”  

Санал гаргасан: Ажлын хэсэг

Санал хураалт явуулъя.

60 хувиар уг санал дэмжигдэж байна.

3.Төслийн 3 дугаар зүйлийн 4 дэх заалт буюу 7.1.5 дахь заалтыг доор дурдсанаар өөрчлөн найруулах:

“7.1.5.үнэ бүхий шуудангийн тэмдэгтийн үйлдвэрлэлт, борлуулалт, дахин үнэлэлт, улсын фондын баяжуулалт, хадгалалт, хамгаалалтын журмыг батлах, хэрэгжилтэд нь хяналт тавих;”

Санал гаргасан: Ажлын хэсэг

Санал хураалт явуулъя.

70 хувиар уг санал дэмжигдэж байна.

4.Төслийн 3 дугаар зүйлийн 10 дахь заалт буюу 25.2 дахь хэсгийг доор дурдсанаар өөрчлөн найруулах:
“25.2.Шуудангийн марк нь Монгол Улсын тусгаар тогтнолыг илэрхийлсэн,  шуудангийн илгээмжийн төлбөр төлөгдсөнийг баталгаажуулсан, үнэ бүхий шуудангийн тэмдэгтийн төрөл.”

Санал гаргасан: Ажлын хэсэг

Санал хураалт явуулъя.

70 хувиар уг санал дэмжигдэж байна.

5.Төслийн 4 дүгээр зүйлийн 7.1.3 дахь заалтын “бодлого” гэснийг “бодлого боловсруулж хэрэгжүүлэх;” гэж “журам” гэснийг “журам баталж, хэрэгжүүлэх;” гэж өөрчлөх.
Санал гаргасан: Ажлын хэсэг

Санал хураалт явуулъя.

70 хувиар уг санал дэмжигдэж байна.

6.Төслийн 3 дугаар зүйлийн 7 дахь заалт буюу 21.1 дэх хэсгийг доор дурдсанаар өөрчлөн найруулах:

“21.1.Улс хоорондын агаарын болон газрын шуудангийн үйлчилгээнд Монгол Улсын олон улсын гэрээ, үйлчлэгч хоорондын гэрээ, энэ хууль болон холбогдох  бусад хууль тогтоомжийг дагаж мөрдөнө.”

Санал гаргасан: Ажлын хэсэг

Дэлгэрсайхан гишүүнд 1 минут өгье.

Б.Дэлгэрсайхан: 6 дугаар зүйлд 21.1. Улс хоорондын агаарын болон газрын шуудангийн үйлчилгээнд Монгол Улсын олон улсын гэрээ, үйлчлэгч хоорондын гэрээ, энэ хууль болон холбогдох  бусад хууль тогтоомжийг дагаж мөрдөнө.” гээд. Би энэнтэй холбоотой юу асуух гэж байгаа вэ гэхээр шуудангаар ирж байгаа илгээмж, захидал задарч ирж байна. Энийг та нар ямар арга хэмжээ авдаг вэ? Дээр надад нэг шуудан ирсэн, танайхаас задарчихсан ирсэн. Энэ дээр бусад иргэдийн Шуудан, харилцаа холбоо ингээд задлаад байдаг юм уу, яадаг юм бэ? Энэ чинь бас компанийн болоод хувь хүний нууц юм байдаг. Хууль, дүрэмд чинь энэ байдаггүй юм уу? Ямар учиртай юм бэ? Тэгээд даргатай нь нэг ярьсан. Ирж үзсэн гэж байгаа юм. Ямар арга хэмжээ авсан юм бэ? Эргээд таг болсон. Ингээд гаднаас ирж байгаа шууданг хэн дуртай нь задалдаг юм бол одоо.

Д.Дамба-Очир: Батбаяр товчхон 1 минут хариулаадах даа.

Д.Батбаяр: Монгол Улсад үндсэн сүлжээ эзэмшигчээр “Монгол шуудан” компани ажиллаж байгаа. Монгол шуудан компани нь төрийн мэдлийн 66 хувь, хувийн хэвшлийн 34 хувьтай ажилладаг. Дэлгэрсайхан гишүүнд ямар компаниас ирсэн бэ гэдгийг нь сайн мэдэхгүй байна. “Монгол шуудан” компани юм уу, DHL компани юм уу гээд.

Д.Дамба-Очир: 4 номер хариулъя. Ер нь ямар арга хэмжээ авч байгаа юм бэ гэдгийг та нар хэлээдэхээч. Бүр тодорхой хэлнэ шүү, зүгээр ерөнхий юм биш.

Ю.Баярсайхан: Ажлын хэсгийн гишүүн Баярсайхан. Шуудангийн илгээмж гэмтэлтэй ирэх тохиолдлууд байдаг. Өөрөөр хэлбэл, тээвэрлэлтийн явцад гэмтдэг янз бүрийн асуудлууд гардаг. Үүнээс хамгаалаад шуудангийн олон төрлийн үйлчилгээнүүд байдаг. Өөрөөр хэлбэл, тухайн илгээмжийг даатгуулах үйлчилгээ, хагарч гэмтэх тэмдэгтэй үйлчилгээнүүд байдаг. Гэмтэлтэй ирсэн тохиолдолд шууд өөрийн гэсэн технологитой. Өөрөөр хэлбэл, гэмтэлтэй ирснийг тэмдэглэж аваад тухайн илгээмжийг хэрэглэгчдэд гардуулах хүртэл тодорхой технологи ажиллагааны нарийн дарааллыг мөрдөж ажилладаг.

Гаалийн болон хяналтын байгууллагуудын зүгээс хил дээр шалгалт явдаг. Хил дээр шалгалт хийсэн тухай тэмдэглэлийг бас протоколтойгоор тухайн илгээмжтэй хамт явуулах ёстой байдаг.

Д.Баярсайхан: Тэгээд Дэлгэрсайхан гишүүн та бас гомдлоо өгөх ёстой. Яг хэдэн сарын хэдэнд ямар юм нээсэн, дугаарыг нь кодтой нь хэлчихвэл бид нар үүнд шалгалт явуулж болно.

Д.Дамба-Очир: Ер нь ийм алдаанууд гарвал та нар ажилчдад нь хариуцлага тооц. Дотроо энэ арга хэмжээнүүдээ аваад яв аа. Дахиж ийм юм гаргахгүй бай.

А.Лувсан-Очир: Нэмэлт тодруулга хийе. Шуудангийн илгээмж дээр бас бусад хуулиудтай холбоотой, тухайлбал мансууруулах бодис, хар тамхитай тэмцэх ч гэдэг юм уу, галт зэвсэгтэй холбоотой ч гэдэг юм уу хориотой зүйлс илгээгдэж байгаа эсэх, гадны сэжигтэй ч гэдэг юм уу, гааль, хяналтын байгууллага, мэргэжлийн хяналтын байгууллагуудад хэрвээ сэжигтэйгээр илрэгдэх юм бол аль ч илгээмж дээр түрүүн хэлсэн, протокол хийгээд тухайн процедурын дагуу хяналт шалгалт бас хийдэг тийм юм байдаг. Энгийн илгээмж дээр бол түрүүн даргын хэлдгээр тэр дээр гомдол тавиад эргэж шалгуулах бололцоо байгаа.

Д.Дамба-Очир: Гааль янз бүрийн юм байвал шалгасан гэдэг бичиг давхар хийгээд явуулчихаж байгаа шүү дээ. Тэр чинь ойлгомжтой, юм гарсан байвал. Бусдаар бол наадахаа боль л гэж хэлж байгаа байхгүй юу. Цэгцтэй явуул, хүний нууц руу битгий оролц гэж хэлж байна шүү дээ. Гарч байгаа юмнуудын хариуцлага тооц, дахиж ийм юм битгий гарга л гэж байна.

6 дугаар зүйлийг дэмжье гэдгээр санал хураалт дахиад явуулъя.

60 хувиар уг санал дэмжигдэж байна.

7.Төслийн 3 дугаар зүйлийн 7 дахь заалт буюу 21.2 дахь хэсгийг доор дурдсанаар өөрчлөн найруулах:

“21.2.Улс хоорондын шуудангийн илгээмж гэдэгт хилийн чанадаас Монгол Улсад хүргэж байгаа, Монгол Улсаас хилийн чанадад илгээж байгаа, эсхүл дамжин өнгөрч байгаа шуудангийн илгээмж хамаарна.”
Санал гаргасан: Ажлын хэсэг

Санал хураалт явуулъя.

60 хувиар уг санал дэмжигдэж байна.

8. Төслийн 7 дугаар зүйлийг хасах. 
Санал гаргасан: Ажлын хэсэг

Санал хураалт явуулъя.

60 хувиар уг санал дэмжигдэж байна.

Найруулгын чанартай 3 санал байна.

ХОЁР.Найруулгын санал

1.Төслийн 1 дүгээр зүйлийн 7 дахь заалт буюу 19.2 дахь хэсгийн “илгээмжийг” гэсний дараа “үйлчлүүлэгчид” гэж нэмэх.
2.Төслийн 2 дугаар зүйл буюу 171.1.2 дахь заалтын “ижил нөхцөлөөр бусад үйлчлэгчид” гэснийг “үйлчлэгчдэд ижил нөхцөлөөр” гэж өөрчлөх;
3.Төслийн 3 дугаар зүйлийн 3 дахь заалт буюу 3.1.10 дахь заалтын “болон үсэг, тооны” гэснийг “, эсхүл тоо, үсэгний” гэж өөрчлөх.

Санал гаргасан: Ажлын хэсэг

Санал хураалт явуулъя. Найруулгын чанартай саналын томьёолол

60 хувиар уг санал дэмжигдэж байна.

Харилцаа холбооны тухай хуульд нэмэлт, өөрчлөлт оруулах 

тухай хуулийн төслийн талаарх ажлын хэсгийн саналын 

томьёолол

Нэг.Зарчмын зөрүүтэй санал:

1.Төслийн 1 дүгээр зүйлийн 2 дахь заалт буюу 5.1.5 дахь заалтын “байгууллага байгуулах, түүний дүрэм болон холбогдох зардлыг санхүүжүүлэх журам батлах” гэснийг “байгууллагын дүрэм, зардлыг санхүүжүүлэх журмыг батлах” гэж өөрчлөх.

Санал гаргасан:Улсын Их Хурлын гишүүн Б.Жавхлан, 

Б.Баттөмөр, Ж.Бат-Эрдэнэ, Л.Болд, М.Оюунчимэг, 

Б.Ундармаа /цаашид “Ажлын хэсэг” гэх/

Санал хураалт явуулъя. Цаашдаа ажлын хэсгийнхэн, Байнгын хорооны ажлын албаныхан бүгдээрээ найруулгын чанартай, зарчмын зөрүүтэй саналуудыг их сайн ялгаж гаргаж байгаад.

Энх-Амгалан гишүүн асуулт тавья.

Л.Энх-Амгалан: Одоо энэ чинь “байгууллага байгуулах, түүний дүрэм болон холбогдох зардлыг санхүүжүүлэх журам батлах” гээд. Доор нь “байгууллагын дүрэм, зардлыг санхүүжүүлэх журмыг батлах” гээд ингээд хууль батлаад байгаа байж, батлагдаж байгаа хуулийг дагуулаад дахиад журам батлах тухай юм яриад байх юм. Сүүлдээ байгууллага байгуулах асуудлыг бас дахиад журмаар шийдэх гээд байгаа юм уу? Дүрэм гаргаж байж байгууллага байгуулах гээд. Та нар надахаа уншсан юм уу? Найруулгын биш бүр зарчын асуудал байна шүү дээ. Жавхлан гишүүн ээ, “байгууллагын дүрэм, зардлыг санхүүжүүлэх журмыг батлах” гэж байгаа байхгүй юу. Дахиад байгууллага байгуулах эрх өгч байна шүү дээ, энэ байгууллагад чинь. Энэ томьёоллоор тэгж ойлгогдож байна. Эсхүл Мэдээлэл, технологийн агентлагийн өөрийнх нь зорилго, үйл ажиллагааны цар хүрээтэй холбоотой асуудал өөр. Тэр бол яг хууль дээрээ тодорхой болох ёстой байхгүй юу.

Д.Дамба-Очир: Чинбат аа, наад дээрээ хариулаадах даа. Байгууллага байгуулах асуудал байхгүй шүү дээ, наад дээр чинь?

Б.Чинбат: Энэ судалгаа, шинжилгээний байгууллага гээд одоогийн IT паркийнхаа асуудлыг энэ хуульдаа оруулж өгч байгаа юм. Түүнээс биш шинээр байгууллага байгуулах асуудал байхгүй. 

Д.Дамба-Очир: Яг ийм байхгүй юу наадах чинь. Тэгээд үг, өгүүлбэрээ зөв оруулж ир гээд байна шүү дээ. Энийг томьёоллыг нь өөрчилж найруулаарай гээд санал хураалт явуулъя. IT парктай гээд тэрүүгээр нь оруулчих за юу. 
2.Төслийн 1 дүгээр зүйлийн 3 дахь заалтын буюу 6.1.14 дэх заалтыг доор дурдсанаар өөрчлөн найруулах:


“6.1.14.харилцаа холбоо, мэдээллийн технологитой холбогдсон дараах журмыг батлах:




6.1.14.а.төрийн цахим мэдээллийн сан хариуцсан байгууллагаас үйлчилгээ үзүүлэх журам;



6.1.14.б.захиргааны байгууллагын цахим мэдээллийн санг  байршуулах, шинэчлэх, хадгалах, түүхчилсэн бүртгэл үүсгэх, ашиглах журам;




6.1.14.в.төрөөс иргэдэд хүргэх радио, телевизийн нэвтрүүлгийг дамжуулах үйлчилгээний  журам;

6.1.14.г.интернэтийн дундын холболтын журам.
Санал гаргасан: Ажлын хэсэг

Санал хураалт явуулъя.

60 хувиар уг санал дэмжигдэж байна.

Жавхлан гишүүний микрофоныг өгье. 1 дүгээр санал дээр.

Б.Жавхлан: Энх-Амгалан гишүүн ээ, энэ дээр та эргээд нэг хараарай. “байгууллага байгуулах, түүний дүрэм болон холбогдох зардлыг санхүүжүүлэх журам батлах” гэснийг нь өөрчилж байгаа байхгүй юу. Тэр чинь байхгүй болж байгаа юм. “байгууллагын дүрэм, зардлыг санхүүжүүлэх журмыг батлах” гэж байгаа юм. Харин IT парк байгуулах чинь Засгийн газрын өөрийнх нь эрх мэдлийн асуудал, өөр хуулиар зохицуулагддаг. Одоо байгаа нь хэрвээ IT парк мэтчилэн ийм технологийн байгууллага байх юм бол тэрнийх нь төсөв, ажиллах журмыг нь батална гэж ингэж оруулж байгаа байхгүй юу. Тэрнээс байгууллага байгуулахыг энэ Харилцаа холбооны хуульд байх шаардлагагүй гэж үзээд харин бүр хасаж байгаа байхгүй юу. Тэгж ойлгоорой. Сая буруу тайлбарлачихлаа.

Д.Дамба-Очир: “байгууллага байгуулах, түүний дүрэм болон холбогдох зардлыг санхүүжүүлэх журам батлах” гэж байна. Байгууллага байгуулах биш. Тэрийг хасаж байгаа гэж ойлголоо. Тийм томьёололтой байсныг хасаад байгууллага байгуулах биш, байгууллагын дүрэм, журам, зардлын журмыг батлах гэж. Тэрүүгээр санал хураалт явуулъя.

Санал хураалт

60 хувиар уг санал дэмжигдэж байна.

3.Төслийн 1 дүгээр зүйлийн 3 дахь заалтын буюу 6.1.15, 6.1.16, 6.1.17, 6.1.18, 6.1.20 дахь заалтууд, 3 дугаар зүйлийн 2 дахь заалтын буюу 6.1.9 дэх заалтыг нэгтгэн 6.1.15, 6.1.16 дахь заалт болгож, доор дурдсанаар өөрчлөн найруулах:



“6.1.15.Энэ хуулийн 5.1.4-т заасан баримт бичигт дараах бодлогын асуудлыг тусгана: 

6.1.15.а.бүх нийтэд харилцаа холбоо, мэдээллийн технологид тулгуурласан бүтээгдэхүүн, үйлчилгээг хэрэглэх талаар мэдлэг, боловсрол эзэмшүүлэх; 

6.1.15.б.харилцаа холбоо, мэдээллийн технологийн бүтээгдэхүүний оюуны өмч, зохиогчийн эрхийг хамгаалах;

6.1.15.в.харилцаа холбоо, мэдээллийн технологийн инновацийг хөгжүүлэх үйлдвэрлэлийн цогцолбор байгуулах;

6.1.15.г.бусад салбарын болон салбар хоорондын харилцаа холбоо, мэдээллийн технологийн хэрэглээ, төсөл, хөтөлбөрийн уялдаа холбоог хангах;

6.1.15.д.төрийн байгууллагын үйл ажиллагаа болон харилцаа холбоо, мэдээллийн технологийн чиглэлийн судалгаа шинжилгээний ажлын харилцан уялдааг хангах; 

6.1.15.е.үндсэн сүлжээний оновчтой бүтцийг бий болгох, техник, технологи нэвтрүүлэх;

6.1.15.ж.бусад.”
6.1.16.энэ хуулийн 5.1.4-т заасан хөтөлбөрийг боловсруулах, түүнийг хэрэгжүүлэх үйл ажиллагааны төлөвлөгөөг батлах, хэрэгжилтийг хангуулах, хяналт тавих;”

Санал гаргасан: Ажлын хэсэг

Энх-Амгалан гишүүн асуултаа тавья.

Л.Энх-Амгалан: Энэ дээр ийм юм байна. 6.1.15.в.харилцаа холбоо, мэдээллийн технологийн инновацийг хөгжүүлэх үйлдвэрлэлийн цогцолбор байгуулах гээд. Энэ чинь бид нар Аж үйлдвэрийн паркын тухай хуультай, Инновацийн тухай хуультай. Яахав, Инкубатор төв байгуулах гээд байгаа юм шиг байна л даа. Би тэгж ойлгоод байна. Тэгэхээр  сая та нар дахиад IT парк гээд ингэсэн. Одоо бүр инновацийн үйлдвэрлэл хөгжүүлэх цогцолбор байгуулах гээд явчихаар наадах чинь хэр? Танай ICT агентлаг л энэ цогцолбор байгуулах гээд байгаа юм.

Д.Дамба-Очир: Ажлын хэсэг хариулъя.

Б.Чинбат: 5.1.4 дээр Засгийн газрын бүрэн эрх байгаа. Энэ дээр үндэсний хөтөлбөрийг батлах, хэрэгжүүлэх, зохион байгуулах гээд. Үндэсний хөтөлбөртөө болохоор саяын энэ асуудлуудыг багтаасан байна гэж байгаа юм. Тэгэхээр одоо манай салбарын чиглэлийн инновацийг хөгжүүлэх, инкубатаор ч гэдэг юм уу, өндөр технологийн үйлдвэрлэлийн цогцолбор байгуулах энэ асуудлууд бол Засгийн газрын 2016-20 оны үйл ажиллагааны хөтөлбөрт суусан байгаа. Энийгээ бас Засгийн газрын бүрэн эрхдээ оруулж энэ бодлогодоо оруулъя гэж байгаа юм.

Д.Дамба-Очир: Хуульд ийм цогцолбор байгуулах гэж оруулах нь зөв юм уу гэж асуугаад байна л даа. Мөрийн хөтөлбөр нь явдаг л юм байгаа биз. Энэ өгүүлбэрийг аваад хаячих юм уу? Та нар оруулж ирж байгаа юмнуудаа их сайн ойлгож наадахаа ярь л даа. Адъяасүрэн хариулъя.

С.Адъяасүрэн: Энэ бол харилцаа холбооны салбарт бий болох өндөр технологийг дэмжих ийм л чиглэлийн эрх, үүрэг, бодлогын, яг үйлдвэр байгуулах асуудал, бүтээн байгуулалтын асуудал гэдэг утгаараа биш л дээ. Ийм асуудлыг дэмжих бодлогыг боловсруулах, түүний хэрэгжилтийг хангуулах, эрх бүхий байгууллагаар батлуулах энэ үндсэн эрхийнх нь хүрээнд орж байгаа асуудал байхгүй юу. Түүнээс парк байгуулаад бүтээн байгуулах гээд байгаа асуудал биш.

Д.Дамба-Очир: Арай өөрөөр найруулж болдоггүй юм уу гэж асуугаад байна л даа. Жавхлан гишүүнд 1 минут өгье. 

Б.Жавхлан: Асуудал тусгана гэж байгаа болохоос биш, шууд. 6.1.15 дээр энэ хуулийн 5.1.4-т заасан баримт бичигт дараах бодлогын асуудлыг тусгана гээд энд нийтдээ 6 асуудал байгаа. Тэрнийх нь нэг дотор нь саяын таны асуугаад байгаа чинь байгаа. Тэрнээс биш шууд бүтээн байгуулалт хийнэ гэсэн асуудал биш. Бодлогын асуудал дотор нь тусгаж байгаа ийм жагсаалт шүү дээ. Засгийн газрын мөрийн хөтөлбөр рүү шууд тусгаж байгаа л асуудал.

Д.Дамба-Очир: Санал хураалт явуулъя. Гишүүд бүгдээрээ нэг зөв ойлголттой байхгүй бол болохгүй. Та нар наадахаа томьёолох юм уу, яах юм бэ? Найруулгыг нь засаад эцсийн хэлэлцүүлгээс өмнө Энх-Амгалан гишүүнд нэг танилцуулаадах даа. Жаахан засаад оруулъя.

Дахиад санал хураалт явуулъя.

70 хувиар уг санал дэмжигдэж байна.

Жавхлан гишүүнд 1 минут өгье.

Б.Жавхлан: Энх-Амгалан гишүүний саналыг хүлээж авъя. Одоо эргэж буцаад дахиад эцсийн хэлэлцүүлэг гэж байхаар. Сая ярилцаад ингэлээ. Харилцаа холбоо, мэдээлэл, технологийн инновацийг хөгжүүлэх гээд дуусгая. Үйлдвэрлэлийн цогцолбор байгуулах гэдгийг нь хасаад. Тэгээд энэ саналыг шинээр хураалгачихъя. Инновац, үйлдвэрлэлийг хөгжүүлэх.

Д.Дамба-Очир: Сая санал хураасан. 6.1.15.в-г та нар засчихаарай. Саяынхыг дэмжсэн учраас ингээд явчихаж байгаа юм.

4.Төслийн 1 дүгээр зүйлийн 5 дахь заалтын буюу 9.1.14 дэх заалтыг доор дурдсанаар өөрчлөн найруулах:

“9.1.14.домэйн нэрийг бүртгэх, ашиглахтай холбогдсон журам батлах, хэрэгжилтэд нь хяналт тавих;”

Санал гаргасан: Ажлын хэсэг

Санал хураалт явуулъя.

70 хувиар уг санал дэмжигдэж байна.

5.Төслийн 1 дүгээр зүйлийн 5 дахь заалтын буюу 9.1.16 дахь заалтын “ажлын албаны жилийн төлөвлөгөө, төсвийг” гэснийг “төсөв, ажлын албаны жилийн төлөвлөгөөг” гэж өөрчлөх.

Санал гаргасан: Ажлын хэсэг

Санал хураалт явуулъя.

70 хувиар уг санал дэмжигдэж байна.

6.Төслийн 1 дүгээр зүйлийн 6 дахь заалт буюу 25.2 дахь хэсэгт доор дурдсан агуулгатай 25.2.11, 25.2.12 дахь заалт нэмэх:


 “25.2.11.хэрэглэгчийг регистрийн дугаараар бүртгэх;

25.2.12.бусад үйлчлэгчид ижил нөхцөлөөр үйлчлэх;”

Санал гаргасан: Ажлын хэсэг

Санал хураалт явуулъя.

70 хувиар уг санал дэмжигдэж байна.

7.Төслийн 1 дүгээр зүйлийн 10 дахь заалтын буюу 301.5 дахь хэсгийн “шийдэл, хэрэгжүүлсэн төсөл, хөтөлбөр нь стандартын биелэлт, байгууллагын үйл ажиллагааг дэмжих стратегийн зорилтыг хангаж байгаа эсэхийг хөндлөнгийн этгээдээс тогтоох” гэснийг “техникийн шийдэл, харилцаа холбоо, мэдээллийн технологийн чиглэлээр хэрэгжүүлсэн төсөл, хөтөлбөр нь байгууллагын стратегийн зорилтыг хангахад дэмжлэг үзүүлж, стандартад нийцэж байгаа эсэхийг хөндлөнгийн этгээдээс тогтоож, дүгнэлт, зөвлөмж гаргах” гэж  өөрчлөх.

Санал гаргасан: Ажлын хэсэг

Санал хураалт явуулъя.

60 хувиар уг санал дэмжигдэж байна.

8.Төслийн 1 дүгээр зүйлийн 10 дахь заалтад доор дурдсан агуулгатай 301.6 дахь хэсэг нэмэх:

“301.6.Төрийн аудитын байгууллагаас захиргааны байгууллагын үйл ажиллагаанд аудит хийхтэй холбогдсон харилцаанд энэ зүйл хамаарахгүй.”

Санал гаргасан: Ажлын хэсэг

Санал хураалт явуулъя.

60 хувиар уг санал дэмжигдэж байна.

9.Төслийн 2 дугаар зүйлийн “программ хангамж” гэсний өмнө “холбогдох эрхээр баталгаажсан” гэж нэмэх.

Санал гаргасан: Ажлын хэсэг

Санал хураалт явуулъя.

60 хувиар уг санал дэмжигдэж байна.

10.Төслийн 3 дугаар зүйлийн 1 дэх заалтын буюу 6.1.3 дахь хэсгийг доор дурдсанаар өөрчлөн найруулах:

“6.1.3.харилцаа холбоо, мэдээллийн технологийн чиглэлээр шинэ технологи нэвтрүүлэх, давамгай байдлаа сөргөөр ашиглахыг хязгаарлаж, өрсөлдөөнийг дэмжихэд баримтлах чиглэл, шинэ технологи нэвтрүүлэхтэй холбогдсон журам, заавар, аргачлал батлах, хэрэгжилтийг зохион байгуулах;”

Санал гаргасан: Ажлын хэсэг

Энх-Амгалан гишүүнд 1 минут өгье.

Л.Энх-Амгалан: “давамгай байдлаа сөргөөр ашиглахыг хязгаарлаж, өрсөлдөөнийг дэмжих” гээд энэ Өрсөлдөөний тухай хууль дээр яаж томьёолсон байдаг юм бэ? Хуулийн томьёоллууд нь хуулиуд бүгдээрээ адилхан явбал зүгээр шүү дээ, тийм ээ? Тэгэхгүй бол энэ чинь хууль, хууль дээр өөр, өөр байхаар. Энийгээ тулгах ёстой байхгүй юу. Яг нэр томьёогоор орвол уг нь амар байхгүй юу.

Д.Дамба-Очир: Энэ ажлын хэсэг дээр яригдсан юм. Яг энэ нэр томьёогоор нь оруулж ирж байгаа юм. Яг Өрсөлдөөний хуулийн яг тэр хэллэгээр нь явж байгаа.

Л.Энх-Амгалан: Шударга бусыг зохицуулах хууль дээр үү?

Д.Дамба-Очир: Энх-Амгалан гишүүний санал болж байна. 
Санал хураалт явуулъя.

60 хувиар уг санал дэмжигдэж байна.

11.Төслийн 3 дугаар зүйлийн 2 дахь заалтын буюу 6.1.10 дахь заалтын “стратеги төлөвлөгөөний төсөл боловсруулах,” гэснийг “стратеги төлөвлөгөөг батлах,” гэж өөрчлөх.

 Санал гаргасан: Ажлын хэсэг

Санал хураалт явуулъя.

60 хувиар уг санал дэмжигдэж байна.

12.Төслийн 3 дугаар зүйлийн 3 дахь заалт буюу 8.7 дахь хэсгийг доор дурдсанаар өөрчлөн найруулах:

“8.7.Зохицуулах хороонд харилцаа холбооны улсын байцаагч ажиллана.”

Санал гаргасан: Ажлын хэсэг

Энийг больё. Энэ болохгүй. Та нар Мэргэжлийн хяналтын байгууллагаас өөртөө авч болохгүй шүү дээ. Одоо энэ чинь ингээд яваад байж болохгүй байх.

Жавхлан гишүүнд 1 минут өгье.

Б.Жавхлан: Энэ ийм юм. Ажлын хэсгийнхний буруу юм шиг байна. Би өөрийгөө хэлж байгаа шүү. Бид нар буруу тайлбарлаад байх шиг байна. Ийм зохицуулалт орсноор энэ чинь мэргэжлийн хяналтын байгууллагыг үгүйсгээд тэр дээр байгаа функцыг нь байхгүй болгож байгаа юм биш шүү дээ. Тэр байгууллага байдгаараа л байж байгаа. Тэр байгууллага илүү хүчирхэгжих, мэргэжлийн боловсон хүчнүүдээ илүү бэлтгэх бүх юмнууд нь нээлттэй. Тэр чинь өөр хуулиар зохицуулагдана. Бид нар энэ хуулиар тэрийг хөндөж чадахгүй. Гагцхүү оператор байгууллагуудтайгаа, технологийн байгууллагуудтайгаа өдөр тутам харилцаж ажилладаг, үйл ажиллагаанд нь хяналт тавьдаг, лицензийг нь өгдөг, лицензийг нь хүчингүй болгодог энэ төрийн байгууллагуудад илүү хүчтэй хяналттай болгоё. Тэрнийх нь зэвсгийг нь өгье гэсэн ийм санаа юм. Тэрнээс мэргэжлийн хяналтын байгууллагын функцыг хөндсөн зүйл ерөөсөө огт биш шүү. Тэгэхээр энэ байдлаар нь эд нарыг илүү хүчирхэгжүүлээд энийг нь дэмжиж өгөөч ээ гэж ийм хүсэлт байна.

Д.Дамба-Очир: Энх-Амгалан гишүүнд 1 минут өгье. Тодруулъя.

Л.Энх-Амгалан: Энэ нэгдүгээрт, Хууль зүйн яамнаас санал авсан уу? Яг энэ заалт дээр. Одоо улсын байцаагчийн эрх авч байна гэсэн үг шүү дээ энэ чинь. Тэгэхээр улсын байцаагчийн эрх авахаар одоо та нар, энэ Зохицуулах хорооны дарга тэгвэл улсын ерөнхий байцаагч болох уу? Ерөнхий байцаагч гэдэг ойлголт чинь улсын мэргэжлийн хяналт дээр л байгаа шүү дээ. Тэгэнгүүт одоо тэр улсын мэргэжлийн хяналт дээр та нарын салбарын зохицуулалтууд, хяналтууд явдгаараа явна шүү дээ. Тэгээд давхацчихсан, дахиад улсын байцаагч гарч ирэхээр яг ямар байцаагч гарч ирэх вэ? Энийгээ ойлгоё.

Д.Дамба-Очир: Ойлголт аваадахъя. Тэгэхгүй бол наадах чинь их төвөгтэй асуудал шүү. Тийм учраас шадар сайд, мэргэжлийн хяналтынхныг дууддаг байж.

С.Адъяасүрэн: Энэ асуудал дээр хаана ч маргаан байхгүй байгаа юм. Хуучин бол хууль дээрээ Харилцаа холбооны зохицуулах хорооны дарга, гишүүд улсын байцаагчийн эрхтэй байна гэж байсан. Тэгээд дарга, гишүүд улсын байцаагч байх ач холбогдол, хорооны үйл ажиллагаанд ач холбогдол өгөхгүй байгаа юм. Яагаад гэхээр 7 гишүүний 6 нь орон тооны бус. Хороонд ажилладаггүй улсууд байхгүй юу. Энэ ордонд байдаг, өөр агентлагт байдаг. Жишээлбэл, Чинбат дарга хорооны гишүүнэ. Энэ улсууд байцаагч байлаа гээд хорооны ажил тэнд явах боломжгүй. 

Хорооны дарга нь өөрөө улсын байцаагч байна гэхээр бас шийдвэр гаргахад хорооны дарга хүн шийдвэр гаргах нь бас тийм өдөр тутмын ажил дээр шийдвэр гаргаад явах бололцоогүй. Ажлын проб дээр дарга дандаа явж байж чадахгүй байгаа байхгүй юу. Тэгэхээр энэ бол шинэчилсэн найруулга. Дарга, гишүүд улсын байцаагч байна гэснийг болиулаад, Зохицуулах хороонд улсын байцаагч ажиллаж болно гэдгийг нь мэргэжлийн хяналтын газартай бүр зөвшилцсөн юм. Ингээд томьёолоод оруулчих, тэгвэл манайх шинэ Зөрчлийн хуулийн дагуу хууль дээр томьёологдсон байгаа учраас танайд орон тооны бус байцаагчийн эрхийг өгчихнө, тэгээд танайх ажлаа явуулж болно гэсэн ийм шаардлагын хүрээнд явсан. Ерөнхий байцаагчийн асуудал дараа нь тусдаа ярих асуудал. 

Манайх 2016 онд намайг хорооны даргаар байхад 8 байцаагч байж байгаад Зөрчлийн хууль мөрдөгдөөд эхлэнгүүт бүгд байхгүй болчихож байгаа байхгүй юу. Хуулиар өгөх боломжгүй. Тэгээд зөндөө асуудал хуримтлагдан мэргэжлийн хяналт руу шиддэг, тэнд нэг байцаагчтай. Ингээд асуудал дандаа хойшоо яваад хугацаандаа шийдэгдэхгүй гээд. Зөрчил их үүсдэг учраас. Манайх шуудангийн чиглэлээр, долгионы чиглэлээр, цахилгаа холбооны чиглэлээр чиглэл тус бүр дээр байцаагчтай байя, тэгээд хамтраад ажиллая гэхээр мэргэжлийн хяналт зөвшөөрч байгаа юм.

Д.Дамба-Очир: Энийг гишүүд ингэж ойлголоо шүү. Дахиад хэлье. Одоо наадах чинь чуулган дээр орно, чуулган дээр наад асуудал чинь яригдана шүү. Тэгэхээр би юу гэж хэлэх гэж байна вэ гэхээр мэргэжлийн хяналтын байгууллагын байцаагч, тэнд байж байгаа хүмүүсийн асуудлыг хөндөхгүй юм байна. Тэнд байгаа хүмүүсийн эрх, үүргийг та нар өөр дээрээ авах гэж байгаа юм биш юм байна. Зөв биз, тэгж ойлгож байгаа биз? Тийм хэлбэрээр санал хураалт явуулах уу?

Энх-Амгалан гишүүн түрүүн тодруулсан. Дахиад тодруулъя.

Л.Энх-Амгалан: Тайлбарыг сонсож байна. Гэхдээ одоо яг энэ эрх үүрэг нь, та нар орон тооны бус  улсын байцаагч гэж хэлэх гээд байна шүү дээ. Улсын байцаагч л бол улсын байцаагч. Одоо Баттөмөр гишүүн сайн мэднэ. Улсын байцаагчийн эрх, үүрэг. Тэгэхээр одоо ямар эрх, үүрэгтэй байх вэ? Эд нар одоо торгууль тавих уу? Хүссэн үедээ ороод шалгах шалгалт хяналтууд хийгдэх үү? Энэ бүх юмнуудыг л. Улсын байцаагчийнхаа эрх, үүргүүдийг яах юм бэ? Ийм, ийм эрх, үүрэгтэй байх юм гэдгийг тайлбарлаад хэлээд өгөөч.

Д.Дамба-Очир: Адъяасүрэн

С.Адъяасүрэн: Одоогоор Мэргэжлийн хяналтын газрын даргын тушаал гараад тэднийхтэй байцаагч биечлэн гэрээ байгуулаад хариуцлагаа өөрөө хүлээх хэлбэрээр эрхээ аваад явдаг. Тамга, тэмдэг, бүх юмаа бүртгүүлээд ингээд явдаг. Тэгээд тэр баланк, албан шаардлага, дүгнэлт, торгуулийн хуудасныхаа тооцоог бүгдийг нь мэргэжлийн хяналттай хийгээд, прокурор дээр хянуулаад ингээд л явж байгаа юм. Яг мэргэжлийн хяналтаас тавьж байгаа шаардлагын хүрээнд тэр ажлаа хийгээд явж байгаа. Одоо автотээврийн байцаагч гэдэг юм уу, байнгын ажлын байран дээр хүч хүрэлцэхгүй байгаа ч гэдэг юм уу, байх шаардлагатай энэ ажлын талбайнууд дээр мэргэжлийн хяналтын газар байцаагч байлгахыг зөвшөөрдөг юм байна лээ.

Зохицуулах хороо бол уурхайнуудаар явна, хөдөө, орон нутагт явна, газар дээр нь асуудал шийдэх хэрэг гарна, гомдол гарна. Энэ тохиолдолд байцаагчийнхаа эрхээр шийднэ. Хэтрүүлж болохгүй, прокуророор хянуулж байгаа учраас.

Д.Дамба-Очир: Ажлын хэсгийн ахлагч Жавхлан 1 минут хариулъя.

Б.Жавхлан: Энийг сайн тайлбарлаад хэдүүлээ энэ дээр цэгцлээд нэг тийш болгочихоод чуулган руу орсон нь дээр байх гэж бодож байна. Орон тооны бус улсын байцаагч гэдгийг ингэж ойлгоорой. Гишүүд маань улсын байцаагч ажиллана гэхээр баахан нүсэр хяналт шалгалтын аппараттай болоод улсын байцаагч нар шинэ орон тоо батлаад баахан хүн нэмэгдэнэ гэж бодоод байх шиг байгаа юм. Энд тийм зүйл байхгүй. Орон тооны бус улсын байцаагч гэдэг бол эдний байгууллагад байгаа улсын байцаагчийн энэ ажлыг хийж чадахуйц тэнцэхүйц, тэр шаардлагыг нь хангасан ажилтнууддаа мэргэжлийн хяналтын байгууллагын улсын ерөнхий байцаагчийн шийдвэрээр улсын байцаагчийн эрх олгоно. Цалинг нь эндээс өгнө. 

Өөрөөр хэлбэл, мэргэжлийн хяналтын байгууллага өөрийнхөө хяналтын функцыг эднийд байгаа мэргэжлийн хүнээр гүйцэтгүүлж байна гэсэн үг. Цалин нь эндээс олгогдно. Ийм схемээр л явах гэж байгаа. Тэр зохицуулалтыг улсын байцаагчийн эрх олгоно гэж ойлгоорой. Мэргэжлийн хяналтын байгууллагын үүрэг функц, схем бүх юм.

Д.Дамба-Очир: Цагаанхүү өгнө гэсэн үг үү? Мэргэжлийн хяналтын улсын ерөнхий байцаагч эрх олгоно гэж байна. Оюунчимэг гишүүнд 1 минут өгье.

М.Оюунчимэг: Ер нь ганц энэ харилцаа холбоо, шуудан, энэ салбар ч гэлтгүй бусад салбар дээр ч гэсэн одоо ингээд байгаа шүү дээ. Мэргэшсэн улсын байцаагч байхгүй байгаад байна гээд байгаа юм. Тэгэхээр одоо энэ дээр улсын ерөнхий байцаагчийн удирдамжийн дагуу эдний мэргэжлийн хүн нь өөрөө улсын байцаагчийн эрхтэйгээр тэнд хамтарч салбараа мэддэг учраас ингэж явъя гэдэг рүү ороод байгаа юм. Тэрнээс биш өмнө нь улсын орон тооны бус байцаагч гээд л янз бүрийн мэргэжлийн, мэргэжлийн бус хүмүүс, эсхүл Мэргэжлийн хяналтын газраас яг энэ салбараа сайн мэдэхгүй хүмүүс очоод ийм зүйлүүд олон газар гараад байгаа юм. Телевиз дээр жишээлбэл бас ингээд асуудал гардаг. Энийг харин одоо мэргэшсэн тал руу нь явуулж байгаа, тийм ээ? Тэгж ойлгочих хэрэгтэй байх.

Д.Дамба-Очир: Санал хураалт явуулъя. 12 дугаар зүйл дээр санал хураалт.

70 хувиар уг санал дэмжигдэж байна.

13.Төслийн 3 дугаар зүйлийн 4 дэх заалтын буюу 9.1.3 дахь заалтын “нормативын баримт бичиг” гэсний дараа “, журам” гэж нэмэх.

Санал гаргасан: Ажлын хэсэг

Санал хураалт явуулъя.

70 хувиар уг санал дэмжигдэж байна.

14.Төслийн 3 дугаар зүйлийн 6 дахь заалт буюу 21 дүгээр зүйлийг доор дурдсанаар өөрчлөн найруулах:  

“21 дүгээр зүйл.Дотоодын хэрэглээний холбооны сүлжээ

21.1.Аж ахуйн нэгж, байгууллага дотооддоо ашиглах зориулалтаар дотоодын хэрэглээний холбооны сүлжээ  байгуулан ажиллуулж болно.

21.2.Аж ахуйн нэгж, байгууллага энэ хуулийн 21.1-д заасан сүлжээг ашиг олох зорилгоор бусдад ашиглуулахыг хориглох бөгөөд Зохицуулах хороо дотоодын хэрэглээний холбооны сүлжээг бүртгэх, зохицуулалт хийх журмыг баталж, хэрэгжилтэд хяналт тавина.” 

Санал гаргасан: Ажлын хэсэг

Энэ чинь хувийн компани руу давхиж орох. Бүгдээрээ өөр өөрийнхөө юмнуудыг хамгаалаад сууж байгаа шүү дээ. Тэрийг та нар батлах гээд яах юм бэ? 3 номер хариулаадах даа.

С.Адъяасүрэн: Энэ хуучин бас байсан заалт. Сайжруулж байгаа юм. Бизнес орчноо л хамгаалж байгаа юм. Жишээлбэл, Петровис компани гэдэг юм уу, НИК компани, өөр орон даяар сүлжээтэй компани улс даяар өөрийн мэдээллийнхээ сүлжээг байгуулаад тэр сүлжээгээ бусдад ашиглуулаад байвал энэ мэдээллийн технологийн салбарт бизнес хийж байгаа бизнес орчин чинь өөрөө утгагүй болно. Алдагдана. Энэ манай сүлжээ л гэнэ. Тэгээд тэрэнд бусдыг ашиглуулаад ингээд ашиг олох хэрэгсэл болгоод нэг дотоод сүлжээтэй компани нэг өдөр оператор болчихыг үгүйсгэхгүй ийм нөхцөл байдлаас хамгаалж байгаа ийм л заалт байгаа юм.

Үндсэн санаа нь бизнесийн үйл ажиллагаа явуулдаг компани, одоо энэ чинь бүх юм интернэтээр дамжуулсан сүлжээ байгуулчихаад тэрнийхээ үзүүр дээр вайрлиз төхөөрөмж уяад ингээд сүлжээгээ ашиглаад энэ манай сүлжээ гээд байдаг. Бусдад ашиглуулаад, нэг мэдсэн чинь нөгөө нөхөр баахан операторууд, бусад хэрэглэгчийг өөртөө нэгтгэчихсэн оператор болохыг үгүйсгэхгүй байхгүй юу. Бизнест сөрөг үзэгдэл бий болох вий. Энэ аягүй чухал заалт байгаа юм. 

Д.Дамба-Очир: Сонгуулийн үеэр ч ашиглаж болохгүй юм шиг байна лээ. Бусад төрлүүдээр. Зар сурталчилгааны чиглэлээр ашиглаж болохгүй гээд.

С.Адъяасүрэн: Энэний журмыг Зохицуулах хороо тогтооно гэж байгаа юм. Ялангуяа орон даяар том сүлжээ бүхий бизнес эрхлэгчдэд аягүй их.

Д.Дамба-Очир: Бизнес эрхлэгчдэд наадах чинь дарамт болох уу, үгүй юу гэдгийг би асуух гээд. Хяналт тавих болохоос биш та нар бас зөвшөөрлийг нь өгөх гээд баахан юм болох вий дээ?

С.Адъяасүрэн: Зөвшөөрөл байхгүй, зөвхөн бүртгэнэ гэж байгаа юм.

Д.Дамба-Очир: Энх-Амгалан гишүүн 1 минут тодруулъя.

Л.Энх-Амгалан: Тэгэхээр та нар байгууллага дотоодын хэрэглээний холбооны сүлжээтэй байх уу, байхгүй юу гэдгийг та нар шийдэх гээд байна шүү дээ. Энэ үгээ та нар унш л даа. Аж ахуйн нэгж, байгууллага дотооддоо ашиглах зориулалтаар дотоодын хэрэглээний холбооны сүлжээ байгуулан ажиллуулж болно гэж байна. Болно гэдэг нь зөвшөөрч байна тийм үү? Тэгээд дараа нь аж ахуйн нэгж, байгууллага энэ хуулийн 21.1-д заасан сүлжээг ашиг олох зорилгоор бусдад ашиглуулахыг хориглох бөгөөд Зохицуулах хороо дотоодын хэрэглээний холбооны сүлжээг бүртгэх, зохицуулалт хийх журмыг батлах гээд. 

Ингээд явж, явж компаниудын дотооддоо сүлжээ байгуулах асуудлууд танай дээр оччих гээд байгаа байхгүй юу. Наадах чинь тэгээд бизнесийн дарамт мөн шүү дээ. Ийм технологи хөгжсөн юун дээр компаниуд дотоодын сүлжээтэй байх, байхгүй нь тэр компаниудын өөрийнх нь эрх ашгийн асуудал шүү дээ.

Д.Дамба-Очир: Лувсан-Очир оо, чи нэг хариулаадах даа.

А.Лувсан-Очир: Харилцаа холбооны зохицуулах хороо, Лувсан-Очир. Харилцаа холбооны тухай хуулийн 5 дугаар бүлэг Харилцаа холбооны сүлжээ. Энэ дээр харилцааны холбооны сүлжээг зориулалтаар нь нийтийн үйлчилгээний болон дотоод, тусгай хэрэглээний гээд гурав хуваачихаж байгаа юм. Бүртгэхтэй холбоотой асуудал бол ашиг олох зорилгоор бус үйл ажиллагаа явуулж байгаа хуулийн этгээдийг энэ хуулийн 12.3-аар Харилцаа холбооны зохицуулах хороо бүртгэнэ гэчихсэн байж байгаа юм. Тэгээд өөрөөр хэлбэл, 21 дүгээр заалт дээр сүлжээг гурав хуваасантай холбоотойгоор дотоод хэрэглээний сүлжээ байгуулж болно. Байгуулсныг Зохицуулах хороо бүртгэнэ. Энэ бүртгэхтэй холбоотой зохицуулалтын журмыг батална гэж оруулж ирж байгаа юм. Тэгэхээр ямар нэгэн байгууллагын дотоод сүлжээ байгуулах, байгуулахгүй эсэх асуудлыг шууд шийднэ гэсэн үг биш байгаад байгаа юм.

Нийтийн үйлчилгээ эрхлэх сүлжээ бол яг ашгийн арилжааны зорилгоор бизнесээ хийх тэр зориулалттай байж байгаа. Дотоод хэрэглээ бол тухайн байгууллагын дотоод хэрэглээнд л ашиглагдах болохоос тэр илүү гарсан сүлжээгээ бизнесийн зорилгоор өөр чиглэлээр ашиглахыг үүгээр хязгаарлаж хориглож байгаа ийм л заалт байгаа.

Д.Дамба-Очир: Ассоциациас Тамир билүү? Танайхны оруулсан санал юм байна. Хариулаадах даа.

У.Тамир: Мэдээлэл, холбооны операторуудын ассоциацийн гүйцэтгэх захирал Тамир. Би энэ дээр нэг жишээ хэлэхийг хүсэж байна л даа. Жишээлбэл, Эрдэнэт үйлдвэрийг бодъё. Эрдэнэт өөрөө том үйлдвэр. Эрдэнэт өөрөө дотоод сүлжээтэй. Дотоод сүлжээгээр өнөөдөр нийтийн бүх үйлчилгээ үзүүлж байгаа. Өөрөөр хэлбэл, бизнес эрхлэгчидтэй яг адилхан телефоны ярианы үйлчилгээ үзүүлж байна, интернэтийн үйлчилгээ үзүүлж байна, телевиз хийж байна. Бүгдийг хийж байгаа байхгүй юу. Тэгэхээр Эрдэнэтийн зах зээл дээр өнөөдөр Эрдэнэт өөрөө дотоод хэрэглээний сүлжээгээрээ бизнесийн үйл ажиллагаа руу орсноороо бизнесийн орчныг байхгүй болгочихож байгаа юм.

Өөрөөр хэлбэл, өнөөдөр интернэтэд өөрсдийнхөө ажилчдад, өөрийнхөө харьяа бүх байгууллагуудад интернэтийг 5000 төгрөгөөр үзүүлдэг. Тэгтэл бид нар тэнд яах юм бэ, 20000 төгрөгийн интернэтийн үйлчилгээ эрхэлж бизнес хийх ямар ч боломжгүй, зах зээлийг баллаад хаячихаж байгаа учраас томоохон компаниудын энэ бүгдийн эрх ашгаас бид нар нэгдүгээрт хамгаалахыг хүсэж байгаа юм. Хоёрдугаарт, тухайн компаниудын дотоод сүлжээн дээр нэлээн томруулаад нийт үйлчилгээ рүү орох гээд явж байгаа хэсэг, өөрийнхөө дотоод үйл ажиллагаагаа сайжруулах зорилгоор эхнээсээ байгуулсан учраас нийтийн үйлчилгээний шаардлага хангасан юм яваандаа хөгжихөө больчихдог. Хэрэгжүүлж явж чадахаа больчихдог. 

Жишээлбэл, одоо яг энэ үйлчилгээг одоогийн байдлаар авчихсан байсан газрууд Төмөр зам, Иргэний нисэх гэсэн газрууд байгаад байгаа байхгүй юу. Төмөр замын вант улс чинь яг дотроо өөрсдийнхөө интернэтийг үзүүлээд өөрсдийнхөө яриаг хийгээд явдаг. Гэхдээ энэнд хэзээ ч хөрөнгө оруулалт хийдэггүй, хэзээ ч холбооны үйлчилгээг тухайн хэрэглэгчдэдээ сайн болгодоггүй зүгээр хямдхан үнээр үйлчилгээ үзүүлж байгаа учраас хэрэглэгчид тэрийг нь аваад л байгаад байгаа байхгүй юу. Энэ бол яваандаа томоохон байгууллагууд, төрийн байгууллагууд бүгд дтоод сүлжээгээрээ бизнес юм руу ордог. Зардлаа нөхөхийн тулд энүүгээр жаахан ч гэсэн бизнес хийнэ. 

Энх-Амгалан гишүүн их сайн мэдэж байгаа. Рейл ком интернэтийн бөөний үйлчилгээг оруулж ирээд, тэгээд явсан уу? Яваагүй. Яагаад явахгүй вэ гэхээр цаашдаа зах зээлийн өргөжиж хөгжиж байгаа энэ юуг хангаж чадахгүй. Хангаж чадахгүй бол дахиж хөрөнгө оруулалт хийх сонирхолгүй. Төмөр зам төмөр замаа хөгжүүлэх тухай бодохоос холбоог хөгжүүлэх тухай бодохгүй. Гол зөрчил нь эндээ л байгаа юм.

Д.Дамба-Очир: Бусдад ашиглуулахыг л хориглох гээд байгаа юм байна шүү дээ, тийм ээ? Энх-Амгалан гишүүн та гурав дахиа тодруулж байна. Тодруул даа, 1 минут өгье.

Л.Энх-Амгалан: Ойлголтоо нэг болгосон нь дээр л дээ. Та нарыг ойлгож байна. Үндэсний операторуудаа, ISP компаниудаа хамгаалах, бизнесийн зах зээлийг нь бий болгох. Сайн байна. Би хоёр гараа өргөөд дэмжиж байна. Гэхдээ нэг зүйл бол та нар ингэж байна шүү дээ. Түрүүн Лувсан-Очир дарга хэлчих шиг боллоо. Аж ахуйн нэгж, байгууллага дотоод сүлжээтэй байх уу, байхгүй юу гэдгийг бид нар заахгүй, гэхдээ бид нар бүртгэнэ гээд байна шүү дээ. Бүртгэнэ гээд хэлчихлээ шүү дээ. Тийм учраас аж ахуйн нэгж байгууллага гэдэг чинь Монгол Улсад татвар дээр бүртгэлтэй байгаа 170 мянган аж ахуйн нэгж байгаа. Өнөөдөр үйл ажиллагаа нь явж байгаа 90 мянган аж ахуйн нэгж байгаа. Нэг жижиг аж ахуйн нэгж ч гэсэн дотоод сүлжээ байгуулахад та нарт бүртгүүлэх ийм хүнд суртал гаргах юм уу? 5 хүнтэй, 10 хүнтэй газар дотоод сүлжээ байгуулаад дотроо Wifi сүлжээ байгуулаад ингээд ашиглах юмыг та нараар зохицуулагдана гэвэл наадах чинь аягүй хэцүү шүү дээ. Төмөр зам яагаад.

Д.Дамба-Очир: Хязгаар тавьдаг юм уу, Эрдэнэт үйлдвэрийг би аягүй сайн ойлгож байгаа. Эрдэнэтэд бол Эрдэнэт үйлдвэрээс болоод бүгдээрээ байхгүй. Тэр үнэн. Өнөөдрийн бодит амьдрал бол яг тэр байгаа юм. Хязгаар тавьж өгөх үү, яах вэ? Жижгүүдийг яах вэ? Босго тавьж өгч болохгүй юу?

С.Адъяасүрэн: Түрүүн ярилаа. Төрийн бүх байгууллагуудад аудит хийхгүй, жагсаалтаар баталж байгаад хийнэ гэдэг шиг тодорхой журам дээрээ саяын таны ярьдаг хязгааруудыг тавьж өгөөд төдөөс дээш хэрэглэгчтэй тийм объектыг хамаарсан бол гэдэг талаасаа. Төмөр зам болохгүйн хувьд болохгүй. Яагаад гэхээр төмөр замын технологийн үйлчилгээнд зориулагдах харилцаа холбооны хэрэглээ болохоос биш төмөр замчин бүрийн хэрэглээ биш байхгүй юу. Манай салбар өөрөө бизнесээ хамгаалахын тулд тэгж томьёолоод байгаа юм. Өнөөдөр интернэт нь төмөр замчин бүрийн хэрэглээ болсон. Холбоо нь төмөр замчин бүрийн хэрэглээ болчихсон. Төмөр замын технологийн холбооны хэрэглээ биш болчихоод байгаа юм. Тэгэхээр чинь тийшээ харилцаа холбооны салбарын паблик бизнес орох бололцоог нь угаасаа хаагаад Эрдэнэт үйлдвэр, төмөр зам, нисэх, бүгд тийм болчихоод байна. Нисэх нь одоо арай дээрдэж байгаа. Зөвхөн технологи үйлчилгээндээ 28-тай дугаар ашиглаад явж байх жишээтэй. Тэгэхдээ бүрэн арилж чадаагүй байгаа юм. Энийг л шийдэх гээд байгаа юм. 

Д.Дамба-Очир: Жавхлан гишүүний микрофоныг өгье.

Б.Жавхлан: Энэ дээр би Энх-Амгалан гишүүнтэй санал нийлж байна. Сая Адъяасүрэн даргын тайлбар нь зөв боловч арай, хуулиас давсан тийм журам байж болохгүй. Энэ дээр чинь аж ахуйн нэгж гээд л заачихаж байгаа учраас дотоодын сүлжээнд нь 5 хэрэглэгч байна уу, 10 хэрэглэгч байна уу, 100, 1000 хэрэглэгч байна уу хамаагүй бүгд хамрагдаж байгаа учраас та нар хуулиас давсан журам, зохицуулалт хийж болохгүй ээ. Тийм учраас 21.2 дээрээ “бөгөөд зохицуулах хороонд дотоодын хэрэглээнд 50-иас дээш ч гэдэг юм уу, 20-иос дээш ч хэрэглэгч бүхий дотоодын сүлжээг бүртгэн зохицуулалтын журам батална гээд тэгж хуульдаа оруулахгүй бол болохгүй шүү. 

Д.Дамба-Очир: Босго тавья гээд байгаа юм байна шүү дээ.

Б.Жавхлан: Босгыг нь шууд хуульдаа заахгүй бол болохгүй. Энэ дээр ажиллая. Ажлын хэсэг ажиллаад тэгж оруулъя. Тэгж болох уу?

Д.Дамба-Очир: Босго тавья. Тэгэхгүй бол бүгдийг нь оруулж болохгүй. Жижгүүдийг аль болохоор хүнд суртлаас бид нар гаргах гээд оролдоод байдаг. Тэгсэн нь дээр байх. Онцын шаардлагагүй хүмүүсийг бүртгээд яах юм бэ? Журмаар зохицуулах гэж байж болохгүй. Энд нь заавал нэг босго тавьж өгөхгүй бол наадах чинь бүгдээрээ л орох болчихоод байна шүү дээ. Энийгээ зас. 

Чуулганд оруулахдаа та нар тоотой болж орохгүй бол болохгүй. Тэгэхээр одоо яах вэ гэхээр энэний дараа Байнгын хорооны дараа ажлын хэсэг сууж байгаад дахиад боловсруулаад орчих гэж хэлэх гэж байна. Энэ саналаар санал хураахгүйгээр орхчихъё. Та нар боловсруулаадах.

15.Төслийн 4 дүгээр зүйлийн болон 3 дугаар зүйлийн 5 дахь заалтын “15.16-д заасан” гэснийг “15.16.1-15.16.3-т заасан” гэж тус тус өөрчлөх.

Санал гаргасан: Ажлын хэсэг

Санал хураалт явуулъя.

60 хувиар уг санал дэмжигдэж байна.

16.Төслийн 6 дугаар зүйлийн “заалт, 9 дүгээр зүйлийн 9.1.10 дахь” гэснийг хасч, 3 дугаар зүйлийн 4 дэх заалтад доор дурдсан агуулгатай заалт шинээр нэмэх:


“9.1.10.радио, телевизийн болон тэдгээрийг дамжуулах үйлчилгээний нөхцөл, шаардлагыг батлах, хэрэгжилтэд хяналт тавих;” 

Санал гаргасан: Ажлын хэсэг

Санал хураалт явуулъя.

60 хувиар уг санал дэмжигдэж байна.

17.Төслийн 7 дугаар зүйлийг хасах.

Санал гаргасан: Ажлын хэсэг
Санал хураалт явуулъя.

60 хувиар уг санал дэмжигдэж байна.

Хоёр.Найруулгын санал:

1.Төслийн 1 дүгээр зүйлийн 1 дэх заалт буюу 3.1.14 дэх заалтын “аюулгүй байдлыг хангах, солилцох, үйлчилгээ үзүүлэх болон бусад тоног төхөөрөмжтэй холбогдох үйл ажиллагааг” гэснийг “солилцох, үйлчилгээ үзүүлэх, бусад тоног төхөөрөмжтэй холбогдох, тэдгээрийн аюулгүй байдлыг хангах үйл ажиллагааг” гэж найруулах.
2.Төслийн 1 дүгээр зүйлийн 2 дахь заалтын буюу 5.1.4 дэх заалтын “нэгдсэн бодлого,” гэснийг “үндэсний” гэж  өөрчлөх.

3.Төслийн 1 дүгээр зүйлийн 4 дэх заалтын буюу 61.5 дахь хэсгийн “бүтээгдэхүүн, үйлчилгээнийхээ хэрэгжилтийн явцад” гэснийг “бүтээгдэхүүн, үйлчилгээг нэвтрүүлэх ажлын хэрэгжилтийн явцад” гэж найруулах.

4.Төслийн 1 дүгээр зүйлийн 4 дэх заалтын буюу  61.6 дахь хэсгийн “энэ хуулийн 61.5-д заасан бүтээгдэхүүн, үйлчилгээний хэрэгжилтэд” гэснийг “Харилцаа холбоо, мэдээллийн технологид тулгуурласан бүтээгдэхүүн, үйлчилгээг нэвтрүүлэх ажлын хэрэгжилтэд”  гэж найруулах.

5.Төслийн 1 дүгээр зүйлийн 4 дэх заалтын буюу 61.4 дэх хэсгийн “, нэгдсэн” гэснийг хасах.

6.Төслийн 1 дүгээр зүйлийн 10 дахь заалтын буюу 301.3 дахь хэсгийн “байгууллагын жагсаалтыг” гэсний өмнө “захиргааны” гэж нэмэх.

7.Төслийн 2 дугаар зүйлийн “8 дугаар зүйлийн 8.1 дэх хэсгийн “бүрдүүлэх” гэсний дараа “зохицуулалт хийх,” гэж” гэснийг хасах.

8.Төслийн 1 дүгээр зүйлийн 3 дахь заалт буюу 6.1.19 дэх заалтын “хяналт шинжилгээ” гэсний дараа “, үнэлгээ” гэж, мөн зүйлийн 10 дахь заалтын буюу 301.1 дэх хэсгийн “эрх авсан” гэсний дараа “иргэн,” гэж нэмэх. 

9.Төслийн 1 дүгээр зүйлийн 10 дахь заалтын буюу 301.4 дэх хэсгийн “заасан байгууллага” гэснийг “заасан жагсаалтад хамаарах байгууллага” гэж өөрчлөх.

10.Төслийн 4 дүгээр зүйлийн “бүрдүүлэхэд өрсөлдөөнт болон өрсөлдөөн хязгаарлагдаж байгаа зах зээлд зохицуулалт хийхтэй холбогдсон журам” гэснийг “бүрдүүлэхтэй холбогдсон журам” гэж өөрчлөх.

11.Төслийн 4 дүгээр зүйлийн “6.1.21” гэснийг “6.1.18” гэж, мөн зүйлийн “25.2.11” гэснийг “25.2.13” гэж тус тус өөрчлөх.

Санал гаргасан: Ажлын хэсэг
Санал хураалт явуулъя. Найруулгын чанартай саналын томьёоллоор санал хураалт явуулж байна.

60 хувиар уг санал дэмжигдэж байна.

14 дүгээр саналыг уншъя. 

14.Төслийн 3 дугаар зүйлийн 6 дахь заалт буюу 21 дүгээр зүйлийг доор дурдсанаар өөрчлөн найруулах:  

“21 дүгээр зүйл.Дотоодын хэрэглээний холбооны сүлжээ

21.1.Аж ахуйн нэгж, байгууллага дотооддоо ашиглах зориулалтаар дотоодын хэрэглээний холбооны сүлжээ  байгуулан ажиллуулж болно.

21.2.Аж ахуйн нэгж, байгууллага энэ хуулийн 21.1-д заасан сүлжээг ашиг олох зорилгоор бусдад ашиглуулахыг хориглох бөгөөд Зохицуулах хороо дотоодын хэрэглээний холбооны сүлжээнд зохицуулалт хийх журмыг баталж, хэрэгжилтэд хяналт тавина.” Бүртгэх гэдгийг хассан байна. Энх-Амгалан гишүүн болж байна уу?

Санал хураалт явуулъя.

Уг санал 60 хувиар санал дэмжигдлээ. 

Ингээд зарчмын зөрүүтэй саналын томьёоллууд хураагдаж дууслаа. Байнгын хорооны санал, дүгнэлтийг Улсын Их Хурлын нэгдсэн чуулганы хуралдаанд Жавхлан гишүүн танилцуулна. Өнөөдрийн Байнгын хорооны хуралдаанд оролцсон бүх гишүүд, ажлын хэсгийнхэнд баярлалаа. Байнгын хорооны хурал дууслаа.

Дууны бичлэгээс буулгасан:

ПРОТОКОЛЫН АЛБАНЫ ШИНЖЭЭЧ
Б.БАТГЭРЭЛ

